
ᐊᖓᔪᖅᑲᐅᑎᓄᑦ ᓇᐃᓈᕆᔾᔪᑎ 
ᓄᓇᕗᑦ ᒐᕙᒪᒃᑯᑦ (GN), ᐊᕙᑎᓕᕆᔨᒃᑯᑦ (ENV) ᑭᒡᒐᖅᑐᐃᔩᑦ ᐃᓄᑦᑎᒍᑦ ᑲᑎᒪᖃᑎᖃᓚᐅᖅᑐᑦ ᐸᓐᓂᖅᑑᒥᑦ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (HTA), ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪ ᒪᔪᖃᓕᒃ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᒪᐃ 8, ᒪᐃ 9, ᐊᒻᒪ ᒪᐃ 11, 2023, ᑐᖏᓕᕇᑦᑐᓂᑦ.  

ᐱᔾᔪᑎᒋᓇᓱᐊᖅᑕᖓ ᑖᔅᓱᒥᖓ ᑲᑎᒪᓂᐅᔪᒥᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐊᒻᒪ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᑦ 
ᐅᖃᐅᓯᖃᕐᓗᑎ ᖃᓄᐃᓐᓂᕆᔭᖏᓐᓂ ᒥᔅᓴᐅᓴᑦᑕᐅᑲᓐᓂᕐᓂᖏᓐᓄᑦ ᐊᒥᓲᓂᖏᓐᓄᑦ ᕿᑭᖅᑖᓘᑉ ᐃᑭᕋᓴᖓᓂ 
ᓇᓄᖏᓐᓄᑦ (DS) ᐊᐅᖏᑎᒍᑦ ᓇᓗᓇᐃᒃᑯᑕᖅ−ᐱᔭᐅᒃᑲᓂᖅᑐᑦ 2022 ᐅᓂᒃᑳᑦ, ᑐᑭᒧᐊᖅᑎᑕᐅᔪᑦ ᓄᓇᕗᑦ 
ᒐᕙᒪᒃᑯᓐᓄᑦ, ᐊᒻᒪ ᓄᓇᕗᒻᒥ ᐃᓄᐃᑦ ᖃᐅᔨᒪᔭᑐᖃᖏᑦ ᖃᓄᐃᓐᓂᖏᓐᓄᑦ ᕿᑭᖅᑖᓘᑉ ᐃᑭᕋᓴᖓᓂ 
ᓇᓄᖏᓐᓂ 2022 ᐅᓂᒃᑳᑦ, ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᒋᔭᐅᓪᓗᑎ. ᐊᒥᓲᓂᖏᓐᓄᑦ ᐅᓂᒃᑳᑦ 
ᓄᐊᑕᐅᓯᒪᔪᑦ ᑐᑭᓯᒋᐊᕈᑏᑦ ᐅᓇᐅᑎᓪᓗᒍ 2017-2018 ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐅᓂᒃᑳᑦ 
ᓄᐊᑕᐅᓯᒪᔪᑦ ᑐᑭᓯᒋᐊᕈᑏᑦ ᐅᓇᐅᑎᓪᓗᒍ 2019. ᐊᒥᓲᓂᖏᓐᓄᑦ ᑐᑭᓯᒋᐊᕈᑎᐅᓚᐅᖅᑐᑦ ᕿᑭᖅᑖᓘᑉ 
ᐃᑭᕋᓴᖓᓄ ᓄᐊᑕᐅᓚᐅᖅᑐᑦ 2005-2007. ᑐᕌᒐᒋᔭᖏᑦ ᑲᑎᒪᑎᑦᑎᓂᕐᒧᑦ ᐊᒻᒪ ᑕᑯᔅᓴᐅᑎᑦᑎᓂᕐᒧᑦ 
ᐱᑕᖃᖅᑎᑦᑎᓗᑎ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑕᐅᒧᓂᑦ ᓇᓗᓇᐃᔭᖅᓯᒪᓗᑎ ᖃᓄᐃᓐᓂᕆᔭᖏᑦ 
ᐅᓂᒃᑳᓂᑦ, ᓄᐊᑕᐅᓗᑎ ᑐᓴᖅᑎᑦᑎᒍᑎᐅᔪᑦ ᖃᓄᐃᓐᓂᖏᓐᓄᑦ ᑐᓂᔭᐅᔪᓄᑦ, ᐃᓚᓯᒃᑲᓂᕐᓗᑎ ᐃᓄᐃᑦ 
ᖃᐅᔨᒪᔭᑐᖃᖏᓐᓂ, ᐊᒻᒪ ᐅᖃᖃᑎᒋᓗᒋᑦ ᐊᕙᑎᓕᕆᔨᒃᑯᑦ ᓇᓐᓄᑦᑕᐅᔪᓂᑦ ᐊᑐᓕᖁᔭᐅᔪᓂᑦ. 

ᓇᓄᕐᓂᑦ ᖃᐅᔨᓴᖅᑏᑦ ᑲᑎᖃᑎᖃᓚᐅᖅᑐᑦ ᐊᑐᓂ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ 
ᐊᖑᓇᓱᖃᑦᑕᖅᑐᓂᑦ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᓐᓂ.  

ᐃᑲᔪᖅᑕᐅᓂᖓ ᐊᕙᑎᓕᕆᔨᒃᑯᑦ ᓇᓐᓄᑦᑕᐅᔪᓂᑦ ᐊᑐᓕᖁᔭᐅᔪᖅ ᓇᑭᑐᐃᓐᓈᖅᓯᒪᔪᑦ 
ᐃᑲᔪᕈᒪᓂᖃᑦᑎᐊᖅᑐᓂᑦ ᑎᑭᑦᑐᒍ ᐃᒪᒋᔭᐅᖏᓂᖅᓴᐅᔪᓄᑦ. ᑲᑎᒪᓂᖃᕇᖅᑎᓪᓗᒋᑦ, ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒋᖏᑦ ᐊᐱᖅᑯᑎᔅᖃᓚᐅᖅᑐᑦ ᐅᖃᐅᓯᖃᕐᓗᑎ ᐊᒻᒪ ᐊᐅᓪᓚᑎᑦᑎᓗᑎ ᑐᓴᖅᑎᑦᑎᔪᑎᖏᓐᓂ 
ᐊᕙᑎᓕᕆᔨᒃᑯᓐᓄᑦ. 

ᑐᓴᖅᑎᑦᑎᒍᑎᐅᔪᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᓄᐊᑕᐅᓂᖏᓐᓄᑦ ᑖᒃᑯᓇᓂ ᑲᑎᒪᓂᐅᔪᓂᑦ 
ᐃᓱᒪᒋᔭᐅᓂᐊᖅᑐᑦ ᓴᖅᑭᑎᑦᑎᓕᕈᑎ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ (TAH) ᐊᑐᓕᖁᔭᐅᔪᑦ ᕿᑭᖅᑖᓘᑉ 
ᐃᑭᕋᓴᖓᓂ ᓇᓄᖏᓐᓄᑦ ᑐᓂᔭᐅᓂᐊᖅᑐᑎᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB) 
ᐃᓱᒪᓕᐅᓂᕐᒧᑦ.  

ᐅᑯᐊ ᐅᓂᒃᑳᑦ ᓇᓗᓇᐃᔭᐃᓇᓱᐊᖅᑐᑦ ᐅᖃᐅᓯᔅᓴᐅᓯᒪᔪᓂᑦ ᐃᒪᒋᔭᐅᖃᑕᐅᔪᓄᑦ ᑲᑎᒪᓂᖃᖅᑎᓪᓗᒋᑦ. 

ᖃᓄᐃᓕᖓᓂ 

ᐅᑯᐊ ᐅᓂᒃᑳᑦ ᑭᒡᒐᖅᑐᐃᔪᑦ ᐊᕙᑎᓕᕆᔨᒃᑯᑦ ᐱᓇᓱᐊᖅᑕᖏᓐᓂᑦ ᐱᑦᑎᐊᖅᓯᒪᔪᓂᑦ ᑕᑯᔅᓴᐅᑎᑦᑎᔪᓂᑦ 
ᑐᑭᓯᒋᐊᕈᑎᓕᒫᓂᑦ ᑐᓂᔭᐅᓚᐅᖅᑐᑦ ᑲᑎᒪᓂᖃᖅᑎᖃᖅᑎᓪᓗᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ 
ᐸᓐᓂᖅᑑᒥ, ᐃᖃᓗᐃᑦ, ᐊᒻᒪ ᑭᒻᒥᕈᑦ ᒪᐃ 8, ᒪᐃ, 9, ᐊᒻᒪ ᒪᐃ 11, 2023, ᐋᖅᑭᔅᓯᒪᓂᖏᑎᒍᑦ. 

ᐃᓱᒪᒋᔭᐅᔪᑦ ᑕᒡᕙᓂ ᑕᐃᑲᙶᖏᑦᑐᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓂ, ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᖏᓐᓂ. 

1.0 ᐅᓂᒃᑳᑉ ᐱᔾᔪᑎᖓ ᐊᒻᒪ ᐋᖅᑭᒃᓱᖅᓯᒪᓂᖓ 

 

ᐅᑯᐊ ᐅᒥᓂᒃᑳᑦ ᑲᑎᖅᓱᓇᓱᐊᖅᑐᑦ ᐊᒻᒪ ᓇᓗᓇᐃᔭᐃᓗᑎ ᐅᖃᐅᓯᔅᓴᓂᑦ, ᐊᐱᖅᑯᑎᓂᑦ, ᐃᓱᒫᓘᑕᐅᔪᓂᑦ 
ᐊᒻᒪ ᐅᖃᐅᔾᔨᒋᐊᕈᑎᓂᑦ ᐱᑕᖃᖅᑎᑕᐅᔪᑦ ᐅᑯᓄᖓ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐊᒪᕈᖅ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪ ᒪᔪᖃᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐱᔾᔪᑎᖃᖅᑐᓂᑦ 
ᖃᓄᐃᓐᓂᕆᔭᖏᓐᓂ ᒥᔅᓴᐅᓴᑦᑕᐅᑲᓐᓂᕐᓂᖏᓐᓄᑦ ᐊᒥᓲᓂᖏᓐᓄᑦ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᓐᓄᑦ 
ᐊᐅᖏᑎᒍᑦ ᓇᓗᓇᐃᒃᑯᑕᖅ−ᐱᔭᐅᒃᑲᓂᖅᑐᑦ 2022 ᐅᓂᒃᑳᑦ, ᑐᑭᒧᐊᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ, ᐊᒻᒪ 
ᓄᓇᕗᒻᒥ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᖃᓄᐃᓐᓂᖏᓐᓄᑦ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᓐᓄ 2022 
ᐅᓂᒃᑳᑦ, ᐱᓕᕆᖃᑎᒋᔭᐅᓪᓗᑎ ᓄᓇᕗᑦ ᒐᕙᒪᒃᑯᑦ. 

ᑭᒡᒐᖅᑐᐃᔩᑦ ᐊᕙᑎᓕᕆᔨᒃᑯᓐᓂᑦ (ᓄᓇᕗᑦ ᒐᕙᒪᒃᑯᑦ) ᐅᐸᖃᑕᐅᓚᐅᖅᑐᑦ ᑲᑎᒪᓂᐅᔪᓄᑦ ᐊᒻᒪᓗ ᐊᓯᖏᑦ 
ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᑦ ᐊᒻᒪ ᐱᔪᒪᓂᖃᖅᑐᑦ ᑎᒥᐅᔪᑦ. 

 

2.0 ᐱᔾᔪᑎᖓ ᑲᑎᒪᖃᑎᖃᓂᕐᒧᑦ 

ᐱᔾᔪᑎᖓ ᑲᑎᒪᖃᑎᖃᓂᕐᒧᑦ ᐅᖃᐅᓯᖃᕐᓗᑎ ᓄᑖᖑᓛᓂᑦ ᖃᐅᔨᓴᖅᑎᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᑐᑭᓯᒋᐊᕈᑏᑦ ᐱᔾᔪᑎᖃᖅᑐᑦ ᕿᑭᖅᑖᓘᑉ ᐃᑭᕋᓴᖓᑕ ᓇᓄᖏᓐᓂ ᐅᓂᒃᑳᓕᐊᖑᓯᒪᔪᑦ ᓄᓇᕗᑦ ᒐᕙᒪᒃᑯᑦ 
ᖃᐅᔨᓴᖅᑎᓄᑦ ᖃᐅᔨᓴᓂᕐᒧᑦ ᐅᓂᒃᑳᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓂᒃᑳᑦ, ᑕᒪᒃᑭᒃ ᐃᓚᖓᒍᑦ 
ᓴᖅᑭᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ ᓇᓄᕐᓂᑦ ᖃᐅᔨᓴᖅᑎᓄᑦ. ᐃᓚᒋᐊᕐᓗᒍ, ᓄᓇᕗᑦ ᒐᕙᒪᒃᑯᑦ 
ᑐᓂᓯᓚᐅᕐᒥᔪᑦ ᑲᑎᑦᑐᒋᑦ ᐆᒪᔪᖅᑎᑕᐅᔪᓐᓇᖅᑐᓂ ᐊᑐᓕᖁᔭᐅᔪᓂᑦ ᑖᒃᑯᓇᓂ ᑲᑎᒪᑎᑦᑎᓂᖃᖅᑎᓪᓕᓗᓗᒋᑦ, 
ᑭᓯᐊᓂ ᐅᖃᐅᓯᖃᓚᐅᕐᒥᔪᑦ ᑖᒃᑯᐊ ᐊᐅᓚᑦᑎᓂᕐᒧᑦ ᑐᕌᒐᐃᑦ ᐋᖅᑭᑦᑕᐅᔪᓐᓇᕐᓂᖃᖅᑐᑦ ᑐᓐᖓᓂᖃᖅᑐᑦ 
ᓄᓇᓕᓐᓄᑦ ᐱᔭᕆᐊᖃᖅᑕᖏᓐᓂ ᐊᒻᒪ ᑐᕌᒐᖏᓐᓂ ᑖᒃᑯᓄᖓ ᓇᓄᖏᓐᓄᑦ.  

 

2.1 ᑲᑎᒪᓃᑦ ᐋᖅᑭᒃᓱᖅᓯᒪᓂᖏᑦ 

ᑲᑎᒪᓂᐅᔪᑦᒻ ᑲᑎᒪᓂᖃᓚᐅᖅᑐᑦ ᐅᓐᓄᒃᑯᑦ ᐊᒻᒪ ᐊᑯᓂᐅᓂᖃᐸᓗᓚᐅᖅᑐᑎ 2-3 ᐃᑲᕐᕋᐃᑦ. ᓄᓇᕗᑦ ᒐᕙᒪᑦ 
ᓇᓄᕐᓂᑦ ᖃᐅᔨᓴᖅᑎ, ᐊᓕᓴ ᐳᕼᐊᑦ, ᐃᑲᔪᖅᑎ ᑐᖏᓕᖓᓄ ᒥᓂᔅᑕ, ᔭᐃᓴᓐ ᐊᓕᖅᑲᑐᖅᑐᖅ ᐊᒻᒪ 
ᐊᖏᔪᖅᑳᖅ ᐆᒪᔪᓕᕆᓂᕐᒧᑦ ᐅᖃᐅᔾᔨᒋᐊᖅᑎ, ᔮᓇᑕᓐ ᐱᓐ, ᑲᑎᒪᑎᑦᑎᓂᖃᓚᐅᖅᑐᑦ ᐊᒻᒪ 
ᑐᑭᒧᐊᖅᑎᑎᓪᓗᑎ ᑲᑎᒪᓂᐅᔪᓂᑦ. ᐊᑐᓂ ᑐᓂᔭᐅᔪᑦ ᐱᒋᐊᕐᓂᖃᓚᐅᖅᑐᑦ ᒪᑐᐃᕐᓂᖓᓄᑦ ᐅᖃᐅᓯᔅᓴᓂᑦ 
ᐅᑯᓇᖓᑦ A. ᐳᕼᐊᑦ, J. ᐱᓐ, ᐊᒻᒪᓗ J. ᐊᓕᖅᑲᑐᖅᑐᖅ ᑭᒃᑰᒻᒪᖔᑕ ᐊᒻᒪ ᖃᓄᐃᑦᑐᓂᑦ ᑲᑐᔾᔨᖃᑎᒌᓂᑦ 
ᑭᒡᒐᖅᑐᐃᒻᒪᖔᑕ ᐊᒻᒪᓗᑦᑕᐅᖅ ᐱᔾᔪᑎᒋᔭᖓ ᑲᑎᒪᑎᑦᑎᓂᕐᒧᑦ. ᑕᒪᓐᓇ ᑭᖑᓂᐊᒍᑦ ᖃᕋᓴᐅᔭᒃᑯᑦ 
PowerPoint ᑕᑯᔅᓴᐅᑎᑦᑎᓚᐅᖅᑐᑦ ᐊᐅᓚᑦᑎᓂᑐᖃᐅᖃᑦᑕᖅᓯᒪᔪᓂᑦ ᑐᑭᓯᒋᐊᕈᑎᖏᓐᓂ, ᐊᒻᒪ 
ᓇᓗᓇᐃᔭᖅᓯᒪᔪᑦ ᓇᓗᓇᐃᔭᖅᓯᒪᓂᖏᑦ ᖃᓄᐃᓐᓂᕆᔭᖏᓐᓂ 2017-2018 ᓇᓄᕐᓂᑦ ᐊᒥᓲᓂᖏᓐᓄᑦ 
ᖃᐅᔨᓴᓂᕐᒥᑦ ᐊᒻᒪ 2019 ᐃᓄᐃᑦ ᖃᐅᔨᒪᔭᑐᖃᖏᓐᓂ ᖃᐅᔨᓴᕐᓂᐅᔪᑦ ᕿᑭᖅᑖᓘᑉ ᐃᑭᕋᓴᖓᓄᑦ 
(ᐃᓚᒍᑕᖓ 1). ᐃᓚᒋᔭᐅᖃᑕᐅᔪᑦ ᐊᐱᖅᓱᖁᔭᐅᓚᐅᖅᑐᑦ, ᓴᖅᑭᑎᑦᑎᓗᑎ ᐃᓱᒫᓘᑎᓂᑦ, ᐅᕝᕙᓘᓐᓃᑦ 
ᐊᑐᓕᖁᔭᓕᐅᕐᓗᑎ ᑲᑎᒪᓂᐅᔪᓂᑦ. ᐃᓱᐊᓂ ᑲᑎᒪᓂᐅᔪᒥᑦ, ᓄᓇᕗᑦ ᒐᕙᒪᒃᑯᑦ ᐃᓂᒋᔭᖓᓂ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑎᑕᐅᔪᓄᑦ ᕿᑭᖅᑖᓘᑉ ᐃᑭᕋᓴᖓᓄᑦ ᑐᓂᔭᐅᓚᐅᖅᑐᑦ. ᑕᑯᔅᓴᐅᑎᑦᑎᓂᖃᕇᖅᑎᓪᓗᒋᑦ, 
ᐊᐱᖅᑯᑏᑦ/ᐅᖃᐅᓯᖃᕐᓂᐅᔪᑦ ᑲᔪᓯᓚᐅᖅᑐᑦ ᑭᓯᐊᓂ ᐊᐱᖅᑯᑎᔅᓴᓂᑦ ᓴᖅᑭᑎᑦᑎᒍᓐᓃᖅᑐᑎᑦ, ᐅᕝᕙᓘᓐᓃᑦ 
ᑭᓯᐊᓂ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᒪᑐᒻᒪᒍ ᑲᑎᒪᓂᐅᔪᖅ. ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᐅᖃᐅᓯᖃᓚᐅᖅᑐᑦ ᐊᐱᖅᑯᑎᓂᑦ ᐱᔾᔪᑎᖃᖅᑐᓂᑦ ᖃᐅᔨᓴᕐᓂᐅᔪᓄᑦ ᕿᑭᖅᑖᓘᑉ ᐃᑭᕋᓴᖓᓂ 
ᐊᐅᓚᑦᑎᓂᕐᒧᑦ ᑐᕌᒐᖏᓐᓂ ᐊᕙᑎᓕᕆᔨᒃᑯᓃᖔᖅᑐᑦ ᑎᒥᐅᑉ ᐃᓗᐊᓂ ᐅᖃᐅᓯᕆᔭᐅᓗᓂ ᐊᒻᒪ 
ᐊᐅᓪᓚᑎᓪᓗᒋᑦ ᑭᐅᔾᔪᑎᐅᔪᑦ ᐊᕙᑎᓕᕆᔨᒃᑯᓐᓄᑦ. ᐸᓐᓂᖅᑐᒥ ᐊᒻᒪ ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 
ᓇᓗᓇᐃᖅᓯᓚᐅᖅᑐᑦ ᐃᑲᔪᓱᖅᑐᑎ ᐃᓱᐊᓂ ᑲᑎᒪᓂᐅᔪᒥᑦ ᐊᑐᓕᖁᔭᐅᔪᓄᑦ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑎᑕᐅᔪᓂᑦ. 

 

3.0 ᓇᓗᓇᐃᔭᖅᓯᒪᓂᖏᑦ ᑲᑎᒪᑎᑦᑎᓂᐅᔪᑦ 

ᐅᑯᐊ ᓇᓗᓇᐃᔭᐃᔪᑦ ᑲᑎᑦᑎᔪᑦ ᐱᓕᕆᔭᐅᓂᐊᖅᑐᓂᑦ ᐊᒻᒪ ᐃᓱᒪᒋᔭᐅᔪᓂᑦ ᓴᖅᑭᖅᑎᑕᐅᔪᑦ ᐱᖓᓱᓂᑦ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᓄᑦ. ᓇᓗᓇᐃᖅᓯᒪᔪᓄᑦ ᐅᖃᐅᓯᐅᔪᓄᑦ ᐊᒻᒪ ᐃᓚᒋᔭᐅᖃᑕᐅᔪᓄᑦ ᐊᑐᓂ 
ᑲᑎᒪᑎᑦᑎᓂᐅᔪᓂᑦ, ᑕᑯᓗᒋᑦ ᐃᓚᒍᑕᖓ A.  

 

ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 

• ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓚᐅᖅᑐᑦ ᐃᑲᔪᓱᖅᑐᑎ ᑐᔅᓯᕌᖑᔪᒧᑦ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑎᑕᐅᔪᑦ ᐊᑐᓕᖁᔭᐅᔪᑦ ᐅᕝᕙᓘᓐᓃᑦ ᐅᖃᐅᓯᔅᓴᖃᓚᐅᖏᑦᑐᑦ ᑕᕝᕙᓂᐅᑎᓪᓗᒍ.  

• ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑐᓴᖅᑎᑦᑎᓚᐅᖅᑐᑦ ᐊᑦᑎᓪᓕᒋᐊᖅᓯᒪᔪᓂᑦ ᓇᓐᓄᑦᑕᐅᕙᑦᑐᓂᑦ 
ᕿᑭᖅᑖᓘᑉ ᐃᑭᕋᓴᖓᓂ ᐱᔾᔪᑎᒋᓪᓗᒍ ᐊᑦᑎᓐᓂᖏᓐᓄᑦ ᓇᓄᕋᔭᐃᑦ ᐊᑭᖏᑦ. 

• ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑐᓴᖅᑎᑦᑎᓚᐅᖅᑐᑦ ᐃᓱᒫᓘᑕᐅᔪᓂᑦ ᖁᕝᕙᕆᐊᖅᓯᒪᓂᖏᓐᓄᑦ 
ᓇᓄᐃᑦ 1970−ᖏᓐᓂ ᐊᒻᒪ ᐊᑦᑕᓇᕈᑎᖃᕈᓐᓇᖅᑐᑎ ᐃᓄᓐᓄᑦ ᐊᑦᑕᓇᐃᖅᓯᒪᓂᖏᓐᓄᑦ. 

• ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓚᐅᖅᑐᑦ ᐱᓕᕆᖃᑎᒌᔭᐅᔪᒪᓂᖅᓴᐅᔪᑦ ᓯᕗᓂᔅᓴᒥ 
ᖃᐅᔨᓴᕐᓂᐅᔪᓂᑦ. 

 

ᐃᓚᒍᑕᖓ A 

ᕿᑭᖅᑖᓘᑉ ᐃᑭᕿᕋᓴᖓᓂ ᓇᓄᖏᑦ ᐊᒥᓲᓂᖏᓐᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 
ᐅᓂᒃᑳᑦ ᑲᑎᒪᖃᑎᖃᓂᒧᑦ ᑲᑎᒪᓂᕐᒧᑦ ᑎᑎᕋᖅᑕᐅᓯᒪᔪᖅᑦ 
 

ᓇᒥᐅᖕᒪᖔᑦ: ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᑦ ᐸᓐᓂᖅᑑᒥ ᐊᓪᓚᕕᖓ 
ᐅᓪᓗᕐᓯᐅᑦ/ᓯᕿᙳᔭᖅ: ᒪᐃ 8, 2023 
ᐱᒋᐊᕐᕕᖓ ᓯᕿᓐᖑᔭ: 19:00 
ᐃᓱᓕᕝᕕᖓ ᓯᕿᓐᖑᔭᖓ: 22:42 
 
ᐃᓚᒋᔭᐅᖃᑕᐅᔪᑦ  
ᒫᒃ ᕿᓚᕝᕙᖅ (ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᓪᓚᑦᑎ) 
ᓯᒥᐅᓂ ᑮᓇᐃᓐᓇᖅ (ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐃᔅᓯᕙᐅᑕᖅ) 
ᕕᓕ ᐃᑦᑐᐊᖓᑦ (ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑐᖏᓕᖓ ᐃᔅᓯᕙᐅᑕᖅ) 
ᑭᐊᓕ ᕿᓚᕝᕙᖅ (ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑎᑎᕋᖅᑎ−ᑮᓇᐅᔭᓕᕆᔨ) 
ᓚᓴᓘᓯ ᐃᓱᓪᓗᑕᖅ 
ᐹᑐᕆᒃ ᕿᓚᕝᕙᖅ 

ᔭᐃᑯ ᐃᓱᓪᓗᑕᖅ 
ᔪᐊᔾ ᖃᖅᑲᓯᖅ 
ᒫᓇᓯ ᒪᓐᓂᐊᐱᒃ 
ᐊᓕᓴ ᐳᕼᐊᑦ, ᓇᓄᕐᓂᑦ ᖃᐅᔨᓴᖅᑎ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ 
ᔭᐃᓴᓐ ᐊᓕᖅᑲᑐᖅᑐᖅ, ᐃᑲᔪᖅᑎ ᑐᖏᓕᖓᓄ ᒥᓂᔅᑕ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ 
ᔮᓇᑕᓐ ᐱᓐ, ᐊᖏᔪᖅᑳᖅ ᐆᒪᔪᓕᕆᓂᕐᒧᑦ ᐅᖃᐅᔾᔨᒋᐊᖅᑎ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ 
ᑕᒪᓃᒃ ᕼᐃᐊᓐᓄᕆ, ᖃᐅᔨᓴᓂᕐᒧᑦ ᖃᐅᔨᓴᖅᑎ, ᐊᕙᑎᓕᕆᔨᒃᑯᑦ ᐊᒻᒪ ᓯᓚᖓᓄ ᐊᓯᔾᔨᕐᓂᖓᓄᑦ ᑲᓇᑕᒥ – ᐅᖄᓚᔪᖅ 
ᑎᐊᓃᔅ ᐃᓐᑎᓗ, ᑐᑭᒧᐊᖅᑎᑦᑎᔨᐆᒪᔪᓂᑦ ᐊᐅᓚᑦᑎᓂᕐᒧᑦ, ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᒪᐃᑯ ᕘᒍᓴᓐ, ᑐᑭᒧᐊᖅᑎᑦᑎᔨ ᐆᒪᔪᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᕿᑭᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᒫᒡᒍᓚ ᖁᒻᒧᐊᑦᑐᖅ, ᑐᓵᔨ 
 

 

ᑐᕌᒐᖓ ᑲᑎᒪᓂᕐᒧᑦ: 
ᓇᓗᓇᐃᔭᐃᓂᖃᖅᑎᑦᑎᓗᑎ ᓄᑖᖑᓛᓂᑦ ᖃᐅᔨᓴᖅᑎᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᓯᒋᐊᕈᑎᓂᑦ 
ᐱᔾᔪᑎᖃᖅᑐᓂᑦ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᓐᓂ ᑐᓴᖅᑎᑦᑎᒍᑕᐅᓯᒪᔪᓂᑦ ᓄᓇᕗᑦ ᒐᕙᒪᒃᑯᑦ ᖃᐅᔨᓴᖅᑎᓄᑦ 
ᖃᐅᔨᓴᓂᕐᒧᑦ ᐅᓂᒃᑳᓂᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᑦ. ᐅᖃᐅᓯᕆᓗᒋᑦ ᓄᓇᕗᑦ ᒐᕙᒪᒃᑯᑦ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑐᓄᑦ ᐊᑐᓕᖁᔭᐅᔪᑦ. ᐅᖃᐅᓯᕆᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᐱᖅᑯᑎᖏᓐᓂ ᑕᒪᒃᑭᓐᓄᑦ 
ᖃᐅᔨᓴᕐᓂᐅᔫᓐᓄᒃ. ᓄᐊᑦᑎᓗᓂ ᑐᓴᖅᑎᑦᑎᒍᑎᓂᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᕿᑭᖅᑖᓘᑉ ᐃᑭᕋᓴᖓᓂ 
ᐊᐅᓚᑦᑎᓂᕐᒧᑦ.  

ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ ᐊᒻᒪ ᖃᓄᐃᓕᓯᒋᐊᕈᑏᑦ: 
 ᕿᓚᒥᐅᔪᒧᑦ ᖃᓄᐃᓕᓯᒋᐊᕈᑏᑦ (ᐃᓗᐊᓂ 4-6 ᐱᓇᓱᐊᕈᓰᑦ): 

• ᔭᐃᑯ ᐊᐱᕆᔪᖅ: ᖃᐅᔨᓴᖅᑕᐅᕙᑉᐹᑦ ᐊᓈᓇᖏᑦ ᐅᕝᕙᓘᓐᓃᑦ ᐊᑎᖅᑕᖏᑦ ᐅᕝᕙᓘᓐᓃᑦ ᑕᒪᒃᑭ? 
• ᒪᐃᒃ: ᐊᐱᖅᑯᑏᑦ ᐱᔾᔪᑎᖃᖅᑐᑦ ᑎᑎᕋᖅᓯᒪᔪᓂᑦ. 2017-2018 ᖃᑦᑎᓪᓚᕆᐅᕙᑦ ᓈᓴᐅᑎᖏᑦ 

ᑖᒃᑯᓇᓂ ᑎᑎᕋᖅᓯᒪᔪᓂᑦ? 
• ᖃᕋᓴᐅᔭᒃᑯᑦ ᐊᐅᓪᓚᑎᑦᑎᕕᒋᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᓇᓐᓄᑦᑕᐅᖃᑦᑕᖅᑐᓄᑦᑦ 

ᐊᐅᓚᑦᑎᓂᕐᒧᑦ ᐊᐱᖅᑯᑎᓄᑦ. 

ᐱᓕᕆᕕᐅᔪᖅ ᕿᒥᕐᕈᓂᖃᖅᑐᑦ ᐊᐱᖅᑯᑎᓂᑦ ᐊᒻᒪ ᐃᓱᒫᓘᑕᐅᔪᓂᑦ ᓴᖅᑭᑕᐅᔪᑦ ᑖᒃᑯᓇᓂ 
ᑲᑎᒪᖃᑎᖃᕐᓂᐅᔪᓂᑦ ᐊᒻᒪ ᐃᖅᑲᓇᐃᔭᖅᑐᑦ ᐋᖅᑭᑦᑕᐅᓗᑎ. 

ᐊᑯᓂᐅᔪᒧᑦ ᖃᓄᐃᓕᓯᒋᐊᕈᑏᑦ (ᐅᑯᓇᓂᐅᓂᐊᖅᑐᖅ 2-3 ᑕᖅᑮᑦ): 
• ᐱᑕᖃᖖᒋᑦᑐᖅ 

ᑲᑎᒪᓂᕐᒥ ᐃᖃᒪᔪᑎᑦ:  
ᐊᐱᖅᑯᑎ ᑲᑎᓐᖓᔪᓄᑦ ᓇᓗᓇᐃᓚᐅᖅᓐᑎᓪᓗᒋᑦ: 

ᑲᑎᒪᓂᖅ ᐱᒋᐊᓚᐅᖅᑐᖅ ᓇᓗᓇᐃᖅᑐᑎᑦ ᐃᓚᒋᔭᐅᖃᑕᐅᔪᑦ. ᐊᓕᓴ ᐳᕼᐊᑦ ᑕᑯᔅᓴᐅᑎᑦᑎᓚᐅᖅᑐᖅ ᐊᔾᔨᓐᖑᐊᓂᑦ 
ᑐᑭᓯᒋᐊᕈᑎᖃᑦᖅᑐᑎᑦ ᐊᓯᔾᔨᕐᓂᖏᓐᓄ ᓄᓇᕗᑦ ᒐᕙᒪᒃᑯᓐᓂ ᓇᓄᕐᓂᑦ ᖃᐅᔨᓴᓂᕐᒧᑦ ᑲᑎᓐᖓᔪᑦ 
ᐃᓅᔪᓐᓃᕐᓂᕆᓚᐅᖅᑕᖓᓄᑦ ᐆᒪᔪᓂᑦ ᖃᐅᔨᓴᖅᑎ ᒪᑲᔅ ᑕᐃᒃ. ᑐᓂᓯᓚᐅᖅᑐᖅ ᓇᓗᓇᐃᔭᖅᓯᒪᔪᓂᑦ ᓇᓄᕐᓂ 
ᖃᐅᔨᓴᓂᕐᒧᑦ ᐱᕙᓪᓕᐊᓂᖓᓄᑦ ᐱᖃᓯᐅᑎᓪᓗᑎ ᐸᕐᓴᐃᓂᕐᒧᑦ ᑐᑭᓯᒪᔪᓄᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᓄᑦ 
ᐊᐅᓚᑦᑎᓂᕐᒧᑦ ᐃᓱᒪᓕᐅᕐᓂᐅᓂᕐᒧᑦ ᐊᖏᖅᑕᐅᓯᒪᔪᖅ ᒥᓂᔅᑕᒧᑦ ᐊᒻᒪ ᓇᓐᓄᑦᑕᐅᔪᓄᑦ ᓂᕕᖓᑖᑦ ᑐᓂᐅᖅᑲᖅᑕᐅᔪᑦ 
ᓄᓇᓕᓐᓄᑦ. ᓇᓗᓇᐃᖅᓐᓯᓚᐅᖅᓐᑐᖅ ᐱᔾᔪᑎᒋᔭᖓ ᑖᔅᓱᒧᖓ ᑲᑎᒪᓂᕐᒧᑦ ᓇᓗᓇᐃᔭᐃᓂᖃᖅᑎᑦᑎᓗᑎ 
ᖃᓄᐃᓐᓂᕆᔭᖏᓐᓂ ᐊᒥᓲᓂᖏᓐᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᓂᕐᒧᑦ ᐊᒻᒪ ᑐᓴᕐᕕᒋᓗᒋᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᑦ ᐅᖃᐅᓯᔅᓴᖏᓐᓂ.  
 
ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ ᑐᑭᓯᒋᐊᕈᑎᖏᓐᓄᑦ ᐊᔾᔨᓐᖑᐊᑦ: ᕿᒥᕐᕈᓂᖅ 

• ᑭᐊᓕ: ᓱᒻᒪᑦ ᐃᓱᒪᓕᐅᖅᑕᐅᓂᕐᒪᖔᖅ ᐱᖃᓯᐅᔾᔭᐅᖏᓪᓗᓂ ᑕᒪᓐᓇᓴᐃᓐᓇᖅ ᓇᒦᓐᓂᖓ 
ᖃᐅᔨᓴᕐᕕᐅᓚᐅᖅᑐᖅ 1970−ᖏᓐᓂ, ᐊᔾᔨᒌᓐᖑᐊᖅᑎᑐᐃᓐᓇᕐᓗᒋᑦ? 

• ᐊᓕᓴ: ᐅᕙᖓ ᑐᑭᓯᓯᒪᔭᖓᓄᑦ 1970−ᖏᓐᓂ, ᐃᓚᖏᓐᓂᑦ ᐱᖃᓯᐅᔾᔨᓚᐅᖏᑦᑐᑦ ᐱᖃᓯᐅᔾᔭᐅᓯᒪᓚᐅᖅᑐᑦ 
2005-2007 ᖃᐅᔨᓴᓂᕐᒥᑦ. ᖃᐅᔨᒪᔪᖓ 1970−ᖏᓐᓂ, ᖃᔨᓚᐅᖅᑐᑦ ᐊᑦᑎᑐᒻᒪᕆᓐᓂ ᒥᔅᓴᐅᓴᑦᑕᐅᔪᓂᑦ ᐊᒻᒪ 
1990−ᖕᓐᓂ ᖃᐅᔨᓴᕐᓂᐅᔪᓂᑦ, ᑕᑯᔅᓴᐅᑎᑦᑎᓚᐅᖅᑐᑦ ᒪᕐᕈᐊᖅᑎᓗᐊᖅᑐᑎᑦ ᐊᒥᓲᓂᖏᑦ. 
ᐊᔾᔨᒌᓐᖑᐊᑎᑦᑎᕙᖏᑦᑐᒍᑦ 1970−ᖏᓐᓄᑦ ᐱᔾᔪᑎᒋᓪᓗᒍ ᒫᓐᓇ ᐱᖃᓯᐅᔾᔨᔪᓐᔾᓇᓕᖅᒍᑦ ᐊᖏᓂᖅᓴᒥᑦ ᐊᒻᒪ 
ᐊᑐᖅᑕᐅᓂᖏᑦ ᐱᐅᓯᑎᒋᐊᖅᓯᒪᔪᑦ ᐱᐅᓂᖅᓴᓂᑦ ᒥᔅᓴᐅᓴᑦᑕᐅᓗᑎᑦ. 

• ᓚᓴᓘᓯ: ᐅᖃᐅᓯᔅᓴᖃᕈᒪᔪᖓ 1960−ᖏᓐᓂ. ᐅᐊᑦᑎᐊᕈ 1960−ᖏᓐᓂ, ᓇᓄᕐᓂᑦ ᑕᑯᕕᔅᓴᐅᓚᐅᖏᑦᑐᖅ 
ᐅᖓᓯᑦᑐᒧᑦ ᐊᐅᓪᓚᕋᓗᐊᖅᑐᓂ, ᐸᓐᓂᖅᑐᖅ ᐃᑭᖓᓂᑦ. 1980−ᖏᓐᓂ ᑐᑦᑐᐃᑦ ᐊᒥᓲᓂᖅᓴᐅᑎᓪᓗᒋᑦ, ᑕᒫᓂ 
ᑕᑯᓂᓴᐅᕙᓕᓚᐅᖅᑐᒍᑦ ᐊᒥᓲᓂᖅᓴᓂᑦ ᓇᓄᕐᓂᑦ. ᓲᕐᓗ ᑐᓐᖓᓱᑦᑎᑕᐅᔫᔮᖅᑐᑦ ᐊᒥᓱᓄᑦ ᕿᒻᒥᓄᑦ ᐅᕝᕙᓘᓐᓃᑦ 
ᐊᒥᓱᓄᑦ ᐃᓄᓐᓄᑦ ᓄᓈᖅᑐᓂ ᐅᒥᐊᖅᑐᓚᐅᖅᑐᓂ. ᑕᕝᕙ ᑕᐃᒫᒃ ᒫᓐᓇ ᐊᔾᔨᒌᓐᖑᐊᖅᑎᑕᐅᔪᖅ 1960-ᖏᓐᓄᑦ. 
ᐃᓱᒫᓗᓇᖅᑐᖅ ᒫᓐᓇ ᐊᒻᒪ ᐊᑦᓇᐃᖅᓯᒪᓂᕐᒧᑦ ᐃᓱᒫᓗᓇᖅᓯᔪᖅ. ᐃᓱᒫᓘᑎᖃᖅᑐᖓ ᒪᒃᑯᑦᑐᓂᑦ ᐱᔾᔪᑎᒋᓪᓗᒍ 
ᐊᒥᓲᓂᖏᓐᓄᑦ ᓇᓄᐃᑦ. ᐃᓅᔪᓐᓃᑲᓴᓚᐅᖅᑐᖓ ᐊᕐᕌᓂ. ᓄᓕᐊᕋ ᑕᑯᕈᓘᔭᕐᖓᒍ ᓇᓄᖅ, ᑕᐃᒪᐃᓐᓂᖓᓄᑦ 
ᓇᓄᖅ ᑕᑯᔪᔭᕗᑦ ᐱᒋᐊᖅᓯᓚᐅᖅᑎᓐᓇᒍ. 

• ᐊᓕᓴ: ᖁᔭᓐᓇᒦᒃ ᑐᑭᓯᒍᓐᓇᕋᑖᕋᕕᑦ. 
 
ᐊᒥᓲᓂᖏᓐᓄᑦ ᖃᐅᓕᔨᓴᓂᕐᒧᑦ ᐊᑐᖅᑕᐅᓂᖏᑦ/ᖃᐅᔨᓴᕐᕕᐅᔪᒥ ᐃᖅᑲᓇᐃᔮᖑᔪᖅ: ᕿᒥᕐᕈᓂᖅ 
 

• ᕕᓕ: ᓇᓗᓇᐃᒃᑯᓯᖅᑕᐃᓐᓇᕆᕙᑉᐱᓯᐅᒃ ᓇᓄᓕᒫᑦ? 
• ᐊᓕᓴ: ᐋᒃᑲ. ᓇᓗᓇᐃᒃᑯᓯᖅᓯᒐᓱᖃᑦᑕᖅᑐᒍᑦ ᐊᒥᓲᓛᔪᓐᓇᖅᑐᓂᑦ, ᑭᓯᐊᓂ ᐃᓛᓐᓂᒃᑯᑦ, ᓲᕐᓗ ᐊᕐᓇᐃᑦ 

ᐊᑎᖅᑕᓖᑦ, ᓇᓗᓇᐃᒃᑯᓯᖃᑦᑕᖏᑕᕗᑦ ᐱᔾᔪᑎᒋᓪᓗᒍ ᐊᔅᓱᕈᕋᔭᕐᓂᖏᓐᓄᑦ ᐊᒻᒪ ᑕᒪᓐᓇ ᐊᑐᖅᑕᐅᓕᒪᓪᓗᑎᒍ. 
• ᔭᐃᑯ: ᐅᖃᐅᓯᖃᒃᑲᓐᓂᕈᓐᓇᖅᑮᑦ ᐊᑎᖅᑕᐃᑦ ᒥᔅᓵᓄᑦ? ᓱᒻᒪᑦ ᓇᓗᓇᐃᒃᑯᓯᖅᓯᕙᖏᓚᓯ ᐊᑎᖅᑕᓂᑦ? 
• ᐊᓕᓴ: ᐆᑦᑑᑎᒋᓗᒍ ᕿᑭᖅᑖᓘᑉ ᐃᑭᕋᓴᖓᓂ, ᐊᑎᖅᑕᐃᑦ ᒪᔪᕋᒐᔪᖃᑦᑕᖅᑐᑦ ᐊᓈᓇᖏᓐᓄᑦ ᓯᕕᖓᔪᒃᑯᑦ, 

ᑕᐃᒪᐃᓐᓂᖓᓄᑦ ᐃᔪᒃᑳᓂᖃᕈᓐᓇᖅᑐᑦ ᐅᕝᕙᓘᓐᓃᑦ ᐋᓐᓂᕐᓗᑎ. ᑕᒃᑯᓇᓂ ᖃᓄᐃᓕᖓᓂᐅᔪᓂᑦ, 
ᐊᑐᖅᑕᐃᓕᒪᕙᑦᑕᕗᑦ ᐊᑕᖏᖅᑐᒋᑦ ᓇᓄᐃᑦ ᐊᑦᑕᓇᐃᖅᓯᒪᖁᓪᓗᒋᑦ. ᓇᓗᔪᖓ ᕿᐅᒻᒫᒃᑯ ᐊᐱᖅᑯᑎᒋᔭᐃᑦ? 

• ᔭᐃᓴᓐ: ᐊᐱᕆᕙᓪᓚᐃᔪᖅ ᖃᐅᔨᓴᖃᑦᑕᕐᒪᖔᖅᐱᒋᑦ ᐊᓈᓇᖏᑦ ᐅᕝᕙᓘᓐᓃᑦ ᐊᑎᖅᑕᖏᑦ ᐅᕝᕙᓘᓐᓃᑦ 
ᑕᒪᒃᑭᒃ? 

• ᐊᓕᓴ: ᖃᐅᔨᒋᐊᒃᑲᓐᓂᕆᐊᖃᓂᐊᖅᑕᒃᑲ ᐅᓂᒃᑳᑦ, ᑭᓯᐊᓂ ᐃᓱᒪᔪᖓ ᐃᓚᖏᓐᓂ ᖃᐅᔨᓴᖅᑕᐅᓂᐊᖅᑐᑦ 
ᖃᔾᔪᓃᖔᖅᑐᓄ ᓄᕗᖏᓐᓄᑦ ᐊᑎᖅᑕᐃᑦ, ᑭᓯᐊᓂ ᐊᑦᑕᓇᖅᑐᒦᑎᓐᓇᒋᑦ ᖃᓄᐃᓕᓂᖏᑦ. 
ᐆᑦᑐᕋᐅᑎᒃᑲᓐᓂᐅᔪᖅ ᖁᓛᒎᓕᒻᒧᑦ ᐊᑯᓂᕈᓘᓕᖅᑐᑎᑦ ᖃᓂᓪᓕᓇᓱᐊᖅᑐᑎᑦ ᐊᕐᓇᖓᓄ ᐊᒻᒪ 
ᐸᖓᓕᓐᓂᖃᖅᓯᓪᓗᑎ ᐅᖓᑖᓂ 2-3 ᒥᓂᑦ, ᖃᐅᔨᓴᖅᑕᐅᔮᖏᑦᑐᑦ ᐱᔾᔪᑎᒋᓪᓗᒍ ᓇᓄᕐᓂᑦ 
ᐅᖅᑰᓯᓗᐊᖅᑎᑦᑎᔪᒪᖏᓐᓂᖏᓐᓄᑦ. 

• ᔭᐃᑯ: ᖁᔭᓐᓇᒦᒃ ᓇᓗᓇᐃᔭᐃᓂᕐᒧᑦ ᐊᒻᒪ ᑐᓂᓂᐊᖅᑕᒃᑲ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᓱᒫᓘᑕᐅᔪᑦ: 
ᐊᑎᖅᑕᐃᑦ ᐊᔾᔨᐅᖏᑦᑐᒦᑦᑐᑦ ᖃᓄᐃᑦᑐᒡᒍᑕᐅᓂᖏᓐᓄᑦ. ᑕᒪᓐᓇ ᐱᔾᔪᑎᒋᓪᓗᒍ, ᐅᖃᐅᔾᔭᐅᓯᒪᔪᒍᑦ 
ᐱᓐᖑᐊᕆᖃᑦᑕᖁᔭᐅᓐᓇᑎ, ᐊᒻᒪ ᖃᐅᔨᓴᖅᑕᐅᖏᓪᓗᑎ. ᑕᒪᓐᓇ ᐃᓄᐃᑦ ᐱᑯᓯᑐᖃᖓ ᑐᑭᓯᓪᓗᒋᑦ 
ᐸᕕᓴᑦᑕᐃᓕᒪᓗᒋᑦ ᐊᑎᖅᑕᐃᑦ ᖃᖓᑐᐃᓐᓇᒃᑯᑦ. ᐱᓐᖑᐊᕆᑐᐃᓐᓇᕋᔅᓴᐅᖏᑦᑐᑦ. 

• ᓚᓴᓘᓯ: ᖃᓄᑐᐃᓐᓇᖅ ᖃᐅᔨᓴᕐᓂᖅᑕᖃᓚᐅᖅᑎᓐᓇᒍ ᐊᒻᒪ ᖃᐅᔨᓴᕐᓂᐅᔪᑦ ᐱᒋᐊᖅᓯᒪᓕᖅᑎᓪᓗᒋᑦ ᕿᑎᐊᓂ 
1970−ᖏᓐᓂ, ᐊᑦᑐᐃᓂᖃᖅᐸᓪᓕᐊᓕᓚᐅᖅᑐᑦ ᓂᕿᖏᓐᓂ. ᐱᔾᔪᑎᒋᓪᓗᒍ ᖃᐅᔨᓴᖅᑕᐅᓂᖏᓐᓄᑦ ᐊᒻᒪ 
ᖁᑭᐅᑦᑕᔭᒧᑦ ᐱᔭᐅᖃᑦᑕᖅᑐᑎᑦ, ᐅᕙᓐᓄᓪᓕ ᓂᑭᖓ ᐊᒻᒪ ᑎᐱᖓ ᐊᔾᔨᒋᔪᓐᓃᖅᑕᖓ. ᐊᑦᑐᐃᓂᖃᖅᑐᖅ 
ᑲᑎᖃᑦᑕᕐᓂᖏᓐᓄᑦ ᐃᓚᒌᓂᑦ, ᓄᓇᓕᒻᒥᑦ. ᓇᓐᓄᑦᑕᐅᑐᐊᕋᒥ, ᓂᕆᔭᐅᒐᔭᖅᑐᖅ ᑭᒃᑯᑐᐃᓐᓇᕐᓄᑦ ᐊᒻᒪ 
ᖁᕕᐊᒋᔭᐅᓗᓂ ᐊᑕᖏᑦᑎᐊᖅᑐᒍ. ᑭᓯᐊᓂ ᖁᑭᐅᑦᑕᔭᒧᑦ ᐊᑐᕐᕕᐅᕙᑦᑐᑦ ᐊᒻᒪ ᖃᐅᔨᓴᕐᓂᖃᖅᓯᒪᓪᓗᑎ, 
ᐊᑦᑐᐃᓂᖃᓚᐅᖅᑐᑦ ᖃᓄᖅ ᓂᕆᖃᑦᑕᓂᑦᑎᓐᓄᑦ ᓇᓄᕐᓂᑦ. ᐅᐊᑦᑎᐊᕈ ᐆᔪᓕᐅᖅᐸᔪᔪᖓ, ᑭᓯᐊᓂ ᒫᓐᓇ 
ᓂᕆᖃᑦᑕᕈᓐᓃᑕᒃᑲ. ᐅᕙᖓ ᓂᕈᐊᖅᑕᕋ ᓂᕆᖃᑦᑕᕈᒪᒍᓐᓃᖅᑐᒋᑦ. 

• ᐊᓕᓴ: ᖁᔭᓐᓇᒦᒃ ᑐᑭᓯᒍᓐᓇᕋᑖᕋᕕᑦ. 
 

• ᐊᓕᓴ ᓇᓗᓇᐃᖅᓯᓚᐅᖅᑐᖅ ᐊᐅᓚᑦᑎᕙᖏᑦᑐᒍᑦ ᐅᕝᕙᓘᓐᓃᑦ ᓯᓂᑎᑦᑎᕙᖏᑦᑐᒍᑦ ᓇᓄᕐᓂᑦ ᖃᐅᔨᓴᖅᑐᒋᑦ 
ᖁᑭᐅᑦᑕᐅᔭᒨᖅᑐᒧᑦ. ᓄᐊᑦᑎᔪᑦ ᒥᖅᑯᒐᓛᖏᓐᓂ, ᐊᒥᖓᓂ ᐊᒻᒪ ᐅᖅᓱᖓᓂ ᑲᑕᒐᐃᒻᒪᑕ. 

• ᓯᒥᐅᓂ: ᖃᑦᑎᐅᒐᔭᖅᑲᑦ ᓇᓄᐃᑦ ᐃᕝᕕᑦ ᐱᓕᕆᕕᖓᓐᓄᑦ ᑕᑯᒪᕙᑦ ᓈᒻᒪᓴᓕᕐᓗᑎ ᓇᓄᐃᑦ ᐊᒥᓲᓂᖏᑦ 
ᓈᒻᒪᑑᓪᓗᑎ? 

 
20:30-20:45 ᓄᖅᑲᖓᓚᐅᑲᕐᓂᖅ 
 
ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ ᖃᓄᐃᓐᓂᖏᑦ ᐊᒻᒪ ᓇᓐᓄᑦᑕᐅᔪᑦ: ᕿᒥᕐᕈᓂᖅ 
 

• ᐊᓕᓴ: ᖃᐅᔨᒪᓪᓚᕆᖏᑦᑐᖓ ᖃᓄᐃᓘᖃᑦᑕᓂᕐᒪᖔᑕ ᐅᐊᑦᑎᐊᕈ, ᑭᓯᐊᓂ ᑲᒪᑐᒪᓂ ᐱᕙᓪᓕᐊᓂᖓᓂ, 
ᑕᑯᓂᐊᓚᐅᑕᕗᑦ ᖃᓄᐃᓐᓂᕆᔭᖏᑦ ᐊᒥᓲᓂᖏᑦ. ᕿᓂᓪᓚᕆᖏᑦᑐᒍᑦ ᑖᒃᑯᓂᖓᓪᓗᐊᖅ ᐊᒥᓲᓂᖏᓐᓄᑦ 
ᓇᓄᐃᑦ ᐊᑕᐅᓯᕐᒥᑦ ᖃᐅᔨᓴᕐᓂᐅᔪᒥᑦ. ᐱᖃᓯᐅᑎᓂᐊᖅᑕᕗᑦ ᐱᔾᔪᑎᖃᖅᑎᑦᑎᔪᑦ ᐃᓱᒪᒋᔭᐅᓂᖏᓐᓄᑦ 
ᖃᐅᔨᓴᕆᐊᓐᓂᖃᓕᕈᑦᑕ. ᑖᔅᓱᒧᖓ ᖃᐅᔨᓴᕐᓂᐅᔪᒧᑦ, ᑕᑯᓂᐊᓚᐅᖅᑐᒍᑦ ᐊᒥᓱᒐᓚᓐᓂᑦ ᐱᖃᓯᐅᑎᓪᓗᑎ 
ᐊᒥᓲᓂᖏᑦ ᓇᓄᐃᑦ. 

• ᓯᒥᐅᓂ: ᑐᕿᓯᓂᐊᖅᑯᓯ ᐊᒻᒪ ᖃᐅᔨᒪᓗᓯ ᓇᓄᐃᑦ ᒫᓐᓇᐅᔪᒥᑦ ᖃᓄᐃᓕᖓᓂᖏᓐᓄᑦ, ᐊᒥᓲᓂᖏᑦ ᓇᓄᐃᑦ 
ᐅᕙᒍᑦ ᐊᕙᑎᖓᓂ ᐊᒻᒪ ᐅᕙᒍᑦ ᓯᑯᖓᓂ, ᐊᑦᑕᓇᐃᖅᓯᒪᓂᕐᒧᑦ ᐃᓱᒫᓘᑕᐅᔪᖅ. ᐃᓄᓐᓂᑦ 
ᐊᑦᑕᓇᖅᑐᒨᖅᑎᑦᑎᔪᑦ, ᐊᒥᓲᓂᖏᓐᓄᑦ ᓇᓄᐃᑦ ᕿᑭᖅᑖᓘᑉ ᐃᑭᕋᓴᖓᓂ. ᖃᐅᔨᒪᓂᐊᖅᑯᓯ ᓇᓄᕐᓂᑦ 
ᖃᐅᔨᓴᖅᑎᐅᓪᓗᖓ, ᖃᐅᔨᒪᔭᒃᑲ ᐱᓪᓚᕆᐅᔪ ᑖᓐᓇ ᐊᖏᔫᓪᓗᓂ ᐊᑦᑕᓇᐃᖅᓯᒪᓂᕐᒧᑦ ᐃᓱᒫᓘᑕᐅᔪᖅ. 
ᐃᓕᓐᓂᐊᑎᑦᑕᓯ ᓇᓄᐃᑦ ᑲᑉᐱᐊᓱᖏᓪᓗᑎ ᐃᓄᓐᓂᑦ ᑕᐃᒪᐃᑕᐅᓯᒪᓕᖅᑐᑦ. 
ᑲᑉᐱᐊᓱᖃᕈᓐᓃᐸᓪᓕᐊᓂᖃᑐᐃᓐᓇᖅᑐᑦ ᐃᓄᓐᓂᑦ, ᑕᐃᒪᐃᓐᓂᖓᓄᑦ ᐃᓄᐃᑦ ᐃᓅᓯᖏᓐᓂ 
ᐊᑦᑕᓇᖅᑐᒦᑦᑎᑦᑎᔪᓯ ᐊᒥᓲᓂᖏᓐᓄᑦ ᓇᓄᐃᑦ. 

• ᐊᓕᓴ: ᖁᔭᓐᓇᒦᒃ. 
 

• ᔭᐃᑯ: ᖃᐅᔨᔪᒪᔭᒃᑲ ᐸᐃᑉᐹᒦᑦᑐᑦ ᑎᒍᒥᐊᖅᑕᒃᑲ, ᑭᒃᑰᕙᑦ? (ᐃᓄᐃᑦ ᖃᐅᔨᒪᔭᑐᖃᖏᑦ ᓇᓗᓇᐃᔭᖅᓯᒪᓂᖏᑦ). 
• ᐊᓕᓴ: ᓱᖅᑯᐃᓪᓚᕆᖏᑕᕋ ᐊᐱᖅᑯᑎᐅᔪᖅ. 
• ᑲᑐᑎᔭᐅᓪᓗᓂ ᖃᐅᔨᔭᐅᓚᐅᖅᑐᑦ ᐊᒻᒪ ᐅᖃᐅᓯᕆᔭᐅᓪᓗᑎ ᐃᓪᓗᕈᓯᕐᒥᑦ ᐃᓚᒋᔭᐅᖃᑕᐅᔪᓄᑦ 

ᐃᓚᒋᔭᐅᖃᑕᐅᓚᐅᖅᑐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᖃᐅᔨᓴᓂᕐᒥᑦ. 
 

• ᑭᐊᓕ: ᓇᓂᓯᖃᑦᑕᖅᑭᓰ ᓇᓄᒥᓂᕐᓂᑦ ᖃᐅᔨᓴᕐᓂᐅᔪᒥᑦ? 
• ᐊᓕᓴ: ᓇᓂᓯᓯᒪᓱᒋᖏᑕᒃᑲ ᑐᖁᖓᔪᓂᑦ ᓇᓄᒥᓂᕐᓂᑦ ᓇᓗᓇᐃᖅᑕᐅᓯᒪᖏᒻᒪᑦ ᐅᓂᒃᑳᓂᑦ. 

ᓇᓂᓯᓯᒪᓱᒋᖏᑕᒃᑲ ᑐᖁᖓᔪᓂᑦ ᓇᓄᒥᓂᕐᓂᑦ ᑕᕝᕙᓂ ᖃᐅᔨᓴᕐᓂᐅᒧᒥᑦ. 
• ᐲᑕ: ᓇᓄᐃᑦ ᐆᒪᓂᖃᕈᓐᓇᖅᑳᖅ 12-ᓄ ᐊᕐᕌᒍᓄᑦ?  
• ᐊᓕᓴ: ᓇᓄᐃᑦ ᐆᒪᓂᖃᕈᓐᓇᖅᑐᑦ 12-ᓄ ᐊᕐᕌᒍᓄᑦ. ᐊᑐᖃᑦᑕᖅᑕᕗᑦ ᐊᕐᕌᒍᖓ ᓇᓂᖅᑳᖃᑦᑕᖅᑕᕗᑦ; ᐊᒻᒪ 

ᑕᑯᓂᐊᓕᖅᑐᒋᑦ ᖃᓄᐃᓕᓂᖏᓐᓄᑦ ᓇᓄᐃᑦ ᑕᑯᒃᑲᓐᓂᕋᑦᑎᒍ. ᐃᓛᓐᓂᒃᑯᑦ ᖃᐅᔨᔭᐅᓯᒪᔪᑦ 
ᐆᒪᓂᖃᕈᓐᓇᖅᑐᑎᑦ ᑎᑭᓯᒪᔪᓄᑦ 30 ᐊᕐᕌᒍᓄᑦ ᑐᓐᖓᑯᒋᓪᓗᒋᑦ ᖃᐅᔨᓴᖅᑎᓄᑦ ᖃᐅᔨᓴᕐᓂᐅᔪᑦ, ᑭᓯᐊᓂ 
ᑕᐃᒪᐃᖃᑦᑕᒐᔪᖏᑦᑐᑦ, ᑐᓐᖓᕕᒋᓪᓗᒋᑦ ᖃᐅᔨᓴᖅᑎᓄᑦ ᖃᐅᔨᓴᕐᓂᐅᔪᑦ. 

 
• ᑭᐊᓕ: ᐊᑎᖅᑕᑖᖅᐸᖏᑦᑐᑦ ᐃᓚᖏᓐᓂ ᐊᕐᕌᒍᖏᓐᓂ. ᐃᓚᖏᓐᓂ ᐊᕐᕌᒍᖏᓐᓂ ᐃᓐᓇᓪᓚᕆᐅᖏᑦᑐᓂᑦ 

ᓇᓄᖅᑕᖃᖅᐸᖏᑦᑐᖅ. ᑕᑯᓚᐅᖏᓐᓇᕕᒌᑦ ᐅᕝᕙᓘᓐᓃᑦ ᖃᐅᔨᓴᖅᑐᒋᑦ? 
• ᐊᓕᓴ: ᐅᑯᐊ ᓇᓗᓇᒐᓚᑦᑐᖅ ᑎᑎᕋᖅᓯᒪᔪᑦ. ᓄᐊᑕᑐᐊᕆᓚᐅᖅᑕᕗᑦ ᖃᐅᔨᓴᕐᕕᐅᔪᒥᑦ ᐃᖅᑲᓇᐃᔮᖑᔪᒥᑦ 

ᐅᕙᓂ 2005-2007 ᐊᒻᒪ 2017-2018. ᐊᓯᐊᒍᓪᓕ ᐊᑐᖃᑦᑕᖅᑐᒍᑦ ᐱᖃᑦᑕᑕᑦᑎᓐᓂ ᓇᓐᓄᑦᑕᐅᔪᓂᑦ 
ᖃᐅᔨᓴᕋᔅᓴᓂᑦ. ᐊᑐᖃᑦᑕᖅᑐᒍᑦ ᖃᓄᐃᓐᖑᐊᑎᑦᑎᔪᓂᑦ ᐊᑯᓂᐅᓂᖓᓅᖅᑕᐅᓪᓗᑎ. ᐱᔾᔪᑎᒋᔭᖏᑦ 
ᐱᑕᖃᑦᑎᐊᖏᑦᑐᒍᑦ ᐊᑎᖅᑕᓄᑦ ᑐᑭᓯᒋᐊᕈᑎᖏᓐᓂ ᐊᕐᕌᒍᑕᖅᐸᒻᒪᑕ ᐃᓐᓇᓪᓚᕿᐅᖏᑦᑐᓄᑦ ᐊᒻᒪ 
ᐃᓐᓇᓪᓚᕆᕈᖅᑐᑎᑦ, ᑕᐃᒪᐃᓐᓂᖓᓄᑦ ᖃᐅᔨᒪᑐᐃᓐᓇᓐᖅᑕᕗᑦ ᐊᑎᖅᑕᐃᑦ ᓄᐊᑦᑎᑎᓪᓗᑕ ᑐᑭᓯᒋᐊᕈᑎᓂᑦ 
ᐊᒻᒪ ᐊᑐᖃᑦᑕᖅᑐᒍᑦ ᖃᓄᐃᓐᖑᐊᑎᑦᑎᔪᓂᑦ ᐊᒻᒪ ᐊᑐᖅᑐᒋᑦ ᖃᓄᐃᖑᐊᑎᑦᑎᔪᓂᑦ ᐃᓗᓪᓕᖅᓯᓪᓗᑎ 
ᑐᑭᓯᒋᐊᕈᑎᓂᑦ. 

• ᔭᐃᑯ: ᑭᒍᑎᖏᓪᓕᑭᐊᖅ ᐊᐅᓪᓚᖅᑎᑕᐅᕙᑦᑐᑦ ᖃᐅᔨᓴᖅᑕᐅᓪᓗᑎ? ᖃᓄᖅ ᐊᑐᖅᑕᐅᕙᑦ ᖃᐅᔨᓴᓂᕐᒥᑦ? 
• ᐊᓕᓴ: ᐊᐅᓪᓚᖅᑎᖃᑦᑕᖅᑕᕗᑦ ᖃᐅᔨᓴᖅᑕᐅᓪᓗᑎ ᐊᕐᕌᒍᖏᓐᓂ ᐊᒡᒍᖅᑕᐅᓪᓗᑎ ᐊᒻᒪ ᓈᓴᖅᑐᒋᑦ ᑭᓪᓕᖏᑦ 

ᐱᕈᕐᓂᖏᑦ. 
• ᒪᐃᒃ: ᐊᐱᖅᑯᑏᑦ ᐱᔾᔪᑎᖃᖅᑐᑦ ᑎᑎᕋᖅᓯᒪᔪᓂᑦ. 2017-2018 ᖃᑦᑎᓪᓚᕆᐅᕙᑦ ᓈᓴᐅᑎᖏᑦ ᑖᒃᑯᓇᓂ 

ᑎᑎᕋᖅᓯᒪᔪᓂᑦ? 

• ᐊᓕᓴ: ᖃᑦᑎᓪᓚᕿᐅᓂᖏᓐᓄᑦ ᐱᓯᒪᖏᑕᒃᑲ ᑭᓯᐊᓂ ᐅᓂᒃᑳᓃᑦᑐᑦ ᐊᒻᒪ ᐃᓕᓐᓄᑦ ᐊᐅᓪᓚᖅᑎᒍᓐᓇᑕᒃᑲ. 
 

• ᒪᐃᒃ: ᖃᐅᔨᒋᐊᒃᑲᓂᕐᓂᖅ ᐊᐱᖅᑯᑎᒥᑦ. ᐆᒪᔪᓂᑦ ᖃᐅᔨᓴᖅᑎᑦ ᐅᖃᕈᓐᓇᖏᑦᑐᑦ ᖃᑦᑎᐅᒻᒪᖔᑕ ᐆᒪᔪᐃᑦ 
ᓄᓇᒦᑦᑐᑦ. ᐅᑉᐱᕆᔭᕋ ᐊᓕᓴ ᐅᖃᕈᓐᓇᖅᑐᖅ ᐅᑉᐱᕆᔭᖏᓐᓂ, ᑭᓯᐊᓂ ᑕᐃᒫᒃ ᐅᖃᕈᓐᓇᖏᑦᑐᖓ. ᐃᓚᖏᑦ 
ᑎᑎᕋᖅᓯᒪᓂᖃᖅᑐᑦ ᐊᔾᔨᓐᖑᐊᒥᑦ ᑐᑭᖃᖅᑐᖅ ᑭᓪᓕᓯᓂᐊᖅᑕᐅᓯᒪᔪᑦ ᐱᑕᖃᕈᓐᓇᖅᑐᑦ. ᑭᓪᓕᓯᓂᐊᖅᑕᐅᓯᒪᔪᑦ 
ᐱᑕᖃᕈᓐᓇᖅᑐᑦ ᑕᑯᔅᓴᐅᑎᑦᑎᓪᓚᕆᖏᑦᑐᑦ, ᑐᓐᖓᕕᒋᓪᓗᒋᑦ ᐅᕙᖓ ᓇᓗᓇᐃᔭᐃᓂᖓᓄᑦ ᑖᒃᑯᓂᖓ 
ᑎᑎᕋᖅᓯᒪᔪᓂᑦ, ᐊᒥᓲᓂᖏᑦ ᐊᑦᑎᓪᓕᒋᐊᖅᓯᒪᔪᑦ. ᐃᓕᓐᓅᑕᒃᑲ ᑖᒃᑯᐊ ᑐᑭᓯᒋᐊᕈᑏᑦ ᐆᒪᔪᓂᑦ 
ᖃᐅᔨᓴᖅᑎᐅᓪᓗᖓ. ᓇᓗᓇᐃᖅᓯᔪᒪᔪᖓ ᑖᒃᑯᐊ ᐊᖑᓇᓱᑦᑏᑦ ᐅᖃᖅᑐᑦ ᐊᒥᓲᓂᖅᓴᐅᓕᖅᑐᑎᑦ ᓇᓄᐃᑦ. 
ᐊᖏᖃᑎᒌᖏᑦᑐᖃᖅᑐᒋᖏᑕᕋ ᐆᒪᔪᓂᑦ ᖃᐅᔨᓴᖅᑎᓂᑦ, ᐊᖏᖃᑎᒌᓐᓂᖃᕈᓐᓇᖅᑐᑦ ᑐᑭᓯᒋᐊᕈᑎᓂᑦ 
ᑕᑯᔭᖏᓐᓂ ᐊᔾᔨᒌᖏᓐᓂᖃᕈᓐᓇᖅᑐᑦ ᐊᖑᓇᓱᑦᑏᑦ ᑕᑯᖃᑦᑕᖅᑕᖏᓐᓂ ᓄᓇᒥ. ᖃᐅᔨᓴᖅᑎᓄᑦ ᖃᐅᔨᓴᕐᓂᐅᔪᑦ 
ᑐᓂᔭᐅᔪᑦ ᐱᐅᓛᖑᔪᑦ ᐱᓯᒪᔭᑦᑎᓐᓂ ᑭᓯᐊᓂ ᐱᐅᓛᖑᖏᒍᓐᓇᖅᑐᑦ ᑕᐃᒪᐃᑕᐅᔪᓂᑦ.  

• ᐊᓕᓴ: ᐊᔾᔨᒌᓐᖑᐊᐊᑎᒃᑲᔭᖏᑕᒃᑲ ᖃᐅᔨᓴᖅᑎᓄᑦ ᖃᐅᔨᓴᕐᓂᐅᔪᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ. ᑕᒪᓃᒃ 
ᐃᓚᖓᓂ ᑐᑭᓯᒋᐊᕈᑎᖃᖅᑎᑦᑎᔪᓐᓇᖅᑐᖅ ᐅᖃᓪᓚᓕᖅᑎᓪᓗᒍ. ᐊᑐᖅᑕᐅᓂᐅᔪᑦ ᑭᓪᓕᓯᓂᐊᖅᑕᖁᓯᒪᖏᑦᑐᑦ 
ᐱᑕᖃᕈᓐᓇᖅᑐᓂᑦ, ᑐᓐᖓᕕᒋᔭᔅᓴᐅᔪᑦ ᐱᑕᖃᕈᓐᓇᖅᑐᓂᑦ ᐱᔾᔪᑎᒋᓪᓗᒍ ᐸᐃᓯᐊᓐᑎᑐᑦ ᐊᑐᖅᑕᐅᓂᖏᑦ. 
ᐃᒪᒋᔭᕗᑦ ᐱᑕᖃᕈᓐᓇᕐᓂᖓ ᐊᒥᓲᓂᖏᓐᓄᑦ ᑕᕝᕙᓃᑦᑐᑦ ᐊᑯᓂᖏᓐᓂ. ᐱᒻᒪᕆᐅᔪᖅ ᓇᓗᓇᐃᕐᓗᒍ 
ᐊᑯᓐᓂᖏᑦ ᐊᒻᒪ ᐊᒥᓲᓂᖏᑦ ᑲᑕᒍᓐᓇᖅᑐᑦ ᐊᑯᓐᓂᖏᓐᓄᑦ ᑑᒃᑯᓄᖓ ᑎᑎᖅᓯᒪᔪᓄᑦ, ᑭᓯᐊᓂ 
ᑕᐃᒪᐃᓐᓂᕆᔪᓐᓇᖅᑕᖏᑦ ᖁᕝᕙᓯᓛᖑᔪᖅᑦ ᒥᔅᓴᐅᓴᑦᑕᐅᔪᑦ ᕿᑎᖓᓃᓪᓗᑎ, ᐃᓱᐊᓂᐅᖏᑦᑐᖅ. ᑕᒪᓐᓇ 
ᐃᓱᒪᒋᖃᑦᑕᖅᑕᕗᑦ ᖁᓚᕐᓇᖏᓛᖑᓪᓗᓂ ᐊᒻᒪ ᓴᐳᒻᒥᔭᐅᔅᓴᐅᓪᓗᑎ ᒥᔅᓴᐅᓴᑦᑕᐅᔪᑦ.  

• ᐊᒥᓲᓂᖏᓐᓄᑦ ᑖᔅᓱᒥᖓᑐᐊᖅ ᖃᐅᔨᒋᐊᖅᓯᒪᔪᒍᑦ. ᖃᐅᔨᒋᐊᓚᐅᕐᒥᔭᕗᑦ ᑎᒥᖏᑦ ᖃᓄᐃᓐᓂᖏᑦ ᓇᓄᐃᑦ ᐊᒻᒪ 
ᐊᓯᖏᑦ ᐃᓱᒪᒋᔭᐅᔪᑦ ᐊᐅᓚᑦᑎᓂᕐᒧᑦ ᐃᓱᒪᓕᐅᕐᓂᖃᖅᑎᓪᓗᑕ. 

 
• ᒪᐃᒃ: ᐅᖃᖅᓯᒪᔪᑦ ᑰᑕᖃᖏᑦᑐᖅ ᑯᐸᐃᒃᒥᑦ. ᑭᓯᐊᓂ ᐅᖃᓕᕆᓪᓗᒋᑦ ᐅᑯᐊ ᓈᓴᐅᑏᑦ. ᖃᓄᑎᒋ ᖁᓚᖏᓚᑎᑦ 

ᑕᒃᑯᐊ ᑯᐸᐃᒃᒥ ᐊᖑᓇᓱᑦᑏᑦ ᑐᓴᖅᑎᑦᑎᖃᑦᑕᕐᓂᖏᓐᓄᑦ ᓇᓐᓄᑦᑕᖏᓐᓂ. 
• ᐊᓕᓴ: ᐱᑕᖃᕆᐊᖃᖅᑎᑕᐅᔪᑕᖃᖏᑦᑐᖅ ᑐᓴᖅᑎᑦᑎᓂᕐᒧᑦ ᑯᐸᐃᒃᒥᑦ. ᐱᖃᑦᑕᖅᑕᖏᑦ ᓈᓴᐅᑏᑦ ᐊᖑᓇᓱᑦᑎᓂᑦ 

ᐱᖃᑦᑕᖅᑐᑎᑦ ᐊᐅᓪᓚᑎᑦᑎᓂᕐᒧᑦ ᓯᓚᑖᓄᑦ ᐱᔪᓐᓇᐅᒻᒥᑦ. ᐅᖃᐅᓯᕆᔪᓐᓇᖏᑕᒃᑲ ᑯᐸᐃᒃ ᐊᐅᓚᑦᑎᓂᕐᒧᑦ 
ᐊᑐᖅᑕᐅᔪᖅ. ᖃᐅᔨᓴᖅᑎᖏᑦ, ᐅᖃᖃᑎᒋᓪᓗᒋᑦ, ᖁᓚᖏᓐᓂᖃᖅᑐᑦ ᐊᐅᓪᓚᑎᑦᑎᓂᕐᒧᑦ ᓯᓚᑖᓄᑦ ᐱᔪᓐᓇᐅᑏᑦ 
ᐱᐅᔫᓪᓗᓂ ᖃᐅᔨᒪᓗᒋᑦ ᑯᐸᐃᒃᒥᑦ ᓇᓐᓄᑦᑕᐅᔪᑦ. 

• ᓚᓴᓘᓯ: ᑯᑕᓄᑦ ᐊᑐᖅᑕᐅᔪᖅ ᓴᖅᑭᖅᑎᑕᐅᓚᐅᖅᑎᓐᓇᒍ, ᐊᖑᓇᓱᑦᑏᑦ ᐃᓱᒪᐃᓐᓇᖅ ᓇᓐᓄᒐᓱᐊᖅᐸᓚᐅᖅᑐᑦ, 
ᑭᓯᐊᓂ ᑕᐃᒪᐃᓚᐅᖏᑦᑐᑦ ᐱᔾᔪᑎᒋᓪᓗᒍ ᑕᑯᔭᐅᒐᔪᖃᑦᑕᓚᐅᖏᒻᒪᑕ. ᒫᓐᓇ ᓂᐅᕕᐊᖑᖑᑎᑦᑎᔪᓐᓇᓂᖅᑐᒍᑦ 
ᐊᒥᕐᓂᖅᑦ ᐊᒻᒪ ᐊᑭᓕᖅᑕᐅᕙᑦᑐᑕ. ᐅᓪᓗᒥ ᑮᓇᐅᔭᓕᕆᓂᑦᑎᒍᑦ ᑮᓇᐅᔭᖅᑐᓂᖃᖏᑦᑐᑦ ᓇᓄᐃᑦ ᐊᒥᕋᖏᑦ. 
ᐅᓪᓗᒥ, ᓯᓂᒍᓐᓇᐃᓪᓕᔪᒍᑦ ᑐᐱᕐᓂᑦ ᐅᕝᕙᓘᓐᓃᑦ ᐃᓪᓗᓕᕕᒐᕐᓂᑦ ᐊᒥᓲᓗᐊᓕᕐᓂᖏᓐᓄᑦ ᓇᓄᐃᑦ. 
ᑰᑕᖃᖅᑐᑦ, ᐊᒻᒪ ᓂᐅᕕᐊᖑᑎᑦᑎᔪᓐᓇᖏᑦᑐᒍᑦ, ᖃᓄᐃᓘᕐᓂᐊᓕᖅᑭᑕᓕ ᒫᓐᓇ? 

• ᐊᓕᓴ: ᑖᓐᓇ ᐊᐱᖅᑯᑎᑦᑎᐊᕙᒃ. ᖁᔭᓐᓇᒦᒃ ᐃᓕᔅᓯ ᐅᖃᐅᓯᔅᓴᖏᓐᓄᑦ. ᐅᖃᕈᓐᓇᖏᑕᒃᑲ ᐊᑭᖏᓐᓄᑦ 
ᓇᓄᕋᔭᕐᓄᑦ, ᕿᓯᐊᓂᓕ ᐱᔪᒥᓇᖏᑦᑐᒥᑦ ᐊᐅᓚᔪᓐᓇᖏᑕᕗᑦ. ᑐᓴᖅᓯᒪᔪᖓ ᐊᑭᖏᑦ ᓇᓄᕋᔭᐃᑦ ᐊᒻᒪ ᐊᓯᖏᑦ 
ᖃᓄᐃᑦᑐᒡᒍᑕᐅᓂᖏᑦ ᐊᒦᑦ ᐊᑦᑎᓪᓕᒋᐊᖅᓯᒪᔪᑦ ᑮᓇᐅᔭᑐᕐᓂᖏᓐᓄᑦ ᓯᓚᕐᔪᐊᓕᒫᒥᑦ. ᐊᑭᖏᑦ 
ᖁᕝᕙᕆᐊᖁᓂᐊᖅᑕᕋᓗᐊᒃᑲ ᐊᒻᒪ ᐊᖑᓇᓱᑦᑏᑦ ᑮᓇᐅᔭᖅᑖᕈᓐᓇᕐᓗᑎ ᓇᓄᕋᔭᖏᓐᓄᑦ, ᑭᓯᐊᓂ ᑕᒪᓐᓇ 
ᐊᐅᓚᑦᑐᓐᓇᖏᑕᕗᑦ ᐊᒻᒪ ᐃᓱᒫᓘᑕᐅᔪᖅ ᐃᓕᓴᕆᔭᓄᑦ. 

• ᑕᑯᑎᑦᑎᔪᒪᖅᑲᐅᔪᖓ ᑖᔅᓱᒥᖓ ᑎᑎᕋᖅᓯᒪᔪᓂᑦ DLP (ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᒡᓗ) ᑐᖁᑕᐅᔪᑦ. 
ᑖᒃᑯᐊ ᖁᕝᕙᖃᑦᑕᕐᓂᖏᑦ ᐃᓚᖏᓐᓂ ᐊᕐᕌᒍᓂᑦ ᑭᓯᐊᓂ ᑐᖔᓃᖃᑦᑕᖅᑐᑦ 10 ᐊᑕᐅᓯᖅ ᐊᕐᕌᒍᒥ 2000-ᒥᓂᑦ 
ᒫᓐᓇᒧᑦ. 

 
21:25-21:40 ᓄᖅᑲᖓᓚᐅᑲᕐᓂᖅ 
 
ᑕᒪᓃᒃ ᕼᐃᐊᓐᓄᕆ ᑕᑯᔅᓴᐅᑎᑦᑎᓚᐅᖅᑐᖅ ᐊᔾᔨᓐᖑᐊᓂᑦ ᓇᓗᓇᐃᔭᐃᔪᓂᑦ ᑐᑭᓯᒋᐊᕈᑎᓂᑦ ᐊᒻᒪ ᖃᓄᐃᓐᓂᕆᔭᖏᓐᓂ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᖃᐅᔨᓴᕐᓂᐅᔪᒥᑦ. ᑖᒃᑯᐊ ᐊᔾᔨᓐᖑᐊᑦ ᕿᒥᕐᕈᔭᐅᓚᐅᑦᑐᑦ ᓯᕗᓂᐊᒍᑦ, ᑭᓯᐊᓂ 
ᐃᓛᒃᑰᖓᑎᑕᐅᓯᒪᔪᑦ, ᐱᖃᓯᐅᑎᓯᒪᔪᑦ ᐃᓚᖓ. ᑕᒪᓃᒃ ᑲᑎᖃᑎᖃᓚᐅᖅᑐᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ 
ᑲᑎᒪᔨᖏᓐᓂ ᒪᔨᒥ ᐊᒻᒪ ᑐᓂᓯᓪᓗᓂ ᐊᔾᔨᖏᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐅᓂᒃᑳᓂᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᓐᓄᑦ. ᑕᒪᓃᒃ ᑐᓂᓯᓚᐅᖅᑐᖅ ᐃᓚᖏᓐᓂ ᓇᓗᓇᐃᕈᑕᓪᓗᐊᑕᓂᑦ ᐅᓂᒃᑳᓂᑦ ᐊᒻᒪ ᖃᓄᖅ ᖃᐅᔨᔭᐅᔪᑦ 

ᐊᒥᓲᓂᖏᓐᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᐅᔪᑦ ᓈᒻᒪᖃᑦᑕᐅᑎᓂᖏᓐᓄᑦ ᐱᔭᕇᖅᓯᒪᓂᖅᓴᓂᑦ 
ᐊᔾᔨᓐᖑᐊᖃᖅᑎᑦᑎᓗᑎ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᓐᓂ. 
 
ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᖅ: ᕿᒥᕐᕈᓂᖅ, ᐊᐱᖅᑯᑎᔅᓴᑦᑕᖃᖏᑦᑐᖅ 

 
ᐊᓕᓴ ᐳᕼᐊᑦ ᑕᑯᔅᓴᐅᑎᑦᑎᓚᐅᖅᑐᖅ ᐊᔾᔨᓐᖑᐊᓂᑦ ᓄᓇᕗᑦ ᒐᕙᒪᒃᑯᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᓂᑦ 
ᐊᑐᓕᖁᔭᐅᔪᓂᑦ. ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᓐᓂ ᑲᑎᒪᔨᖏᓐᓂ ᓇᓖᕌᕋᔅᓴᖃᖅᑎᑦᑎᓚᐅᖅᑐᖅ 
ᑭᐅᓗᑎᐅᖃᖃᑎᒌᓐᓂᐅᔪᓄᑦ ᐊᐱᖅᑯᑎᓄᑦ ᖃᕋᓴᐅᔭᒃᑯᑦ ᐅᐊᑦᑎᐊᕈᒃᑲᓐᓂᖅ ᐅᓪᓗᖓᓂ, ᑭᓯᐊᓂ ᑲᑎᒪᔩᑦ 
ᑐᓂᓯᔪᓐᓇᕐᒥᔪᑦ ᐃᓱᒪᒋᒋᐊᓐᖓᖅᑕᖏᓐᓂ ᐃᓗᐊᓂ ᒫᓐᓇᐅᔪᒥᑦ ᑲᑎᒪᓂᐅᔪᒥᑦ. 
 
ᐊᐱᖅᑯᑏᑦ ᑐᓂᔭᐅᔪᓂᑦ: 

• ᐊᖏᖅᑮᑦ ᑖᒃᑯᐊ ᓇᓄᐃᑦ ᐊᒥᓲᓂᖏᑦ ᑕᐃᒫᔅᓴᐃᓐᓈᖏᓐᓇᐸᓗᑦᑐᑎ ᐊᑯᓂᐅᔪᒧᑦ? 
• ᓇᓄᐃᑦ ᓈᒻᒪᑉᐹᑦ ᐊᖑᓇᓱᑦᑕᐅᓗᑎ? ᖃᑦᑏᓐᓇᐅᓗᐊᖅᑳᑦ? ᐊᒥᓲᓗᐊᖅᑳᑦ? 
• ᑭᓱᓂᑦ ᑕᑯᖃᑦᑕᖅᑭᑦ ᖃᐅᔨᖃᑦᑕᖅᑭᑦ ᓇᓄᐃᑦ ᑎᒥᖏᓐᓂ ᖃᓄᐃᓐᓂᖏᓐᓄᑦ ᐊᑯᓂᐅᔪᒧᑦ? 
• ᑭᓱᑐᐃᓐᓇᕐᒥᑦ ᐊᔾᔨᐅᖏᑦᑐᒥᑦ ᖃᐅᔨᓯᒪᕕᑦ ᐊᒻᒪ ᐅᕙᑦᑎᓐᓄᑦ ᑐᓂᔪᒪᓪᓗᒍ? 
• ᓇᐅᒃᑯᑦ ᐊᖏᖅᑭᑦ/ᐋᒡᒑᖅᑭᑦ ᐅᕙᒍᑦ ᖃᐅᔨᔭᖏᓐᓂ? 
• ᐃᓱᒪᒋᓗᒍ ᖃᓄᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᐅᓚᑦᑎᔪᒪᒻᒪᖔᑕ ᕿᑭᖅᑖᓘᑉ ᐃᑭᕋᓴᖓᓂ 

ᓇᓄᖏᓐᓂ? 
  
ᓇᓐᓄᑦᑕᐅᔪᓂᑦ ᐊᐅᓚᑦᑎᓂᕐᒧᑦ ᐊᒻᒪ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᐊᑐᓕᖁᔭᐅᔪᑦ: ᕿᒥᕐᕈᓂᖅ 

 
• ᑎᐊᓃᔅ: ᑕᑯᓪᓗᒋᑦ ᐱᓪᓚᕿᐅᔪᑦ ᓇᓐᓄᑦᑕᐅᔪᑦ, ᓇᓐᓄᑦᑕᐅᒐᔪᖃᑦᑕᖅᓯᒪᔪᑦ 44 ᓇᓄᐃᑦ ᐊᑕᐅᓯᕐᒥᑦ ᐊᕐᕌᒍᒥ. 

ᑕᐃᒪᐃᓐᓂᖓᓄᑦ ᑖᓐᓇ ᑐᖔᓃᑦᑐᖅ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ, ᖃᓄᖅ ᑖᓐᓇ ᐱᔾᔪᑎᖃᖅᑎᑦᑎᕙ 
ᑎᑭᑦᑎᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᓐᓂ ᐊᑦᑎᓪᓕᒋᐊᕐᓗᒋᑦ ᐊᒥᓲᓂᖏᑦ? 

• ᐊᔾᔨᖑᐊᖅᑕᖃᖅᑐᖅ ᑕᑯᔅᓴᐅᑎᑦᑎᔪᓂᑦ ᒐᕙᒪᐅᖃᑎᒌᑦᑐᓄᑦ ᐱᕙᓪᓕᐊᓂᖃᕈᓐᓇᖅᑐᑎᑦ. ᐅᖃᕐᒥᒧᑎᑦᑕᐅᖅ 
ᐊᓯᒋᔪᓐᓇᖅᑕᖏᑦ ᐱᕙᓪᓕᐊᓂᐅᔪᑦ. ᑕᒪᓐᓇ ᐅᖃᐅᓯᕆᒧᓐᓂᐊᖅᑕᕗᖅᑲᐃ ᑭᖑᓂᐊᒍᑦ. ᖃᓄᖅ ᓄᓇᕗᑦ 
ᒐᕙᒪᒃᑯᑦ ᑕᑯᓐᓇᖅᑲᑦ ᑕᒪᓐᓇ ᓯᕗᒧᒋᐊᖅᑎᓪᓗᒍ? ᖃᓄᖅ ᑕᓐᓇ ᐱᔾᔪᑎᖃᖅᑎᑦᑎᔪᖅ ᐃᓗᐊᓅᖅᑲ 
ᐊᒥᓱᒐᓚᓐᓂᑦ ᒐᕙᒪᖃᕐᕕᐅᔪᓂᑦ ᐃᓱᒪᓕᐅᓂᕐᒧᑦ ᐱᕙᓪᓕᐊᓂᖃᖅᑎᓪᓗᒋᑦ? 

• ᑐᓵᔨ ᐅᖃᖅᑐᖅ ᓂᐱᖃᕈᓐᓃᓕᖅᑐᓂ.  
• ᓯᒥᐅᓂ: ᐅᖃᕈᒪᔪᖓ ᑖᒃᑯᐊ ᐸᓐᓂᖅᑑᕐᒥᐅᑕᐃᑦ ᖁᕕᐊᓱᑦᑐᑦ ᐊᑐᖅᑕᐅᔪᒥᑦ ᒫᓐᓇᐅᔪᒥᑦ. ᐱᔪᓐᓇᕐᓂᖃᖅᑐᖅ 

ᑭᒃᑯᓕᒫᓄᑦ. ᓇᓄᕐᒥᑦ ᑕᑯᒍᕕᑦ, ᐊᖑᓇᓱᓐᓇᖅᑕᐃᑦ. ᒪᓕᖃᑦᑕᖅᑕᕗᑦ ᐊᑐᒐᐃᑦ ᐊᒻᒪ ᓇᓐᓄᓗᐊᖃᑦᑕᖏᑦᑐᒍᑦ. 
ᐊᒥᓲᓂᖏᑦ ᐸᓐᓂᖅᑑᒥ ᖁᕝᕙᐸᓪᓕᐊᔪᑦ ᑕᐃᒪᐃᓐᓂᖓᓄᑦ ᑕᒃᑯᐊ ᐱᖃᓯᐅᔾᔨᔭᕆᐊᖃᖅᑎᑦᑎᔪᑦ ᑖᔅᓱᒧᖓ 
ᐃᓱᒪᒋᔭᖃᓂᕐᒧᑦ. ᐸᓐᓂᖅᑑᒥ ᐊᖑᓇᓱᑦᑏᑦ ᖁᕕᐊᒋᔭᖃᖅᑐᑦ ᐊᑐᖅᑕᐅᔪᒥᑦ ᒫᓐᓇ. 

• ᖃᐅᔨᓴᖅᑎᓄᑦ ᒫᓐᓇᒧᑦ ᑎᑭᑦᑐᒍ, ᑕᒪᓐᓇ ᒫᓐᓇ ᑕᐃᒪᐃᓐᓂᖃᕐᓂᐊᓕᖅᑐᖅ. ᑕᒪᓐᓇ ᑕᐅᕗᖓᓕᒫᖅ 
ᐱᓕᕆᔭᐅᓯᒪᓕᖅᑐᖅ ᒫᓐᓇ, ᖁᕝᕙᕆᐊᕋᓗᐊᕈᑎ ᐅᕝᕙᓘᓐᓃᑦ ᐊᑦᑎᓪᓕᒋᐊᕈᑎ. ᑭᓯᐊᓂ 
ᐃᖅᑲᓇᐃᔭᖃᑎᒋᒋᐊᖃᖅᑐᒍᑦ. ᓯᕗᓂᔅᓴᒧᑦ ᐊᒻᒪ ᐃᖅᑲᓇᐃᔭᖃᑎᒌᒋᐊᖃᖅᑐᒍᑦ. 

• ᔭᐃᓴᓐ: ᑕᕝᕕ ᐱᕕᔅᓴᐅᔪᓐᓇᖅᑐᖅ ᖃᓪᓗᓈᓄᑦ ᖃᐅᔨᓴᓂᕐᒧᑦ ᐊᒻᒪ ᐃᓄᐃᑦ ᖃᐅᔨᒪᔭᖏᑦ ᑲᑎᑦᑎᑕᐅᓗᑎᑦ. 
ᑲᑎᒪᖃᑎᖃᕆᐊᖃᕐᒥᔪᒍᑦ ᒪᕐᕉᓐᓂ ᐊᓯᖏᓐᓂ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᓂᑦ. ᑕᕝᕙ ᐱᕕᔅᓴᖃᖅᑐᑦ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᓂᐱᖏᑦ ᑐᓴᖅᑕᐅᑎᓪᓗᒋᑦ. ᓄᓇᕗᒻᒧᑦ ᐊᖏᕈᑦ ᐅᖃᖅᓯᒪᔪᑦ ᐃᓄᐃᑦ 
ᐊᔾᔨᒌᓂᑦ ᐱᕕᔅᓴᖃᖅᑎᑕᐅᔭᕆᐊᓖᑦ ᐊᒻᒪ ᐱᑕᖃᖅᑎᓂᐊᖅᑕᕗᑦ ᑐᓴᖅᑎᑦᑎᒍᑎᐅᔪᑦ ᓄᓇᕗᒻᒧᑦ ᐊᖏᕈᒻᒧᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐱᓕᕆᔾᔪᑎᓪᓗᐊᑕᐅᓗᓂ ᐃᓱᒪᓕᐅᓂᐊᖅᑐᓄᑦ. 

• ᒪᐃᒃ: ᐊᒥᓱᒐᓚᓐᓄᑦ ᓄᓇᓕᓐᓄᑦ ᓇᓐᓄᖃᑦᑕᖅᑐᑦ ᑕᕝᕙᖓᔅᓴᐃᓐᓇᖅ ᓇᓄᖏᓐᓂ, ᐱᓕᕆᒋᐊᖃᖅᑕᖓ 
ᐊᕕᑦᑐᖅᓯᒪᔪᒥᑦ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᑐᓂᓯᓗᑎ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᑭᓱᓂᑦ ᐃᓗᐊᓃᑦᑐᓂᑦ ᓄᓇᕗᒻᒧᑦ ᐊᖏᕈᑦ ᓈᒻᒪᑦᑐᒥᑦ ᓴᐳᒻᒥᑦᑎᓂᕐᒧᑦ ᐱᔾᔪᑎᖃᕐᓗᑎ ᕿᑭᖅᑖᓘᑉ ᐃᑭᕋᓴᖓᓄ 
ᓇᓄᖏᓐᓄᑦ. ᐊᖏᖃᑎᒌᖏᑦᑐᖃᖅᑐᑦ ᖃᐅᔨᓴᖅᑎᓄᑦ ᖃᐅᔨᓴᓂᕐᒧᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ. 
ᖁᕝᕙᓯᓐᓂᖓ ᐊᑦᑎᓪᓕᒋᐊᖅᑐᓄᑦ ᓈᒻᒪᑉᐹ ᓈᒻᒪᒋᔭᐅᓗᓂ ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ 
ᐃᓱᒫᓘᑕᐅᔪᓂᑦ? ᐱᓂᐊᖅᑕᒃᑲ ᑐᓴᖅᑕᒃᑲ ᐅᕙᓂ ᐊᒻᒪ ᐊᓯᖏᑦ ᓄᓇᓖᑦ ᐊᒻᒪ ᑐᓂᓗᒋᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

ᐃᓚᒋᔭᐅᖃᑕᐅᔪᑦ ᖁᔭᓐᓇᒦᖅᑕᐅᓚᐅᖅᑐᑦ ᐅᐸᖃᑕᐅᓂᖏᓐᓄᑦ, ᐊᒻᒪ ᑐᓴᖅᑎᑦᑎᒍᑎᖏᓐᓄᑦ.  
 
22:42 ᑲᑎᒫᓂᒃᑐᑦ 
 

ᕿᑭᖅᑖᓘᑉ ᐃᑭᕿᕋᓴᖓᓂ ᓇᓄᖏᑦ ᐊᒥᓲᓂᖏᓐᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 
ᐅᓂᒃᑳᑦ ᑲᑎᒪᖃᑎᖃᓂᒧᑦ ᑲᑎᒪᓂᕐᒧᑦ ᑎᑎᕋᖅᑕᐅᓯᒪᔪᖅᑦ 
 

ᓇᒥᐅᖕᒪᖔᑦ: ᐊᒪᕈᖅ ᐊᖑᓇᓱᒃᑎᑦ ᐊᓪᓚᕝᕕᖓ 
ᐅᓪᓗᕐᓯᐅᑦ/ᓯᕿᙳᔭᖅ: ᒪᐃ 9, 2023 
ᐱᒋᐊᕐᕕᖓ ᓯᕿᓐᖑᔭ: 19:00 
ᐃᓱᓕᕝᕕᖓ ᓯᕿᓐᖑᔭᖓ: 21:42 
 
ᐃᓚᒋᔭᐅᖃᑕᐅᔪᑦ  
ᓵᓕ ᒥᑭᔾᔪᒃ (ᐊᒪᕈᖅ ᐊᖑᓇᓱᒃᑎᑦ ᐊᐅᓚᑦᑎᔨ) 
ᔨᒥ ᐊᑲᕙᒃ (ᐊᒪᕈᖅ ᐊᖑᓇᓱᒃᑎᑦ ᐃᒃᓯᕙᐅᑕᖅ) 
ᓄᐊ ᐊᓗᑭ (ᐊᒪᕈᖅ ᐊᖑᓇᓱᒃᑎᑦ−ᐃᒃᓯᕙᐅᑕᖅ ᑐᒡᓕᐊ) 
ᐋᑕᒥ ᐃᑦᑐᐊᑦᓯᐊᖅ (ᐊᒪᕈᖅ ᐊᖑᓇᓱᒃᑎᑦ ᑎᑎᕋᖅᑎ/ᑮᓇᐅᔭᓕᕆᔨ) 
ᑲᑎ ᕼᐊᓐᓴᓐ 
ᐊᑦᓯ ᐊᖕᓇᒃᑲᖅ 
ᓈᔅ ᓴᒋᐊᒃᑐᖅ 
ᔨᑕᓘ ᑲᒃᑭᒃ 
ᑎᓅᔅ ᑎᑭᕕᒃ 
ᐊᓕᓴ ᐳᕼᐊᑦ, ᓇᓄᕐᓂᑦ ᖃᐅᔨᓴᖅᑎ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ 
ᔭᐃᓴᓐ ᐊᓕᖅᑲᑐᖅᑐᖅ, ᐃᑲᔪᖅᑎ ᑐᖏᓕᖓᓄ ᒥᓂᔅᑕ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ 
ᑐᕆᑲᔅ ᑎᑭᕕᒃ, ᐊᐅᓚᑦᑎᔨ ᐆᒪᔪᓕᕆᔨᑦ ᖃᐅᔨᓴᕐᕕᒃ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ 
ᑕᒪᓃᒃ ᕼᐃᐊᓐᓄᕆ, ᖃᐅᔨᓴᖅᑎᒻᒪᕆᒃ, ᐊᕙᑎᓕᕆᓂᖅ ᐊᒻᒪ ᓯᓚᐅᑉ ᐊᓯᙳᖅᐸᓪᓕᐊᓂᖓ ᑲᓇᑕ – ᖃᕋᓴᐅᔭᖅ 
ᑕᕆᔭᒐᒃᓴᒃᑯᑦ ᐅᖃᖃᑎᒌᓐᓂᖅ 
ᑎᐊᓃᔅ ᐃᓐᑎᓗ, ᑐᑭᒧᐊᖅᑎᑦᑎᔨᐆᒪᔪᓂᑦ ᐊᐅᓚᑦᑎᓂᕐᒧᑦ, ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᐴᑦ ᑏᓐ, ᐊᐅᓚᑦᑎᔨᐅᑉ ᐃᑲᔪᖅᑎᖓ, ᓄᓇᕗᑦ ᑐᙵᕕᒃ ᑎᒥᖁᑎᖓ 
ᒪᐃᑯ ᕘᒍᓴᓐ, ᑐᑭᒧᐊᖅᑎᑦᑎᔨ ᐆᒪᔪᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᕿᑭᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᔭᐃᑯᐴᓯ ᐲᑕ, ᑐᓵᔨ 
 

ᑐᕌᒐᖓ ᑲᑎᒪᓂᕐᒧᑦ: 
ᓇᓗᓇᐃᔭᐃᓂᖃᖅᑎᑦᑎᓗᑎ ᓄᑖᖑᓛᓂᑦ ᖃᐅᔨᓴᖅᑎᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᓯᒋᐊᕈᑎᓂᑦ 
ᐱᔾᔪᑎᖃᖅᑐᓂᑦ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᓐᓂ ᑐᓴᖅᑎᑦᑎᒍᑕᐅᓯᒪᔪᓂᑦ ᓄᓇᕗᑦ ᒐᕙᒪᒃᑯᑦ ᖃᐅᔨᓴᖅᑎᓄᑦ 
ᖃᐅᔨᓴᓂᕐᒧᑦ ᐅᓂᒃᑳᓂᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᑦ. ᐅᖃᐅᓯᕆᓗᒋᑦ ᓄᓇᕗᑦ ᒐᕙᒪᒃᑯᑦ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑐᓄᑦ ᐊᑐᓕᖁᔭᐅᔪᑦ. ᐅᖃᐅᓯᕆᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᐱᖅᑯᑎᖏᓐᓂ ᑕᒪᒃᑭᓐᓄᑦ 
ᖃᐅᔨᓴᕐᓂᐅᔫᓐᓄᒃ. ᓄᐊᑦᑎᓗᓂ ᑐᓴᖅᑎᑦᑎᒍᑎᓂᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᕿᑭᖅᑖᓘᑉ ᐃᑭᕋᓴᖓᓂ 
ᐊᐅᓚᑦᑎᓂᕐᒧᑦ.  

ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ ᐊᒻᒪ ᖃᓄᐃᓕᓯᒋᐊᕈᑏᑦ: 
 ᕿᓚᒥᐅᔪᒧᑦ ᖃᓄᐃᓕᓯᒋᐊᕈᑏᑦ (ᐃᓗᐊᓂ 4-6 ᐱᓇᓱᐊᕈᓰᑦ): 

• ᒪᐃᒃ: ᖃᔅᓯ ᓇᓄᐃᑦ ᖃᐅᔨᓴᕈᑎᒋᔭᐅᓯᕙᑦ 2005-2007 ᐱᒋᐊᖅᑐᒍ ᐊᒻᒪᓗ 2017-ᒥᑦ, 
ᖃᐅᔨᓴᕈᑕᐅᖃᑕᐅᓯᓴᒪᕙᑦ 2018-ᖑᑎᓪᓗᒍ? ᓱᓇᐅᕙᑦ ᓈᓴᐅᑎᖏᑦ?  

• ᔨᑕᓘ: ᐱᑐᖃᐅᓂᖅᐹᖅ ᑎᑎᕋᖅᓯᒪᔪᑦ 2005-2007, ᐅᓂᒃᑳᒐᓕᐅᕈᓐᓇᖅᑐᑦ ᐱᑐᖃᐅᓂᖅᓴᖅ 
ᖃᐅᔨᓴᖅᑕᐅᓯᒪᔪᓄᑦ? ᖃᐅᔨᒪᔭᐅᔪᖃᖅᐸ ᑭᖑᓂᐊᓂ? 

• ᒪᐃᒃ: 2 ᑐᒃᓯᕋᖅᑐᑦ – ᐅᖃᖅᓯᒪᔪᑦ ᑕᒫᓂ 177 ᓇᓄᐃᑦ ᐱᑕᖅᑕᐅᓯᒪᔪᑦ 2017-2018−ᒥ, 
ᐱᑕᖅᑕᐅᓯᒪᓪᓚᕆᒃᑐᑦ 2005-2007−ᒥ ᑖᓐᓇᑐᐊᖅ ᐅᖃᐅᔾᔪᙳᐊᕈᑎᒋᔪᓐᓇᖅᑕᕋ, ᑖᓐᓇ 
ᑐᒃᓯᕋᑐᐃᓐᓇᐅᔪᖅ, ᐊᓕᐊᓇᐃ ᓄᓇᙳᐊᒥᒃ ᑕᑯᔪᓐᓇᕋᒪ ᓇᓄᐃᑦ ᓇᓗᓇᐃᒃᑯᑕᖃᕐᓂᖏᓐᓄᑦ. 
ᐊᐃᑉᐸᖓ ᓄᓇᙳᐊ ᑕᑯᔪᒪᔭᕋ 2017 ᐊᒻᒪ ᐱᑕᖅᑕᐅᓯᒪᔪᑦ 2018-ᒥ, ᑖᓐᓇᑐᐊᖅ ᐊᕐᕌᒍᖓ 
ᐊᑐᖅᑕᖅ, ᑕᑯᔪᓐᓇᕐᓂᐊᕋᑦᑎᒍ ᓇᓄᐃᑦ ᓇᓗᓇᐃᒃᑯᑕᐅᓯᒪᔪᑐᐊᓂᒃ. ᖃᓄᑎᒋ ᐊᐅᓚᓂᖏᑦ 
ᐊᑯᓂᐅᓂᖏᑦ. ᐊᑏᑐᖅ ᐊᐅᓪᓚᐃᔪᓐᓇᖅᐱᒋᑦ ᓄᓇᙳᐊᑦ ᐊᖑᓇᓱᒃᑎᒃᑯᓐᓄᑦ.  

• ᖃᕋᓴᐅᔭᒃᑯᑦ ᐊᐅᓪᓚᑎᑦᑎᕕᒋᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᓇᓐᓄᑦᑕᐅᖃᑦᑕᖅᑐᓄᑦᑦ 
ᐊᐅᓚᑦᑎᓂᕐᒧᑦ ᐊᐱᖅᑯᑎᓄᑦ. 

ᐱᓕᕆᕕᐅᔪᖅ ᕿᒥᕐᕈᓂᖃᖅᑐᑦ ᐊᐱᖅᑯᑎᓂᑦ ᐊᒻᒪ ᐃᓱᒫᓘᑕᐅᔪᓂᑦ ᓴᖅᑭᑕᐅᔪᑦ ᑖᒃᑯᓇᓂ 
ᑲᑎᒪᖃᑎᖃᕐᓂᐅᔪᓂᑦ ᐊᒻᒪ ᐃᖅᑲᓇᐃᔭᖅᑐᑦ ᐋᖅᑭᑦᑕᐅᓗᑎ. 

 

ᐊᑯᓂᐅᔪᒧᑦ ᖃᓄᐃᓕᓯᒋᐊᕈᑏᑦ (ᐅᑯᓇᓂᐅᓂᐊᖅᑐᖅ 2-3 ᑕᖅᑮᑦ): 
• ᐱᑕᖃᖖᒋᑦᑐᖅ 

 

ᑲᑎᒪᓂᕐᒥ ᐃᖃᒪᔪᑎᑦ:  
ᐊᐱᖅᑯᑎ ᑲᑎᓐᖓᔪᓄᑦ ᓇᓗᓇᐃᓚᐅᖅᓐᑎᓪᓗᒋᑦ: 

ᑲᑎᒪᓂᖅ ᐱᒋᐊᓚᐅᖅᑐᖅ ᓇᓗᓇᐃᖅᑐᑎᑦ ᐃᓚᒋᔭᐅᖃᑕᐅᔪᑦ. ᐊᓕᓴ ᐳᕼᐊᑦ ᑕᑯᔅᓴᐅᑎᑦᑎᓚᐅᖅᑐᖅ ᐊᔾᔨᓐᖑᐊᓂᑦ 
ᑐᑭᓯᒋᐊᕈᑎᖃᑦᖅᑐᑎᑦ ᐊᓯᔾᔨᕐᓂᖏᓐᓄ ᓄᓇᕗᑦ ᒐᕙᒪᒃᑯᓐᓂ ᓇᓄᕐᓂᑦ ᖃᐅᔨᓴᓂᕐᒧᑦ ᑲᑎᓐᖓᔪᑦ 
ᐃᓅᔪᓐᓃᕐᓂᕆᓚᐅᖅᑕᖓᓄᑦ ᐆᒪᔪᓂᑦ ᖃᐅᔨᓴᖅᑎ ᒪᑲᔅ ᑕᐃᒃ. ᑐᓂᓯᓚᐅᖅᑐᖅ ᓇᓗᓇᐃᔭᖅᓯᒪᔪᓂᑦ ᓇᓄᕐᓂ 
ᖃᐅᔨᓴᓂᕐᒧᑦ ᐱᕙᓪᓕᐊᓂᖓᓄᑦ ᐱᖃᓯᐅᑎᓪᓗᑎ ᐸᕐᓴᐃᓂᕐᒧᑦ ᑐᑭᓯᒪᔪᓄᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᓄᑦ 
ᐊᐅᓚᑦᑎᓂᕐᒧᑦ ᐃᓱᒪᓕᐅᕐᓂᐅᓂᕐᒧᑦ ᐊᖏᖅᑕᐅᓯᒪᔪᖅ ᒥᓂᔅᑕᒧᑦ ᐊᒻᒪ ᓇᓐᓄᑦᑕᐅᔪᓄᑦ ᓂᕕᖓᑖᑦ ᑐᓂᐅᖅᑲᖅᑕᐅᔪᑦ 
ᓄᓇᓕᓐᓄᑦ. ᓇᓗᓇᐃᖅᓐᓯᓚᐅᖅᓐᑐᖅ ᐱᔾᔪᑎᒋᔭᖓ ᑖᔅᓱᒧᖓ ᑲᑎᒪᓂᕐᒧᑦ ᓇᓗᓇᐃᔭᐃᓂᖃᖅᑎᑦᑎᓗᑎ 
ᖃᓄᐃᓐᓂᕆᔭᖏᓐᓂ ᐊᒥᓲᓂᖏᓐᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᓂᕐᒧᑦ ᐊᒻᒪ ᑐᓴᕐᕕᒋᓗᒋᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᑦ ᐅᖃᐅᓯᔅᓴᖏᓐᓂ.  
 
ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ ᑐᑭᓯᒋᐊᕈᑎᖏᓐᓄᑦ ᐊᔾᔨᓐᖑᐊᑦ: ᕿᒥᕐᕈᓂᖅ 

• ᐋᑦᓯ ᓇᑭᙶᕐᕕᒃ 2005-2007 ᓇᓚᐅᑦᑖᑦ: ᓇᓚᐅᑦᑖᑦ ᓄᑕᐅᙱᑦᑑᔭᖅᑐᑦ. ᑖᓐᓇ 16−ᐊᕐᕌᒍᐃᑦ 
ᑭᖑᓂᐊᓃᓕᖅᑐᑦ ᕿᑭᖅᑖᓘᑉ ᐃᑭᕋᓴᖓᓂ. ᑕᒪᓐᓇ ᐊᑲᐅᙱᑦᑐᒻᒪᕆᐅᓯᔪᑦ ᖃᐅᔨᓴᖅᑎᓪᓚᕆᐅᔪᒥᒃ.  

• ᐊᓕᓴ: ᐅᖃᐅᓯᖃᖅᑐᖓ 2005-2018 ᐊᒻᒪ ᐊᔨᒌᙱᑦᑐᖅᓯᐅᖅᑐᖓ ᓈᓴᐅᑎᑐᖃᐃᑦ ᑕᑯᓐᓇᖅᑐᑦ 
ᖃᓄᐃᓐᓂᕆᔭᐅᔪᑦ ᐊᒥᓲᓂᕆᔭᐅᔪᓄᑦ. ᑕᒪᓐᓇ ᓇᓗᓇᐃᔭᐃᓂᐊᖅᑐᖅ ᖃᓄᓐᓂᕆᔭᐅᔪᑦ ᐊᒥᓲᓂᖏᑦ. 
ᖁᕕᐊᓱᒐᔭᖅᑐᖓ ᐅᖃᐅᓯᕆᒃᑲᓐᓂᕐᓗᒍ ᑲᑎᒫᓂᒃᑯᑦᑕ. 

 
ᐊᒥᓲᓂᖏᓐᓄᑦ ᖃᐅᓕᔨᓴᓂᕐᒧᑦ ᐊᑐᖅᑕᐅᓂᖏᑦ/ᖃᐅᔨᓴᕐᕕᐅᔪᒥ ᐃᖅᑲᓇᐃᔮᖑᔪᖅ: ᕿᒥᕐᕈᓂᖅ 
 

• ᒪᐃᒃ ᕗᒍᓴᓐ: ᖃᔅᓯ ᓇᓄᐃᑦ ᖃᐅᔨᓴᕈᑎᒋᔭᐅᓯᕙᑦ 2005-2007 ᐱᒋᐊᖅᑐᒍ ᐊᒻᒪᓗ 2017-ᒥᑦ, 
ᖃᐅᔨᓴᕈᑕᐅᖃᑕᐅᓯᓴᒪᕙᑦ 2018-ᖑᑎᓪᓗᒍ? ᓱᓇᐅᕙᑦ ᓈᓴᐅᑎᖏᑦ?  

• ᐊᓕᓴ: ᐱᓯᒪᙱᑕᒃᑲ ᓈᓴᐅᑎᑦ, ᕿᓂᕐᓂᐊᖅᐸᒃᑲ ᓈᓴᐅᑎᑦ ᐊᒻᒪ ᐃᓕᓐᓄᑦ ᓇᒃᓯᐅᑎᓗᒋᑦ ᖃᕋᓴᐅᔭᒃᑯᑦ. 
ᑕᐃᒪᐅᔪᑦ 2005-2007 ᐅᔭᒥᑦ ᑎᑎᕋᖅᓯᒪᔪᑦ, ᓄᑖᑦ ᑕᖅᑲᐃᑦ ᐊᐅᔨᓴᕈᑎᑦ ᑎᑎᕋᖅᓯᒪᔪᑦ, ᐊᒻᒪ ᐊᖑᓇᓱᓐᓂᕐᒧᑦ 
ᖃᐅᔨᓴᕈᑎᒃᓴᐃᑦ ᐊᓯᕙᖅᑎᓂᑦ. ᑕᐃᒃᑯᐊ ᑎᑎᕋᖅᓯᒪᔪᑦ ᐊᑐᕈᓐᓇᖅᑕᕗᑦ ᒫᓐᓇᐅᔪᖅ. 

• ᔨᑕᓘ: ᐱᑐᖃᐅᓂᖅᐹᖅ ᑎᑎᕋᖅᓯᒪᔪᑦ 2005-2007, ᐅᓂᒃᑳᒐᓕᐅᕈᓐᓇᖅᑐᑦ ᐱᑐᖃᐅᓂᖅᓴᖅ 
ᖃᐅᔨᓴᖅᑕᐅᓯᒪᔪᓄᑦ? ᖃᐅᔨᒪᔭᐅᔪᖃᖅᐸ ᑭᖑᓂᐊᓂ? 

• ᐋᑦᓯ: ᐅᖃᐅᓯᕆᓂᐊᖅᑲᐅᖅᑰᖅᑕᖏᑦ ᓂᐅᕕᐊᒃᓴᓕᕆᓂᖅ, ᑐᙵᕝᕕᒋᔭᐅᔪᑦ ᑐᑭᓯᐊᔾᔪᑎᒃᓴᐃᑦ. 2005/07 
ᖃᖓᓂᑕᐃᑦ.  

• ᐊᓕᓴ: ᖃᐅᔨᒪᙱᑦᑐᖓ, ᑐᓴᓕᓵᖅᑐᖓ. ᖃᐅᔨᒋᐊᕈᓐᓇᖅᑐᖓ. 
• ᔨᑕᓘ: ᐃᓅᓚᐅᙱᑦᑐᖓ 1800-ᓂ. ᐃᓅᓚᐅᖅᑐᖓ 1942-ᒥ, ᐃᓱᒪᖃᑦᑕᓚᐅᖅᑐᖓ ᐸᓐᓂᖅᑑᖅ 

ᓇᓄᖃᙱᓐᓂᖓᓄᑦ, ᑭᓯᐊᓂ ᑲᒻᐳᓚᓐ ᓴᐅᓐ. 1960-ᖑᑎᓪᓗᒍ ᐃᖃᓗᓐᓄᑦ ᓅᓚᐅᖅᑐᖓ, ᓇᓄᖃᓚᐅᖅᑐᖅ 
ᑕᒫᓂ ᐃᖃᓗᓐᓂ ᐃᓄᒋᐊᖅᑳᖅᑎᓐᓇᒍ. ᑕᑯᔭᐅᔪᓐᓇᙱᑦᑐᑦ ᓯᕗᕚᕆᔭᑦᑎᒍᑦ ᖃᐅᔨᒪᔭᖏᑎᒍᑦ ᓇᓄᕐᓂᑦ, 
ᑲᑉᐱᐊᓱᙱᑦᑑᔭᖅᑐᑎᑐᑦ ᐃᓄᓐᓂᑦ ᖃᐅᔨᓴᕈᑎᑦ ᓇᓗᓇᐃᔭᐃᔪᑦ ᐅᖓᓯᑦᑐᒥᙶᖅᑐᓂᒃ ᑎᑭᑎᓪᓗᒋᑦ. ᑖᒃᑯᐊ 
ᐃᓐᓇᐃᑦ ᖃᐅᔨᒪᔪᒻᒪᕆᐊᓗᐃᑦ. 

• ᔨᒥ: ᑲᑎᑎᕆᔪᓐᓇᖅᐱᒋᑦ ᐃᓄᐃᑦ ᐅᓂᒃᑳᖅᑐᐊᖏᑦ ᐊᒻᒪ ᖃᐅᔨᓴᖅᑕᑎᑦ? 
• ᐋᑦᓯ: ᐃᓄᐃᑦ ᖃᐅᔨᒪᔭᖏᑦ ᐃᓚᒋᔭᐅᔪᑦ, ᐆᒪᔪᓕᕆᓂᖅ ᑐᑭᓯᓇᑦᑎᐊᖅᑐᑦ ᑕᐃᑲᓂ. ᐱᓪᓚᕆᐅᔪᑦ 

ᐃᓱᒪᒋᔭᒥᑎᒍᑦ.  
• ᔨᑕᓘ: ᖃᐅᔨᒪᔨᒻᒪᕇᑦ – ᖃᑯᒍᙳᕌᖓ ᑭᒍᑎᑖᓲᖑᕙᑦ ᐊᑎᖅᑕᐃᑦ? ᖃᐅᔨᒪᔪᖃᓚᐅᙱᑦᑐᖅ, 

ᖃᐅᔨᒪᓚᐅᙱᑦᑐᖓ. 
 
ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ ᖃᓄᐃᓐᓂᖏᑦ ᐊᒻᒪ ᓇᓐᓄᑦᑕᐅᔪᑦ: ᕿᒥᕐᕈᓂᖅ 

• ᒪᐃᒃ: ᓇᓗᓇᐃᒍᑎᒋᓪᓗᒍ ᐊᓐᓇᐅᒪᓂᕐᒧᑦ ᑎᑎᕋᖅᓯᒪᔪᓂᑦ: ᖃᓄᖅ ᖃᐅᔨᔭᐅᓯᒪᔪᑦ ᐱᕕᒋᑦ? 
• ᐊᓕᓴ: ᓴᖅᑭᑲᐅᖅᑐᑎᖏᑦ ᓄᐃᑎᕆᓂᐊᖅᑐᑦ ᓈᓴᐅᑎᓗᒃᑖᓂᑦ, ᐱᔾᔪᑎᖃᖅᑐᑦ ᐊᑐᖅᑕᐅᔪᓄᑦ. ᐊᔾᔨᖃᑲᓴᒃᑐᑦ 

ᖃᓄᖅ ᖃᐅᔨᓴᖅᑎᑦ ᑕᑯᓲᕆᔭᖏᑦ ᓯᓚᐅᑉ ᐊᓯᙳᖅᐸᓪᓕᐊᓂᖏᑦ. 
 

• ᑲᑎ: ᓱᓇᐅᕙᑦ ᐊᔾᔨᒌᙱᑦᑐᑦ ᓂᐅᐸᐅᓐᓛᓐ ᓇᓄᖏᑦ ᐊᒻᒪ ᓄᓇᕗᑦ ᓇᓄᖏᑦ? ᖃᓄᖅ ᖃᓄᐃᔾᔪᑎᒋᕙᖏᑦ 
ᓴᖅᑭᑲᐅᑦᑐᑎᖏᑦ ᐃᓱᒪᒋᔭᕐᓄᑦ? 

• ᐊᓕᓴ: ᐱᐅᔪᒻᒪᕆᒃ ᐊᐱᖅᓲᑎᑦ. ᐊᔾᔨᖃᙱᑦᑐᖃᑐᐃᓐᓇᕆᐊᖃᖅᑐᑦ. ᑭᐅᔾᔪᑎᖃᙱᑦᑐᖓ. ᐃᒻᒪᖄ 
ᑲᑎᖃᑎᒋᔪᓐᓇᖅᑕᖓ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᖃᐅᔨᓴᖅᑕᐅᔪᓄᑦ. ᑖᒥᓂᒃ ᑭᐅᔪᓐᓇᖅᐱᐅᒃ ᐊᐱᖅᓲᑎ. 

• ᔨᒥ: ᓇᓄᐃᑦ ᓈᓴᐅᑎᖏᑦ ᓂᐅᐸᐅᓐᓛᓐ ᐊᒻᒪ ᓛᐸᑐᐊ? 
• ᐊᓕᓴ: ᓇᓚᐅᑦᑖᖃᑐᐃᓐᓇᖅᑐᒍᑦ ᓇᓄᕐᓄᑦ ᕿᑭᖅᑖᓘᑉ ᐃᑭᕋᓴᖓ ᐊᑕᖏᖅᓯᒪᔪᒃᑯᑦ. ᖃᐅᔨᒪᓗᐊᙱᑦᑐᖓ 

ᓄᓇᓕᒥ ᐊᓯᕙᖅᑎᑦ ᑕᑯᓯᒪᔭᖏᓐᓂᒃ ᑕᐃᑲᓂ ᓇᔪᕐᕕᒻᒥ. 
• ᒪᐃᒃ: ᐅᑎᕐᕕᒋᓗᒍ ᑕᐅᑐᓐᓇᖅᑐᖅ ᐅᖃᐅᓯᕆᔭᐅᔪᓄᑦ. ᐊᒥᓲᙱᑦᑐᑦ ᕼᐅᑉᑎᔪᒥ.  
• (ᑕᐅᑐᓐᓇᖅᑐᑦ ᐅᖃᐅᓯᕆᔭᐅᔪᑦ ᐅᑎᖅᑕᖅᑐᑦ) 
• ᐊᓕᓴ: ᖁᔭᓐᓇᒦᒃ ᒪᐃᒃ. 
• ᐋᑕᒥ: 2017 – ᖃᐅᔨᓴᕈᑎᒃᓴᐃᑦ ᑎᑎᕋᖅᓯᒪᔪᑦ, ᑕᒪᓐᓇ ᑐᙵᕝᕕᒋᔭᐅᓄᐊᖅᐸ, ᓈᓴᐅᑎᖃᖅᑐᒥ, ᐊᒥᓱᓐᓂᑦ 

ᐃᓚᓕᐅᑎᓗᒍ, ᐃᓚᒋᐊᒃᑲᓐᓂᖅᓯᒪᔪᑎᑦ. ᓇᑭᙶᖅᐸ ᑎᑎᕋᖅᓯᒪᔪᑦ? ᑐᑭᓯᐊᔪᖓ, ᑕᒪᓐᓇ 
ᐊᓯᙳᙱᑐᐃᓐᓇᖅᑐᑦ, ᑕᐃᑯᙵᕌᖓᑦᑕ ᐊᒥᓱᒃᑲᓐᓂᕐᓂᒃ ᑕᑯᓲᖑᔪᒍᑦ. 

• ᐊᓕᓴ: ᖃᐅᔨᓴᕈᑎᒃᓴᐃᑦ ᐊᓯᕙᖅᑎᙶᖅᑐᓂᒃ ᐅᖃᐅᓯᖃᖅᐱᑦ? 
• ᔨᑕᓘ: ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒥᓲᒃᑲᓐᓂᖅᑐᑦ ᓇᓄᐃᑦ, ᕼᐃᓕᑳᑉᑕᑦ ᓈᓴᐅᑎᖏᑦ, ᑭᒡᓕᖃᖅᑎᑕᐅᔪᑦ 

ᐊᓯᙳᔪᐃᑦᑐᑦ, ᑮᓇᐅᔭᓂᒃ ᖃᐅᔨᓴᖅᑐᑦ ᒐᕙᒪᑦ ᑭᒡᓕᖃᖅᑎᑦᑎᔪᑦ ᐅᕝᕙᓘᓐᓃᑦ ᑭᖑᕙᖅᑐᑦ ᑮᓇᐅᔭᑦ ᐃᑲᔫᓯᐊᑦ, 
ᐃᓐᓇᐃᑦ ᐃᓕᑕᕆᔭᐅᓗᐊᙱᑦᑐᑦ ᑖᔅᓱᒧᖓ ᐱᔾᔪᑎᒋᔭᐅᔪᓄᑦ. ᖃᐅᔨᓐᓇᖅᑐᖅ ᑕᒪᓐᓇ ᑐᓵᔭᐅᓯᒪᓗᐊᙱᑦᑐᑦ. 

• ᐊᓕᓴ: ᖁᔭᓐᓇᒦᒃ. 
 
20:00-20:15 ᓄᖅᑲᖓᓚᐅᑲᕐᓂᖅ 
 
 

• ᔨᒥ: ᐱᒋᐊᒃᑲᓐᓂᕈᓐᓇᖅᑐᒍᑦ. ᐊᓕᓴ ᐅᖃᐅᓯᖃᒃᑲᓐᓂᕐᓂᐊᖅᐱᑦ? 
• ᐊᓕᓴ: ᐄ. ᐃᖅᑲᐅᒪᑎᑕᐅᓵᖅᑐᖓ ᐃᖅᑲᓇᐃᔭᖃᑎᒋᔭᓂᑦ ᐊᖑᓇᓱᓐᓂᕐᒧᑦ ᐆᑦᑐᕋᐅᑎᑦ ᖃᐅᔨᓴᖅᑕᐅᓂᕐᒧᑦ 

2005-2018 ᑐᓂᓯᔪᑦ ᑎᑎᕋᖅᓯᒪᒧᓂᒃ ᓇᓄᐃᑦ ᐱᑕᖅᑕᐅᑎᓪᓗᒋᑦ, ᑕᒪᓐᓇ ᐊᓐᓇᐅᒪᔪᓄᑦ ᓇᓚᐅᑦᑖᖅᑕᐅᔪᓄᑦ 
ᐃᓚᓕᐅᑎᓲᑦ. ᑭᖑᓪᓕᖅᐹᖅ ᓈᓴᓚᐅᖅᑕᕗᑦ ᐊᒥᓲᓂᖏᑦ. ᒥᑭᔪᓂᒃ ᓄᖑᕙᓪᓕᐊᓯᒪᔪᑦ 2,250-ᒥᑦ 2,015-ᒧᑦ 
ᓇᓄᐃᑦ, ᐃᒻᒪᖄ ᐊᒥᓲᓂᖅᓴᐅᓕᖅᑐᑦ ᐊᖑᓇᓱᒃᑎᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓯᒪᔪᓂᑦ ᐃᓐᓇᐃᑦ 
ᓇᓗᓇᐃᔭᖅᓯᒪᔪᑦ ᓇᑦᑏᑦ ᐊᒥᓲᓂᖏᑦ ᒥᑭᓪᓕᕆᐊᖅᓯᒪᒧᑦ, ᐊᒥᓲᙱᓐᓂᖅᓴᐅᔪᑦ ᓇᑦᑏᑦ 
ᑐᑭᖃᑐᐃᓐᓇᕆᐊᖃᖅᑐᑦ ᐊᒥᓲᙱᓐᓂᖅᓴᐅᔪᑦ ᓇᓄᐃᑦ. ᑕᑯᔭᕌᖓᑦᑎᒍ ᐅᖃᐅᔾᔪᙳᐊᕐᓂᖅ ᐊᐅᓚᑦᑎᓂᕐᒧᑦ 
ᐃᓱᒪᒃᓴᖅᓯᐅᕐᓂᖅ, ᐊᑐᓲᕆᔭᕗᑦ ᑕᒪᕐᒥᒃ ᑐᑭᓯᐊᔾᔪᓯᒃᓴᐃᖅ [ᐊᓐᓇᐅᒪᓂᖅ, ᑎᒥᐅᑉ ᖃᓄᐃᓐᓂᖓ, 
ᐊᔾᔨᒌᓕᐅᖅᐸᓪᓕᐊᔪᑦ] ᖄᖓᒍᑦ ᐊᒥᓲᓂᖏᑦ ᐃᓱᒪᒃᓴᖅᓯᐅᕐᓂᕐᒧᑦ. ᐊᐱᖅᓲᑎᖃᖅᐸ? 

• ᔨᑕᓘ: ᖃᐅᔨᒪᙱᑦᑐᖓ ᐊᔾᔨᑲᓯᐊᓂᒃ ᖃᐅᔨᒪᔭᕐᓂᒃ, ᐃᓱᒫᓘᑎᖃᙱᑦᑐᖓ ᓇᑦᑎᓄᑦ, ᑭᓯᐊᓂ 
ᐃᓱᒪᒃᑲᓐᓂᕈᑎᒋᔭᒃᑲ, ᓇᑦᑏᑦ ᓂᕆᓲᕆᔭᖏᑦ ᑭᖑᐃᑦ ᐊᒻᒪ ᐃᖃᓗᐃᑦ. ᑕᒪᕐᒥᒃ ᐆᒪᔪᑦ ᒪᓕᒃᑐᑦ 
ᓂᕆᓲᕆᔭᖏᓐᓂᒃ. ᐃᓱᒪᓇᔭᖅᑐᖓ ᖃᐅᔨᓴᖅᑎᑦ ᑕᐃᒪᓐᓇ ᐃᓱᒪᓇᔭᕐᓂᖏᑦᑕᐅᖅ, ᑕᑯᑐᐃᓐᓇᖅᑐᖓ. 
ᑕᐃᒪᓐᓇ ᐃᓱᒪᖃᑦᑕᓚᐅᖅᑐᖓ, ᑕᐃᒪᓐᓇ ᐃᓱᒪᔪᐃᑦᑑᓕᖅᑐᖓ. ᐃᓐᓇᕈᓕᖅᑎᓪᓗᑎᑦ ᑕᒪᓐᓇ 
ᐅᔾᔨᕆᖃᑕᐅᓂᐊᖅᑕᑎᑦ. 

• ᐊᓕᓴ: ᑖᓐᓇ ᓇᓚᐅᑦᑖᖅᑕᐅᔪᖅ ᐊᑕᖏᖅᓯᒪᔪᑦ ᕿᑭᖅᑖᓘᑉ ᐃᑭᕋᓴᖓᓄᑦ ᓇᔪᕐᕕᖓᓄᑦ, ᑕᐃᒫᒃ ᑐᑭᖃᙱᑦᑐᖅ 
ᓇᓄᐃᑦ ᓄᖑᕙᓪᓕᐊᓂᖏᓐᓄᑦ ᓇᔪᕐᕕᒋᔭᕐᓂᑦ. ᐊᓯᐊᓂᒃ ᐊᐱᖅᓲᑎᖃᖅᐸ? 

• ᐋᑦᓯ: ᐅᖃᐅᓯᕆᔭᔅᓯᓐᓄᑦ, ᖃᐅᔨᒪᔪᒍᑦ ᓇᓄᐃᑦ ᐊᖑᓇᓱᓲᑦ ᓇᑦᑎᓂᑦ, ᐊᒻᒪ ᓇᑦᑏᑦ ᐊᒥᓲᙱᓐᓂᖅᓴᐅᔪᑦ, ᐃᒻᒪᖄ 
ᐅᖓᓯᑦᑐᒦᑦᑐᑦ ᑕᕆᐅᒥ. ᓈᓴᐅᑎᑦ ᑲᑎᖅᓱᖅᑕᑎᑦ ᐋᒡᒌᓯᒥᑦ ᐅᑦᑑᐱᕆᒧᑦ ᓯᒡᔭᐸᓯᐊᓃᑦᑐᑦ, ᑕᕆᐅᒦᒃᑐᖅᓴᐅᔪᑦ. 
ᑕᕆᐅᒦᑐᐃᓐᓇᕆᐊᓖᑦ. ᐊᒥᓲᓂᖏᑦ ᖃᐃᕈᓖᑦ ᓈᓴᐅᑎᖏᑦ, ᒫᓐᓇᐅᔪᖅ ᐱᐅᔪᑦ. ᐊᓯᐊᓄᐊᕈᓐᓇᖅᑐᑦ ᓇᔪᕕᓄᑦ 
ᖃᐅᔨᒪᔭᐅᒻᒪᑕ ᐃᖏᕐᕋᓗᑎᒃ 200 ᒪᐃᔪᓂᒃ ᐳᐃᔾᔪᕋᑐᐃᓐᓇᖅᑐᑎᒃ. ᒫᓐᓇᓵᖅ ᖃᐅᔨᓴᖅᑕᐅᔪᑦ, 
ᖃᐅᔨᓴᖅᑕᐅᔪᑦ ᑐᓴᖅᓯᒪᔭᕗᑦ ᑭᖑᓂᐊᓂ ᐅᔭᒥᖃᖅᑐᑦ, ᑕᐃᒪᐅᕙᑦ ᓄᓇᓕᒥ ᓇᓄᐃᑦ ᓅᓱᖅᑐᓂᒃ. ᑕᑯᓯᒪᔪᒍᑦ 
ᑕᕐᕆᔭᒐᒃᓴᓂᒃ ᓇᓄᐃᑦ ᐊᖑᓇᓱᒃᑐᑦ ᖃᐃᕈᓕᓐᓂᒃ, ᓇᑦᑎᓂᒃ, ᑕᑯᓯᒪᔭᕗᑦ ᓂᕆᔪᑦ ᐊᒥᓱᐊᓗᓐᓂᑦ ᒪᓐᓂᓂᒃ. 
ᓅᓯᒪᔪᑦ. ᖃᐅᔨᔭᐅᔪᑦ, ᖃᐅᔨᓴᖅᑎᑦ ᐅᖃᓲᑦ ᓄᖑᕙᓪᓕᐊᔪᑦ, ᐊᓯᓄᑦ ᑐᑭᓕᐊᑦ/ᓇᔪᕐᕕᑦ 
ᐊᒥᓲᓂᖅᓴᐅᑐᐃᓐᓇᕆᐊᓖᑦ, ᑕᐃᒫᒃ ᑕᐃᑯᙵᐅᔪᑦ. ᐃᓐᓇᐃᑦ ᖃᐅᔨᒪᔪᑦ ᑕᒫᓂᐅᙱᑦᑐᖅ, ᑕᐃᒪᐃᓐᓇᔭᖅᑐᖅ. 
ᑕᑯᓯᒪᔪᒍᑦ ᑕᕐᕆᔭᒐᒃᓴᓂᒃ ᐊᖑᓇᓱᒃᑎᓪᓗᒋᑦ ᖃᐃᕈᓕᓐᓂᒃ. ᖃᐅᔨᒋᐊᕋᔭᕐᒪᑕ ᓅᓯᒪᒻᒪᖔᑕ ᓇᔪᕐᕕᐅᑉ 
ᐊᓯᐊᓄᑦ. ᒪᓐᓂᑐᓲᑦ ᑎᒻᒥᐊᑦ ᐱᑭᐅᓕᐅᖅᑎᓪᓗᒋᑦ. ᐃᓐᓇᐃᑦ ᖃᐅᔨᒪᔭᖏᑎᒍᑦ ᐃᓕᒃᑲᓐᓂᕈᓐᓇᖅᑐᑎᑦ. ᓅᓱᖅᑐᑦ 
ᓴᓂᒋᔭᖃᖅᑐᑎᒃ ᓇᔪᕐᕕᒋᔭᐅᔪᓂᑦ, ᑕᐃᓐᓇᐅᔪᖅ ᓇᔪᕐᕕᒃ ᐊᒥᓲᕙᓪᓕᐊᓪᓗᓂ. ᒪᑐᐃᖓᒐᔭᖅᑐᑎᑦ ᑕᐃᑯᖓ. 
ᐊᑐᕐᓗᒍ ᐃᓱᒪᒃᓴᖅᓯᐅᕈᑎᒋᓗᒍ ᐅᔭᒦᑦ, ᐃᒻᒪᖄ ᓅᓱᖅᑐᑦ ᑕᐃᑯᖓ ᓇᔪᕐᕕᒋᔭᐅᔪᒧᑦ. 

• ᔨᒥ: ᖁᔭᓐᓇᒦᒃ ᐋᑦᓯ. 
• ᐊᓕᓴ: ᖁᔭᓐᓇᒦᒃ ᑲᑐᔾᔨᒍᓐᓇᕋᕕᒋᑦ ᕿᒥᕐᕈᐊᖅᑕᕐᓄᑦ. ᐅᖃᐅᓯᖃᑦᑎᐊᖅᑐᑎᑦ ᐅᔭᒥᓄᑦ ᑎᑎᕋᖅᓯᒪᔪᓂᒃ. 

ᑖᓐᓇᐅᓪᓚᕆᐅᕙ ᑎᑎᕋᖅᑕᐅᓯᒪᔪᑦ ᑲᑎᖅᓱᕈᓐᓇᖅᑕᕗᑦ ᑲᑎᖅᓱᐃᓗᑕ ᓇᒧᑦ ᓇᓄᐃᑦ ᐃᖏᕐᕋᓲᓂᖏᓐᓄᑦ. 
ᖃᓄᐃᓕᐅᖅᓯᒪᕙᑦ ᑭᖑᓂᐊᓂ, ᐊᑐᖅᓯᒪᔭᖏᑦ ᐅᔭᒥᓄᑦ ᑎᑎᕋᖅᓯᒪᔪᑦ ᑭᒡᓕᓕᐅᕐᓂᐊᕐᓗᑎᒃ ᕿᑭᖅᑖᓘᑉ 
ᐃᑭᕋᓴᖓᓄᑦ. ᑲᒪᓯᒪᔪᑦ ᓇᑭᙶᕐᓂᖏᑦ ᐊᐅᒋᔭᖏᑎᒍᑦ ᖃᐅᔨᓴᕐᓂᖅ ᐊᔾᔨᒌᙱᑦᑐᑦ ᓇᔪᕐᕕᒋᔭᐅᔪᓂᒃ, 
ᑎᑎᕋᖅᓯᒪᔪᑦ ᐊᑐᖃᑕᐅᓪᓗᒋᑦ, ᐊᒻᒪ ᑕᒪᓐᓇ ᐱᐅᓂᖅᐹᖅ ᑐᑭᓯᐊᓇᑦᑎᐊᖅᑐᑦ ᐊᑐᖅᑐᒍ ᑎᑎᕋᖅᓯᒪᔪᑦ. 
ᓇᓚᐅᑦᑐᑎᑦ, ᓇᓄᐃᑦ ᑕᑯᙱᑦᑐᑦ ᑐᑭᓕᐊᓄᑦ, ᖃᐅᔨᒪᓪᓚᙱᑦᑐᒍᑦ ᐃᖏᕐᕋᓂᖏᑦ ᓇᔪᕐᕕᒋᔭᖅ ᑭᒡᓕᖓᓂ. 
ᐱᓗᐊᖅᑐᒍ, ᓇᔪᕐᕕᒋᔭᒥᓃᓗᐊᖃᑦᑕᖅᑕᖅᑐᑦ. 

• ᐋᑦᓯ: ᐃᓱᒫᓘᑎᒋᔭᕋ ᖃᐅᔨᓴᖅᑎᑦ ᐅᖃᖅᑎᓪᓗᒋᑦ ᖃᓄᐃᙱᓐᓂᖏᓐᓄᑦ. ᑲᑐᔾᔨᖃᑎᒌᒐᔭᕋᑦᑕ 
ᐱᒋᐊᓕᓵᖅᑎᓪᓗᒋᑦ: ᐋᖅᑭᐅᒪᑎᑕᐅᔪᑦ, ᖃᖓᑦᑕᐅᓯᒪᔪᑦ ᑕᕐᕆᔭᒐᒃᓴᖅ, ᕿᒥᕐᕈᐊᓂᖅ ᕿᓇᓗᒐᓂᒃ, ᐆᒪᕗᔪᓂᒃ. 
ᓂᐅᕕᐊᒃᓴᖃᖅᑐᒍᑦ ᓴᓇᕝᕕᒃ ᑕᐃᒪᐅᔪᖅ, ᐊᑭᑐᓂᖅᓴᐅᔪᑦ ᕼᐃᓕᑳᑉᑕᓂᒃ ᑲᑎᖅᓱᐃᔪᑦ ᑎᑎᕋᐅᓯᓂᒃ. ᐅᔭᒦᑦ 
ᐱᔪᒪᓲᕆᓂᖅᓴᐅᔭᒃᑲ ᐊᑲᐅᓂᖅᓴᐅᒻᒪᑕ. ᐅᔭᒥᓕᕆᓂᖅ ᐱᐅᓂᖅᐹᖅ. ᐃᓱᒪᒃᓴᖅᓯᐅᖃᑎᒌᓐᓂᖅ 
[ᐊᑐᖅᑕᐅᔪᒃᑯᑦ]. ᐊᐅᓚᓂᖏᑦ [ᐊᑐᖅᑕᐅᔪᑦ, ᓇᓄᐃᑦ] ᕿᓕᕈᕈᓐᓇᖅᑐᑦ, ᐊᒻᒪ ᑲᑉᐱᐊᓇᖅᓯᓗᑎᒃ. 
ᖃᕋᓴᐅᔭᔨᕆᓂᖅ ᐋᖅᑭᒃᓱᐃᔪᓐᓇᖅᑐᑦ ᐊᑲᐅᔪᒃᑯᑦ ᓇᓄᓕᕆᓂᕐᒧᑦ ᐊᐅᓚᑦᑎᓂᖅ, ᐱᓕᕆᐊᒃᓴᓕᕆᔭᐅᔪᓪᓗ. 
ᐊᖑᓇᓱᒃᑐᓄᑦ ᖃᐅᔨᓴᕆᐊᖃᖅᑐᒍᑦ ᐸᕐᓇᐅᑎᖃᕐᓗᑎᒃ ᐊᔾᔨᒌᙱᑦᑐᒃᑯᑦ, ᐅᖃᐅᓯᕆᔭᕆᐊᖃᕐᓂᒃᑯᑦ, 
ᐱᕚᓪᓕᓪᓚᕆᔭᕆᐊᖃᖅᑐᑦ. ᖃᓪᓕᕙᓪᓕᐊᓕᖅᑐᖅ ᓈᓴᐅᑎᓪᓚᕆᐅᔪᓄᑦ. ᓱᓇᑭᐊᖅ ᐊᑲᐅᓈᖅᑐᑦ 
ᑲᑎᒪᔨᑦᑎᓐᓄᑦ, ᐃᓕᑕᕆᔭᐅᓂᖅ ᐱᔪᓐᓇᐅᑎᒋᔭᑦᑎᓐᓄᑦ ᐊᖑᓇᓱᒃᑎᐅᓗᓂ. ᐃᓚᒋᔭᐅᔭᕆᐊᖃᓚᐅᖅᑐᒍᑦ 
ᖃᐅᔨᓴᖅᑕᐅᔪᓄᑦ, ᓈᒻᒪᒻᒪᖔᑕ ᖃᐅᔨᓴᕐᓗᒋᑦ. ᑕᒪᓐᓇ ᐱᔪᓐᓇᐅᑎᒋᔭᕗᑦ. ᐱᓕᕆᐊᕆᓂᐊᕐᓗᒍ 
ᐃᑲᔪᖅᑎᒌᔭᕆᐊᖃᖅᑐᒍᑦ. 

 
• ᑎᓅᔅ: ᐅᓂᒃᑳᖅᑐᐊᑦ ᑐᓴᖅᓯᒪᔭᒃᑲ ᐱᕈᖅᐸᓪᓕᐊᑎᓪᓗᖓ, 1970-ᓂᑦ ᐅᓪᓗᒥᒧᑦ, ᐃᓚᒃᑲ ᓄᓇᖃᓚᐅᖅᑐᑦ 

ᑕᒻᒫᕐᕕᒻᒥ, 1960/1970 ᒪᐃᖑᓚᐅᖅᑐᒍᑦ ᑕᑯᓗᑕ ᓇᓄᕐᒥᒃ 2 ᐅᑭᐅᒃ ᓯᕗᐊᓂ. ᐊᖓᖓ ᒥᙳᑑᒥ 
ᓄᓇᖃᓚᐅᖅᑐᖅ, ᑕᑯᖃᑦᑕᓚᐅᖅᑐᖅ ᓄᓇᐃᑦ ᐳᐃᔾᔪᕌᖅᑐᑦ. ᒪᔨ ᐊᒻᒪ ᒪᐃ ᐊᑯᓐᓂᐊᓂ, ᓄᓇᑉᐸᓯᐊᕐᓗᓂ 
ᓇᑦᑎᕋᓛᓂᒃ ᐊᓯᕙᖅᑐᑎᒃ ᓯᑯᒥ. ᔭᓄᐊᕆ ᐊᒻᒪ ᒪᐃ ᐊᑯᓐᓂᐊᓂ, ᐱᖃᑐᐃᓐᓇᕆᐊᖃᖅᑐᑦ ᓇᓂᓯᓗᓂ ᓯᑯᒥ. 
ᐊᕐᕌᓂ ᐊᓕᖓᑐᒧᐊᓚᐅᖅᑐᖓ ᑎᓂᑐᖃᔭᐅᑉ ᓴᓂᐊᓂ ᐅᑭᐊᒃᓵᖑᑎᓪᓗᒍ. ᑕᑯᓚᐅᖅᑐᒍᑦ 15-16 ᓇᓄᕐᓂᑦ, 
5 ᐱᐊᓛᑦ. ᐅᑭᐅᙳᖅᐸᓪᓕᐊᑎᓪᓗᒍ ᐊᓯᕙᕐᓂᖅ ᐃᒃᑲᖅᑐᒥ. ᐊᓯᕙᕆᐊᓲᖑᔪᖓ ᐊᐃᕆᓕ ᐅᕝᕙᓘᓐᓃᑦ ᒪᐃ 
ᐊᓯᕙᕆᐊᖅᑐᖃᑦᑕᖅᑎᓪᓗᒋᑦ ᓯᑯᒥ. ᖃᐅᔨᔪᖓᓕ ᐱᐊᓛᖃᕐᓂᖅᓴᐅᔪᑦ, ᒫᓐᓇᐅᔪᖅ ᐊᒥᓲᓂᖅᓴᐅᔪᑦ. 

 
• ᒪᐃᒃ: 2 ᑐᒃᓯᕋᖅᑐᑦ – ᐅᖃᖅᓯᒪᔪᑦ ᑕᒫᓂ 177 ᓇᓄᐃᑦ ᐱᑕᖅᑕᐅᓯᒪᔪᑦ 2017-2018−ᒥ, 

ᐱᑕᖅᑕᐅᓯᒪᓪᓚᕆᒃᑐᑦ 2005-2007−ᒥ ᑖᓐᓇᑐᐊᖅ ᐅᖃᐅᔾᔪᙳᐊᕈᑎᒋᔪᓐᓇᖅᑕᕋ, ᑖᓐᓇ ᑐᒃᓯᕋᑐᐃᓐᓇᐅᔪᖅ, 

ᐊᓕᐊᓇᐃ ᓄᓇᙳᐊᒥᒃ ᑕᑯᔪᓐᓇᕋᒪ ᓇᓄᐃᑦ ᓇᓗᓇᐃᒃᑯᑕᖃᕐᓂᖏᓐᓄᑦ. ᐊᐃᑉᐸᖓ ᓄᓇᙳᐊ ᑕᑯᔪᒪᔭᕋ 
2017 ᐊᒻᒪ ᐱᑕᖅᑕᐅᓯᒪᔪᑦ 2018-ᒥ, ᑖᓐᓇᑐᐊᖅ ᐊᕐᕌᒍᖓ ᐊᑐᖅᑕᖅ, ᑕᑯᔪᓐᓇᕐᓂᐊᕋᑦᑎᒍ ᓇᓄᐃᑦ 
ᓇᓗᓇᐃᒃᑯᑕᐅᓯᒪᔪᑐᐊᓂᒃ. ᖃᓄᑎᒋ ᐊᐅᓚᓂᖏᑦ ᐊᑯᓂᐅᓂᖏᑦ. ᐊᑏᑐᖅ ᐊᐅᓪᓚᐃᔪᓐᓇᖅᐱᒋᑦ ᓄᓇᙳᐊᑦ 
ᐊᖑᓇᓱᒃᑎᒃᑯᓐᓄᑦ.  

• ᑐᑭᖓᓕᖅᑎᑦᑐᑦ 90% ᐱᖃᑐᐃᓐᓇᕆᐊᖃᖅᑐᑦ, ᓈᓴᐅᑎᓪᓚᕆᐅᔪᑦ ᓇᓄᕐᓂᑦ. 2005 ᒪᓂᒪᓇᖅᑐᑦ ᑑᕈᑎᑦ 
ᑎᑎᕋᖅᓯᒪᔪᑦ, ᑐᑭᓕᐅᖅᑕᒃᑯᑦ, ᐱᔾᔪᑎᖃᕐᓇᕐᕆᐊᖅᑐᖅ ᓱᒻᒪᖔᑦ ᓈᓴᐅᑎᑦ ᐊᔾᔨᒌᙱᓐᓂᖏᓐᓄᑦ, ᐆᒪᔪᓕᕆᔨ 
ᐊᔾᔨᒌᙱᑦᑐᑦ ᐃᓚᒋᓗᒋᑦ ᓇᓄᐃᑦ. ᖃᐅᔨᒪᖁᔨᑐᐃᓐᓇᖅᑐᖓ ᐊᓯᕙᖅᑎᓄᑦ ᓇᓚᐅᑦᑖᖅᑕᐅᔪᑦ ᓴᖅᑭᑦᑐᑦ 
ᖃᐅᔨᓴᖅᑕᐅᔪᓂᙶᖅᑐᑦ, ᐱᐅᔪᖅ ᑎᑎᖅᑐᒐᖅ/ᐊᔾᔨᙳᐊᖅ ᐊᓕᓴ ᑕᑯᑎᑕᖏᑦ ᐅᑉᐱᕐᓇᖅᑐᑦ ᓄᖅᑲᖅᑕᐅᑎᑦ, 
ᓇᓚᐅᑦᑖᖅᑐᑦ ᑕᐃᒃᑯᐊᖑᔪᑦ ᑐᑭᓕᐊᓂᑦ. ᓇᓄᐃᑦ ᐃᓚᖏᑦ ᑐᖁᑐᐃᓐᓇᕆᐊᖃᖅᑐᑦ ᐃᓅᓕᓵᖅᑎᓪᓗᒋᑦ, 
ᖃᐅᔨᓴᕐᓂᖅ ᐊᐅᓚᑦᑎᔪᖅ, ᐅᖃᐅᓯᒃᓴᕋ ᑖᓐᓇ.  

• ᐊᓕᓴ: ᓄᓇᙳᐊᒧᑦ, ᑐᓂᓯᔪᓐᓇᙱᑦᑐᖓ ᖃᖓᒃᑰᓂᕆᔭᖓᓄᑦ ᐃᖅᑲᓇᐃᔭᖅᑎᖃᓗᐊᙱᓐᓂᖓᓄᑦ. 
ᐊᔾᔨᒌᙱᑦᑐᖅᓯᐅᑐᐃᓐᓇᕆᐊᖃᖅᑐᖓ ᑲᑎᖅᓱᐃᓗᒋᑦ. ᐅᑎᕐᕕᒋᔪᓐᓇᕐᓂᐊᖅᑕᒋᑦ. ᐱᕕᒃᓴᖃᕐᓂᖓ ᓱᒃᑲᐃᑦᑐᖅ, 
ᑭᓯᐊᓂ ᖃᐅᔨᒋᐊᕐᕕᒋᓂᐊᖅᐸᕗᑦ. ᐅᖃᕈᒪᔪᖓ ᐊᒻᒪ ᐅᖃᐅᓯᕆᓗᒍ ᐅᔭᒥᓕᕆᓂᖅ ᐊᒻᒪ “ᐅᑉᐱᕐᓇᖅᑐᑦ 
ᓄᖅᑲᖅᑕᐅᑎᑦ” ᑎᑎᕋᖅᓯᒪᔪᓄᑦ. ᐅᑉᐱᕐᓇᖅᑐᑦ ᓄᖅᑲᖅᑕᐅᑎᑦ ᓇᐃᓐᓂᖅᓴᐅᔪᑦ 2005-2007 
ᓇᓚᐅᑦᑖᖅᑕᐅᓯᒪᔪᑦ ᐱᔾᔪᑎᒋᔭᖓ ᐅᔭᒥᓄᑦ ᑎᑎᕋᖅᓯᒪᔪᑦ, ᓇᓛᒍᑦᑎᐊᕐᓂᖅᓴᐅᔪᑦ. ᐅᖃᖃᑎᒋᓕᖅᑎᓪᓗᒋᑦ 
ᐊᖑᓇᓱᒃᑎᓕᕆᒡᒃᑯᑦ 2017-2018 ᖃᐅᔨᓴᕐᓂᖅ, ᐅᖃᐅᓯᖃᓚᐅᖅᑐᑦ ᐲᕆᐊᕐᓗᒋᑦ ᐅᔭᒥᑦ ᐊᒻᒪ ᑕᖅᑲᑦ 
ᖃᐅᔨᓴᕈᑎᖏᓐᓂᒃ ᑎᑎᕋᖅᓯᒪᔪᓂᒃ ᐊᑐᖔᕐᓗᑎᒃ, ᐱᓗᐊᒃᑲᓐᓂᖅᓴᐅᔪᓄᑦ ᐅᑉᐱᕐᓇᖅᑐᓂᒃ, ᑭᒥᓯᐊᓂ ᓇᔪᕐᕕᒃ 
ᑕᑕᓯᒪᔪᑦ ᐊᔾᔨᒌᓚᐅᖅᑐᑦ ᑕᒪᒃᑭᓐᓄᑦ. ᐊᔾᔨᒌᙱᑦᑐᖅᓯᐅᕐᓂᖅ ᑖᒃᑯᓄᖓ ᒪᕐᕉᒃ, ᐊᔾᔨᒌᑎᒋᐊᕐᓗᒋᑦ. 
ᑕᐃᒪᐅᙱᓐᓇᖅᑐᑦ ᐊᑦᑎᓐᓂᖏᑦ ᖃᐅᔨᒪᓇᙱᑦᑐᓂᒃ ᓈᓴᐅᑎᓕᕆᓗᓂ. ᕿᓂᖅᑐᒍᑦ ᐊᐅᓚᕙᓪᓕᐊᔾᔪᑎᒃᓴᓂᒃ.  

• ᐋᑦᓯ: ᐅᖓᓯᓐᓂᖏᑦ ᐋᒡᒌᓯ ᐊᒻᒪ ᐅᑦᑑᐱᕆᒥ, ᓇᓄᐃᑦ ᖁᑦᑎᓐᓂᐹᖑᔪᑦ ᓂᕆᔭᒃᓴᖏᓐᓄᑦ ᕿᓂᖅᑐᑦ, ᓇᑦᑏᑦ 
ᐱᐊᕋᐃᑦ ᐃᕐᓂᐊᖑᔪᑦ ᐅᐱᕐᖓᒃᓵᒥ. ᑕᒪᓐᓇ ᐊᔾᔨᒋᔭᖓ ᐅᑭᐅᑕᒫᑦ. ᐋᒡᒌᓯ ᐅᑦᑑᐱᕆᒧᑦ ᐃᖏᕐᕋᕙᓪᓕᐊᓲᑦ, 
ᑕᐃᑲᓃᙱᑦᑐᑦ. ᐱᒻᒪᕆᐅᓂᖅᐹᖅ ᐅᐱᕐᖔᒃᑯᑦ ᓇᑦᑏᑦ ᐱᐊᕋᐃᑦ ᐃᕐᓂᐊᖑᔪᑦ ᐅᖓᓯᑦᑐᖅ ᐋᒡᒌᓯ ᐅᑦᑑᐱᕆᒧᑦ. 
ᑖᒃᑯᐊ ᖃᐅᔨᓴᖅᑕᐅᓇᔭᕐᒪᑕ ᐅᐱᕐᖓᒃᓵᒃᑯᑦ ᓂᕆᔭᒃᓴᖅᓯᐅᓕᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᖏᑎᒍᑦ, 
ᐊᑐᕋᔭᕋᓐᓂ. ᐱᒻᒪᕆᐅᓂᖅᐹᖅ ᑕᖅᑭᖓ ᓯᑯᖃᖅᑎᓪᓗᒍ ᓱᓕ. ᐃᑉᐱᒋᑦᑎᐊᕐᓂᒃᑯᑦ ᖃᐅᔨᓴᕐᓗᓂ 
ᒫᓐᓇᐅᓕᕋᔭᖅᑐᖅ, ᐅᐱᕐᖓᒃᓵᖅ, ᐋᒡᒌᓯ ᐅᑦᑑᐱᕆᐅᙱᑦᑐᒥᑦ. 

• ᔨᑕᓘ: ᐅᖁᒪᐃᑦᑐᒥᒃ ᐱᖃᖅᑐᑎᑦ, ᑎᒍᒥᐊᕐᓂᐊᖅᑕᑎᑦ. ᓇᓄᐃᑦ ᓱᕋᐃᓲᑦ ᑎᒻᒥᐊᑦ ᐱᑭᐅᒃᓴᖏᓐᓂᒃ ᐊᒻᒪ 
ᐃᒡᓗᕐᔪᐊᕋᓛᓂᒃ, ᒐᕙᒪᒃᑯᑦ (ᓇᓗᓇᐃᔭᐃᔪᑦ) ᐱᖃᐃᓐᓇᕐᓗᑎᒃ ᐱᓪᓚᕆᐅᔪᓂᒃ.  

• ᐊᓕᓴ: ᖁᔭᓐᓇᒦᒃ.  
• ᔨᑕᓘ: (ᑎᒃᑯᐊᕐᓂᖅ ᑕᑯᒃᓴᐅᔪᓄᑦ) ᑕᐃᓐᓇ ᒥᖅᑯ ᐋᖅᑐᖅᓯᒪᑦᑎᐊᙱᑦᑐᖅ. ᐅᖃᐅᓯᖃᖅᑐᖅ 

ᐋᒃᑐᖅᑕᐅᑦᑎᐊᙱᓐᓂᖓᓄᑦ. 
 

• ᐋᑦᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᓴᐳᒻᒥᔭᐅᔪᑦ ᑐᖁᑕᐅᔪᑦ ᑭᒡᓕᒋᔭᐅᔪᓐᓂᙶᖅᐸᑦ?  
• ᐊᓕᓴ: ᐄ. 
• ᐋᑦᓯ: ᓴᐳᒻᒥᔭᐅᔪᑦ ᑐᖁᑕᐅᔪᑦ ᐱᔪᓐᓇᐅᑎᑕᖃᙱᑦᑐᑦ ᐊᖑᓇᓱᓪᓗᒋᑦ. ᐊᑭᕋᕆᔭᖓ ᒪᓕᓪᓗᒍ ᓄᓇᑖᖅᓯᒪᔪᓄᑦ. 
• ᔨᑕᓘ: ᐲᕐᓗᒍ ᑭᒡᓕᒋᔭᐅᔪᓂᑦ, ᐃᓐᓇᐃᑦ, ᐃᓄᒃ ᐊᔪᓕᖅᐸᑦ ᐊᒻᒪ ᑳᓕᖅᐸᑦ, ᑕᑯᒐᔭᙱᑦᑐᑦ ᓈᓴᐅᑎᓂᒃ. 

ᐲᕆᐊᖃᙱᒃᑲᓗᐊᕐᒪᒋᑦ ᑭᒡᓕᒋᔭᐅᔪᑦ ᓄᓇᑖᖅᓯᒪᔪᒃᑯᑦ ᒪᓕᒐᐃᑦ ᒪᓕᓪᓗᒋᑦ. 
• ᐋᑕᒥ: ᒪᕐᕉᒃ ᐱᖁᑎᑦ – ᖃᖓᑦᑕᖅᑕᐅᓯᒪᔪᑦ ᖃᕋᓴᐅᔭᓕᕆᓂᕐᒧᑦ ᐊᑕᐅᓯᖅ ᐊᑐᖅᑕᐅᔪᓐᓇᖅᑐᖅ. ᒪᕐᕉᒃ, 

ᑐᓂᔭᐅᔪᑦ. ᐊᖑᓇᓱᒃᑎᓄᑦ ᑲᑎᒪᔨᐅᓚᐅᙱᑦᑐᒍᑦ ᑲᒪᒋᔭᖃᓚᐅᕋᑦᑕ ᖃᐅᔨᓴᖅᑎᓂᒃ, ᑭᒡᒐᕕᒃ, ᓇᓄᖅ, 
ᓄᓇᓕᕆᔨᑦ, ᑐᒃᑐᓂᑦ ᐆᒪᔪᓕᕆᔨᑦ, ᐅᔭᕋᓐᓂᐊᕐᓂᕐᒧᑦ ᖃᓕᕇᒃᑐᑦ. ᑎᓴᒪᑦ ᕼᐃᓕᑳᑉᑕᑦ ᖃᖓᑦᑕᖅᑐᑦ 
ᐊᑕᐅᑦᑎᒃᑯᑦ ᐊᑲᐅᙱᓕᐅᕈᑎᒋᔭᐅᓚᐅᖅᑐᑦ ᐆᒪᔪᑦ ᐊᒻᒪ ᓅᑎᑦᑎᓪᓗᒋᑦ 
ᕼᐃᓕᑳᑉᑕᖃᙱᑦᑐᒧᑦ/ᑐᓴᕐᓇᖃᙱᑦᑐᒧᑦ. ᐱᐅᔪᖅ ᖃᐅᔨᓴᕐᓗᓂ, ᑭᓯᐊᓂ ᑕᐃᒪᓐᓇᐃᓕᐅᕐᓂᐊᖅᑐᑦ. 

 
• ᒪᐃᒃ: ᐃᓂᖃᑎᑕᐅᔪᑦ – ᓴᐳᒻᒥᓂᕐᒧᑦ ᑐᖁᑕᐅᔪᑦ ᖃᓄᖅ ᐊᑦᑐᐊᓂᖃᕐᓂᐊᖅᐸ ᑭᒡᓕᒋᔭᐅᔪᓄᑦ? ᓴᐳᒻᒥᓂᖅ 

ᑐᖁᑕᐅᔪᑦ ᐲᖅᑕᐅᔪᑦ ᑮᓇᐅᔭᒃᑯᕕᐅᑉ ᐊᑐᖅᑐᐊᖅᑕᖓᓂᑦ. ᐅᐸᒋᐊᖃᓚᐅᖅᑐᑦ ᑲᑎᒪᔨᓄᑦ. ᐃᓄᐃᑦ 
ᐃᑲᔪᓚᐅᖅᑐᑦ ᑭᒡᓕᒋᔭᐅᔪᓂᙶᙱᒐᔭᕋᓗᐊᕐᒪᑕ. 

• ᐋᑦᓯ: ᑐᓂᔭᐅᔪᖅ ᑐᒃᓯᕋᖅᑕᐅᔪᒧᑦ – ᐱᖃᙱᑦᑐᖅ. ᑲᑎᓪᓗᒋᑦ ᐱᔪᓐᓇᐅᑎᖃᖅᑐᑦ ᐊᖑᓇᓱᓐᓂᕐᒧᑦ. ᑲᑎᓪᓗᒋᑦ 
ᐱᔪᓐᓇᐅᑎᑦ ᐊᖑᓇᓱᓐᓂᕐᒧᑦ ᓴᐳᒻᒥᔪᓐᓇᖅᐱᑎᒍ ᐅᕙᑦᑎᓐᓄᑦ? ᑕᒪᓐᓇ ᐱᔾᔪᑎᖃᙱᑦᑐᖅ ᐃᓄᓐᓄᑦ 
ᐃᑲᔪᓚᐅᖅᑐᓄᑦ, ᑭᒡᓕᒋᔭᐅᔪᓄᑦ. ᓴᐳᒻᒥᓂᖅ, ᑕᒪᓐᓇ ᑕᒪᕐᒥᑦ ᐱᔪᓐᓇᐅᑎᖏᑦ ᐊᖑᓇᓱᓐᓂᕐᒧᑦ. ᑖᒃᑯᐊ 
ᐊᕕᒃᓯᒪᓪᓚᕆᒃᑐᒃ. ᓴᐳᒻᒥᓂᖅ ᐅᕙᑦᑎᓐᓄᑦ ᒪᓕᓪᓗᒍ ᓄᓇᑖᖅᓯᒪᓂᕐᒧᑦ ᐊᖏᕈᑎᖏᑦ. 

• ᒪᐃᒃ: ᐃᓄᐃᑦ ᐃᑲᔪᓚᐅᖅᑐᓄᑦ ᐋᖅᑭᒃᓯᒪᔪᑦ ᓴᖅᑭᑎᑕᐅᑎᓪᓗᒍ 1980-1990-ᖑᑎᓪᓗᒍ, ᐊᑐᖅᑐᒍᑦ ᓄᓇᕗᑦ 
ᐊᖏᕈᑎᖏᑦ, ᐃᓄᐃᑦ ᐃᑲᔪᓚᐅᖅᑐᑦ ᓯᕗᒧᐊᖅᑐᑦ ᐊᑐᖅᑕᐅᙱᑦᑐᓂᙶᖅᑐᓂᒃ ᓇᓄᐃᑦ ᐅᔭᒥᖏᑦ, 
ᑭᒡᓕᒋᔭᐅᔪᑦ ᐃᓚᒋᔭᐅᓚᐅᙱᑦᑐᑦ ᓴᐳᒻᓂᕐᒧᑦ ᑐᖁᑕᐅᔪᓄᑦ. ᐃᓄᐃᑦ ᐊᐱᕆᓲᑦ ᐊᒻᒪ ᑖᔅᓱᖓ ᐱᔾᔪᑎᖃᓚᐅᖅᑐᑦ. 
 

• ᔨᑕᓘ: ᖃᓄᐃᙱᓐᓂᐊᖅᐳᖓ. ᐃᓄᐃᑦ ᐃᑲᔪᓚᐅᖅᑐᑦ, ᓇᒥᑐᐃᓐᓇᖅ ᓯᓚᑦᑕᐅᙱᑦᑐᒥ, ᐊᑐᖅᑕᐅᔪᑦ 
ᓇᓗᓇᖅᑐᑦ, ᖃᓐᓂᕐᔪᐊᑐᐃᓐᓇᕆᐊᓕᒃ ᑭᓯᐊᓂ ᓯᑯᖃᙱᑦᑐᖅ, ᓯᑯ ᓇᓗᓇᖅᑐᑦ, ᐊᖅᑯᑎᕗᑦ ᓯᓚ 
ᐃᓱᒪᒋᔭᐅᓇᔭᕐᒪᑕ ᐱᒋᐊᕈᑕᐅᔪᓄᑦ. ᐃᓅᓯᖃᓚᐅᖅᑐᒍᑦ ᑕᐃᔅᓱᒪᓂ ᓯᓚ ᐃᓱᒫᓘᑎᖃᙱᑎᓪᓗᒍ. ᑕᐃᔅᓱᒪᓂ, 
ᐊᓐᓇᐅᒪᓚᐅᖅᑐᒍᑦ ᐅᖅᓱᒥᑦ (ᓇᑦᑎᖅ), ᒫᓐᓇᐅᔪᖅ ᐊᑐᖅᑕᐅᒃᑲᓐᓂᕈᓐᓇᙱᑦᑐᑦ ᐅᖅᓱᐊᓗᐃᑦ.  

 
21:15-21:30 ᓄᖅᑲᖓᓚᐅᑲᕐᓂᖅ 
 
ᑕᒪᓃᒃ ᕼᐃᐊᓐᓄᕆ ᑕᑯᔅᓴᐅᑎᑦᑎᓚᐅᖅᑐᖅ ᐊᔾᔨᓐᖑᐊᓂᑦ ᓇᓗᓇᐃᔭᐃᔪᓂᑦ ᑐᑭᓯᒋᐊᕈᑎᓂᑦ ᐊᒻᒪ ᖃᓄᐃᓐᓂᕆᔭᖏᓐᓂ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᖃᐅᔨᓴᕐᓂᐅᔪᒥᑦ. ᑖᒃᑯᐊ ᐊᔾᔨᓐᖑᐊᑦ ᕿᒥᕐᕈᔭᐅᓚᐅᑦᑐᑦ ᓯᕗᓂᐊᒍᑦ, ᑭᓯᐊᓂ 
ᐃᓛᒃᑰᖓᑎᑕᐅᓯᒪᔪᑦ, ᐱᖃᓯᐅᑎᓯᒪᔪᑦ ᐃᓚᖓ. ᑖᒥᓂᒃ ᑎᑎᖅᑲᓂᒃ ᐊᔾᔨᒋᔭᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᐅᓂᒃᑳᓕᐊᑦ ᐊᖑᓇᓱᒃᑎᑦ ᑲᑎᒪᔨᖏᓐᓄᑦ ᒪᔨᒥ. ᑕᒪᓃᒃ ᑐᓂᓯᓚᐅᖅᑐᖅ ᐃᓚᖏᓐᓂ ᓇᓗᓇᐃᕈᑕᓪᓗᐊᑕᓂᑦ ᐅᓂᒃᑳᓂᑦ 
ᐊᒻᒪ ᖃᓄᖅ ᖃᐅᔨᔭᐅᔪᑦ ᐊᒥᓲᓂᖏᓐᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᐅᔪᑦ ᓈᒻᒪᖃᑦᑕᐅᑎᓂᖏᓐᓄᑦ 
ᐱᔭᕇᖅᓯᒪᓂᖅᓴᓂᑦ ᐊᔾᔨᓐᖑᐊᖃᖅᑎᑦᑎᓗᑎ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᓐᓂ. 
 
ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᖅ: ᕿᒥᕐᕈᓂᖅ 

• ᐋᑦᓯ: ᖁᔭᓐᓇᒦᒃ ᑖᒥᓂᒃ ᐅᖃᐅᓯᖃᕈᓐᓇᕋᕕᑦ, ᐱᔪᒥᓇᒻᒪᕆᒃᑐᑦ ᑐᓵᓗᒋᑦ. ᐊᒥᓲᙱᓐᓂᖅᓴᐅᔪᑦ ᓇᑦᑏᑦ. 
1960-ᖑᑎᓪᓗᒍ, 200 ᒪᐃᔪᑦ ᐅᐊᖕᓇᖓᓂ ᖃᐅᓱᐃᑦᑑᑉ, ᓱᓕ ᐊᐅᓚᔪᖅ ᕋᓴᒧᑦ. ᑕᐃᒪᓐᓇᑐᑦ ᐊᓯᖏᑦ ᐆᒪᔪᑦ 
ᐆᑦᑑᑎᒋᓗᒍ ᑎᒻᒥᐊᑦ, ᐃᖏᕐᕋᔪᑦ ᐊᑦᑐᐊᓂᖃᖅᑐᒃᑯᑦ ᓇᔪᕐᕖᑦ, ᑕᑯᑲᓐᓂᖃᑦᑕᖅᑐᒍᑦ ᑐᖑᔪᖅᑐᑦ ᓂᕐᓖᑦ, ᐅᒃᐲᑦ, 
ᐊᑦᓴᐃᑦ, ᐊᑦᓴᖃᑎᒌᑦ. ᐊᓯᙳᖅᑐᒃ ᐱᕙᓪᓕᐊᔪᑦ ᐆᒪᔪᓄᑦ ᓄᓇᒋᔭᖏᓐᓂ. ᑕᒪᕐᒥᒃ ᐆᒪᔪᑦ ᐊᑦᑐᐊᓂᖃᖅᑐᑦ 
ᓇᔪᕐᕕᓐᓄᑦ, ᖃᐅᔨᒪᓂᐊᖅᕋ. ᑲᑕᒃᑐ ᖁᐱᕐᕈᓄᑦ. ᐅᑉᐱᕈᓱᖃᑕᐅᔭᕋ ᐃᓐᓇᐃᑦ ᐅᖃᖅᑐᑦ ᓇᓄᐃᑦ 
ᐊᒥᓱᙳᖅᐸᓪᓕᐊᓂᖏᓐᓄᑦ. ᑕᒪᓐᓇ ᐊᑦᑐᐊᓂᖃᖅᑐᑦ ᓇᔪᕐᕕᓐᓄᑦ ᐊᐅᓚᔪᑦ, ᐅᐊᓐᓇᐸᓯᒧᑦ ᑕᑯᓯᒪᓕᖅᑐᑦ 
ᑭᑦᑐᕆᐊᓂᑦ ᑭᑦᑐᕆᐊᖃᖃᑕᙱᓚᐅᖅᑎᓪᓗᒍ. 
 

ᐊᓕᓴ ᐳᕼᐊᑦ ᑕᑯᔅᓴᐅᑎᑦᑎᓚᐅᖅᑐᖅ ᐊᔾᔨᓐᖑᐊᓂᑦ ᓄᓇᕗᑦ ᒐᕙᒪᒃᑯᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᓂᑦ 
ᐊᑐᓕᖁᔭᐅᔪᓂᑦ. ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᓐᓂ ᑲᑎᒪᔨᖏᓐᓂ ᓇᓖᕌᕋᔅᓴᖃᖅᑎᑦᑎᓚᐅᖅᑐᖅ 
ᑭᐅᓗᑎᐅᖃᖃᑎᒌᓐᓂᐅᔪᓄᑦ ᐊᐱᖅᑯᑎᓄᑦ ᖃᕋᓴᐅᔭᒃᑯᑦ ᐅᐊᑦᑎᐊᕈᒃᑲᓐᓂᖅ ᐅᓪᓗᖓᓂ, ᑭᓯᐊᓂ ᑲᑎᒪᔩᑦ 
ᑐᓂᓯᔪᓐᓇᕐᒥᔪᑦ ᐃᓱᒪᒋᒋᐊᓐᖓᖅᑕᖏᓐᓂ ᐃᓗᐊᓂ ᒫᓐᓇᐅᔪᒥᑦ ᑲᑎᒪᓂᐅᔪᒥᑦ. 
 
ᐊᐱᖅᑯᑏᑦ ᑐᓂᔭᐅᔪᓂᑦ: 

• ᐊᖏᖅᑮᑦ ᑖᒃᑯᐊ ᓇᓄᐃᑦ ᐊᒥᓲᓂᖏᑦ ᑕᐃᒫᔅᓴᐃᓐᓈᖏᓐᓇᐸᓗᑦᑐᑎ ᐊᑯᓂᐅᔪᒧᑦ? 
• ᓇᓄᐃᑦ ᓈᒻᒪᑉᐹᑦ ᐊᖑᓇᓱᑦᑕᐅᓗᑎ? ᖃᑦᑏᓐᓇᐅᓗᐊᖅᑳᑦ? ᐊᒥᓲᓗᐊᖅᑳᑦ? 
• ᑭᓱᓂᑦ ᑕᑯᖃᑦᑕᖅᑭᑦ ᖃᐅᔨᖃᑦᑕᖅᑭᑦ ᓇᓄᐃᑦ ᑎᒥᖏᓐᓂ ᖃᓄᐃᓐᓂᖏᓐᓄᑦ ᐊᑯᓂᐅᔪᒧᑦ? 
• ᑭᓱᑐᐃᓐᓇᕐᒥᑦ ᐊᔾᔨᐅᖏᑦᑐᒥᑦ ᖃᐅᔨᓯᒪᕕᑦ ᐊᒻᒪ ᐅᕙᑦᑎᓐᓄᑦ ᑐᓂᔪᒪᓪᓗᒍ? 
• ᓇᐅᒃᑯᑦ ᐊᖏᖅᑭᑦ/ᐋᒡᒑᖅᑭᑦ ᐅᕙᒍᑦ ᖃᐅᔨᔭᖏᓐᓂ? 
• ᐃᓱᒪᒋᓗᒍ ᖃᓄᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᐅᓚᑦᑎᔪᒪᒻᒪᖔᑕ ᕿᑭᖅᑖᓘᑉ ᐃᑭᕋᓴᖓᓂ 

ᓇᓄᖏᓐᓂ? 
  
ᓇᓐᓄᑦᑕᐅᔪᓂᑦ ᐊᐅᓚᑦᑎᓂᕐᒧᑦ ᐊᒻᒪ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᐊᑐᓕᖁᔭᐅᔪᑦ: ᕿᒥᕐᕈᓂᖅ 

 
• ᐋᑦᓯ: ᐃᓚᒋᔭᐅᓂᖅ ᐊᐅᓚᑦᑎᓂᕐᒧᑦ ᓇᓄᕐᓄᑦ ᐊᖑᓇᓱᕝᕕᒋᔭᐅᔪᑉ ᓇᔪᕐᕕᖏᑦ. ᐃᓱᒪᒃᓴᖅᓯᐅᕐᓂᐊᕐᓗᓂ 

ᕿᑭᖅᑖᓘᑉ ᐃᑭᕋᓴᖓᓄᑦ, ᑕᑯᔪᒪᒐᓗᐊᖅᑐᖓ ᐊᓯᖏᓐᓂᒃ ᓇᔪᕐᕕᒋᔭᐅᔪᓂᒃ. ᐊᑕᐅᓯᖅ ᓇᔪᕐᕕᒃ 
ᓄᖑᕙᓪᓕᐊᔪᖅ, ᒪᕐᕉᒃ ᖃᓂᖃᑎᒌᒃᑐᒃ ᐊᒥᓲᓂᖅᓴᐅᓪᓗᑎᒃ, ᓇᓄᐃᑦ ᐃᖏᕐᕋᕝᕕᒋᓚᐅᖅᑕᖏᑦ ᑕᐃᒃᑯᓄᖓ 
ᓇᔪᕐᕕᒋᔭᐅᓚᐅᖅᑐᓄᑦ. ᓂᕈᐊᕐᓂᕐᒧᑦ ᐱᓕᕆᐊᒃᓴᐃᑦ, ᐊᑕᐅᓯᖅ ᓄᖑᕙᓪᓕᐊᔪᖅ ᐊᑕᐅᓯᖅ ᐊᒥᓱᙳᖅᓯᒪᔪᑦ. 
ᑎᑭᓪᓗᒋᑦ ᑐᕌᒋᔭᐅᔪᑦ. ᐃᓱᒪᒋᓗᒍ, ᐃᓐᓇᕗᑦ ᐅᖃᐅᓯᖃᖅᑎᓪᓗᒍ, ᒪᒃᑯᒃᑐᑦ ᑭᖑᕚᑦ, ᐊᒥᓱᒻᒪᕆᐊᓗᐃᑦ 
ᐸᕐᓇᓐᓂᕐᒧᑦ, ᐳᐃᒍᕐᓂᖅ ᐃᓕᖅᑯᓯᖅ, ᐊᔾᔨᒌᙱᑦᑐᑦ ᓇᓄᐃᑦ, ᐆᑦᑑᑎᒋᓗᒍ ᑎᒃᑯᐊᖅᑎᓪᓗᒍ ᐊᒥᖅ 

ᐅᖃᐅᓯᕆᓚᐅᖅᑕᖓᓂᑦ. ᐊᒥᓱᑦ ᑭᖑᕚᕗᑦ ᑐᑭᓯᐊᓚᙱᑦᑐᑦ ᐅᖃᖅᑎᓪᓗᑎᑦ “ᓇᒡᓕᑐᒋᑦ”. ᐱᕙᓪᓕᐊᒋᑦ 
ᓴᖅᑭᑎᑦᑎᓂᕐᒧᑦ, ᒪᒃᑯᒃᑐᑦ ᑭᖑᕚᑦ ᐃᓚᒋᓗᒋᑦ ᐃᓐᓇᐃᑦ, ᐱᔪᓐᓇᐅᑎᖃᖅᑐᒍᑦ ᑖᔅᓱᒧᖓ, ᐱᕙᓪᓕᐊᒋᐊᖃᖅᑐᒍᑦ 
ᒫᓐᓇ ᖃᓄᖅ ᐃᑲᔪᖅᑎᒌᓐᓂᕐᒧᑦ ᐱᓕᕆᖃᑎᒌᓐᓂᖅ, ᑮᓇᐅᔭᑦ ᐃᑲᔫᓯᐊᖅᑖᒃᑲᓐᓂᕐᓂᖅ, ᑐᓴᖅᓯᒪᔪᒍᑦ ᐃᓕᓐᓂᑦ, 
ᐃᑲᔪᕈᓐᓇᖅᑕᒋᑦ. ᐃᑲᔫᓯᐊᑦ ᐃᓅᓯᒧᑦ, ᑭᓯᐊᓂ ᖁᑭᕐᓗᒍ ᑭᓯᐊᓂ ᓇᓄᐃᑦ ᓯᕗᓂᐊᓃᑎᓪᓗᒍ ᐃᓕᓐᓂᑦ, 
ᑐᓴᖅᓯᒪᔪᒍᑦ ᖁᑭᙱᓪᓗᒍ ᐃᓕᓐᓂᒃ ᑕᐅᑐᒃᐸᑦ. ᐃᓕᖅᑯᓯᖅ ᓄᖑᕙᓪᓕᐊᔪᖅ. ᓇᓗᓇᐃᔭᐃᓂᖅ ᓄᓇᕗᑦ ᒐᕙᒪᑦ 
ᐃᑲᔪᕐᓂᐊᕐᓗᒋᑦ ᑮᓇᐅᔭᑦ ᐃᑲᔫᓯᐊᓂᑦ, ᖃᖓᑦᑕᖅᓯᒪᔪᑦ ᐊᔾᔨᓕᐅᕈᑎᑦ, ᑖᒃᑯᐊ ᐊᑐᕈᓐᓇᖅᑕᕗᑦ. ᑖᓐᓇ 
ᑐᓴᕐᓇᕐᓂᐊᖅᑐᖅ. ᖁᔭᓐᓇᒦᒃ, ᒥᔅᑕ ᐃᒃᓯᕙᐅᑕᖅ. 

• ᔨᑕᓘ: ᐃᖃᓗᓐᓂ, ᐊᓯᕙᕐᓂᕐᒧᑦ ᐅᑭᐅᒥ ᓇᓄᕐᓄᑦ ᔪᓚᐃᒥ ᔪᓂᒧᑦ. ᐅᓂᒃᑳᒐᒃᓴᓕᐊᓂᒃ ᐱᔪᓐᓇᖅᑐᒍᑦ ᓯᑯᑉ 
ᖃᓄᐃᓐᓂᕆᔭᖏᓐᓄᑦ ᓈᓚᕝᕕᒃᑯᓐᓂᑦ.  

• ᒪᐃᒃ: ᖁᔭᓐᓇᒦᒃ ᐅᑯᓂᙵᑦ ᐃᑲᔪᖅᑐᐃᔪᓂᑦ ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ (QWB), QWB-ᑯᑦ 
ᐋᖅᑭᒃᓯᒪᔪᑦ ᐃᒃᓯᕙᐅᑕᓂᒃ ᐊᖑᓇᓱᒃᑎᓂᑦ ᑕᐃᒫᒃ ᐊᖑᓇᓱᒃᑎᑦ ᐃᓱᒪᑕᐅᔪᑦ QWB−ᑯᑦ ᐃᓱᒪᑕᖏᑦ. ᑲᔪᓯᓂᖅ 
ᐱᓕᕆᖃᑎᒋᓗᑎᑦ ᐃᑲᔪᕐᓗᑎᑦ ᓱᓇᓗᒃᑖᓄᑦ. 

• ᐋᑕᒥ: ᑕᑯᓯᒪᙱᑦᑐᒍᑦ ᑖᔅᓱᒪᑎᑐᑦ ᑲᑎᒪᑎᓪᓗᑕ ᐊᑯᓂ ᐅᑭᐅᓂᑦ. ᑲᒪᓯᒪᔪᒍᑦ ᐊᒥᓱᓂᒃ ᖃᐅᔨᓴᖅᑎᓂᑦ ᐊᒻᒪ 
ᑮᓇᐅᔭᓕᕆᔨᓂᑦ. ᑖᓐᓇ ᓯᕗᓪᓕᖅᐹᖅ ᐊᑯᓂ ᑲᒪᒋᖃᑎᒋᓗᒍ ᐆᒪᔪᓕᕆᔨᒃᑯᑦ ᐊᑲᐅᙱᓕᐅᕈᑕᐅᔪᓂᑦ. 
ᐃᓕᖅᑯᓯᕗᑦ, ᐱᔪᓐᓇᖅᑎᑕᐅᓂᖅ ᐱᔨᑦᑎᕋᕐᓗᒋᑦ ᑲᑎᒪᔨᕗᑦ ᐊᒻᒪ ᑲᒪᒋᓗᒋᑦ ᐆᒪᔪᓕᕆᓂᕐᒧᑦ. 
ᑲᒪᒋᔭᖃᒃᑲᓐᓂᕆᐊᖃᖅᑐᒍᑦ. ᑲᒪᒋᔭᕆᐊᖃᖅᑕᕗᑦ ᑕᑭᔫᑎᓂᒃ ᐱᖁᑎᑦ. 

• ᔨᒥ: ᖁᔭᓐᓇᒦᒃ ᐊᓕᓴ ᐃᒋᑦᑎᙱᓐᓇᕕᑦ ᐅᕙᑦᑎᓐᓄᑦ. ᐃᑲᔪᖅᑎᒌᒋᐊᒃᑲᓐᓂᕆᐊᖃᖅᑐᒍᑦ ᐱᒋᐊᒃᑲᓐᓂᕐᓗᒋᑦ. 
ᐃᓂᒃᓴᖃᕆᐊᖃᕈᕕᑦ ᐅᕝᕙᓘᓐᓃᑦ ᑲᑎᒪᕝᕕᒃ ᖃᐅᔨᑎᑐᐃᓐᓇᕐᓗᒍ ᓵᓕ. ᐱᓕᕆᖃᑎᒌᒃᑲᓐᓂᕆᐊᕐᓗᑕ, 
ᑐᑭᓯᕚᓪᓕᕈᑎᒋᓯᒪᔭᕋ ᑕᒪᓐᓇ. 

 
ᐃᓚᒋᔭᐅᖃᑕᐅᔪᑦ ᖁᔭᓐᓇᒦᖅᑕᐅᓚᐅᖅᑐᑦ ᐅᐸᖃᑕᐅᓂᖏᓐᓄᑦ, ᐊᒻᒪ ᑐᓴᖅᑎᑦᑎᒍᑎᖏᓐᓄᑦ.  
 
22:05 ᑲᑎᒫᓂᒃᑐᑦ 
  



ᕿᑭᖅᑖᓘᑉ ᐃᑭᕋᓴᖓᓂ ᐅᓄᕐᓂᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ 2023 15 
  

ᕿᑭᖅᑖᓘᑉ ᐃᑭᕿᕋᓴᖓᓂ ᓇᓄᖏᑦ ᐊᒥᓲᓂᖏᓐᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 
ᐅᓂᒃᑳᑦ ᑲᑎᒪᖃᑎᖃᓂᒧᑦ ᑲᑎᒪᓂᕐᒧᑦ ᑎᑎᕋᖅᑕᐅᓯᒪᔪᖅᑦ 
 

ᓇᒥᐅᖕᒪᖔᑦ: ᒪᔪᖃᓕᒃ ᐊᖑᓇᓱᒃᑎᑦ ᐊᓪᓚᕝᕕᖓ 
ᐅᓪᓗᕐᓯᐅᑦ/ᓯᕿᙳᔭᖅ: ᒪᐃ 11, 2023 
ᐱᒋᐊᕐᕕᖓ ᓯᕿᓐᖑᔭ: 19:08 
ᐃᓱᓕᕝᕕᖓ ᓯᕿᓐᖑᔭᖓ: 22:14 
 
ᐃᓚᒋᔭᐅᖃᑕᐅᔪᑦ  
ᑭᓕᒃᑎ ᐸᓪᓗᖅ (ᐊᖑᓇᓱᒃᑎᑦ ᐃᒃᓯᕙᐅᑕᖅ) 
ᕈᓯ ᐋᑲᕙᒃ (ᐊᖑᓇᓱᒃᑎᑦ ᑐᒡᓕᐊ ᐃᒃᓯᕙᐅᑕᖅ) 
ᓵᓐᑎ ᐋᑲᕚᒃ 
ᔮᓕ ᐊᑲᕙᒃ  
ᔮᓕ ᒥᖏᕆᐊᖅ 
ᓃᑕᓐ ᐸᓪᓗᖅ 
ᐊᓕᓴ ᐳᕼᐊᑦ, ᓇᓄᕐᓂᑦ ᖃᐅᔨᓴᖅᑎ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ 
ᔭᐃᓴᓐ ᐊᓕᖅᑲᑐᖅᑐᖅ, ᐃᑲᔪᖅᑎ ᑐᖏᓕᖓᓄ ᒥᓂᔅᑕ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ 
ᒪᑎᐅᓪᑕ ᑑᒪᓯᓕ, ᐆᒪᔪᓄᑦ ᖃᐅᔨᓴᖅᑎ, ᐅᑭᐅᖅᑕᖅᑐᒥ ᖃᐅᔨᒪᔨᑦ ᑲᓇᑕ 
ᑎᐊᓃᔅ ᐃᓐᑎᓗ, ᑐᑭᒧᐊᖅᑎᑦᑎᔨᐆᒪᔪᓂᑦ ᐊᐅᓚᑦᑎᓂᕐᒧᑦ, ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᑯᓗᓚ ᐱᑦᓯᐅᓛᖅ, ᐊᐅᓚᑦᑎᔨᒻᒪᕆᒃ, ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ 
ᒪᐃᑯ ᕘᒍᓴᓐ, ᑐᑭᒧᐊᖅᑎᑦᑎᔨ ᐆᒪᔪᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᕿᑭᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᓇᐅᒥ ᐋᑲᕙᒃ, ᑐᓵᔨ 
 

ᑐᕌᒐᖓ ᑲᑎᒪᓂᕐᒧᑦ: 
ᓇᓗᓇᐃᔭᐃᓂᖃᖅᑎᑦᑎᓗᑎ ᓄᑖᖑᓛᓂᑦ ᖃᐅᔨᓴᖅᑎᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᓯᒋᐊᕈᑎᓂᑦ 
ᐱᔾᔪᑎᖃᖅᑐᓂᑦ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᓐᓂ ᑐᓴᖅᑎᑦᑎᒍᑕᐅᓯᒪᔪᓂᑦ ᓄᓇᕗᑦ ᒐᕙᒪᒃᑯᑦ ᖃᐅᔨᓴᖅᑎᓄᑦ 
ᖃᐅᔨᓴᓂᕐᒧᑦ ᐅᓂᒃᑳᓂᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᑦ. ᐅᖃᐅᓯᕆᓗᒋᑦ ᓄᓇᕗᑦ ᒐᕙᒪᒃᑯᑦ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑐᓄᑦ ᐊᑐᓕᖁᔭᐅᔪᑦ. ᐅᖃᐅᓯᕆᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᐱᖅᑯᑎᖏᓐᓂ ᑕᒪᒃᑭᓐᓄᑦ 
ᖃᐅᔨᓴᕐᓂᐅᔫᓐᓄᒃ. ᓄᐊᑦᑎᓗᓂ ᑐᓴᖅᑎᑦᑎᒍᑎᓂᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᕿᑭᖅᑖᓘᑉ ᐃᑭᕋᓴᖓᓂ 
ᐊᐅᓚᑦᑎᓂᕐᒧᑦ.  

ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ ᐊᒻᒪ ᖃᓄᐃᓕᓯᒋᐊᕈᑏᑦ: 
 ᕿᓚᒥᐅᔪᒧᑦ ᖃᓄᐃᓕᓯᒋᐊᕈᑏᑦ (ᐃᓗᐊᓂ 4-6 ᐱᓇᓱᐊᕈᓰᑦ): 

• ᒪᐃᒃ: ᐊᓯᐊᒍᑦ, ᑐᒃᓯᕋᕐᓗᖓ ᐊᓕᓴᒧᑦ, ᐅᖃᐅᓯᕆᔭᐅᓯᒪᕙ ᐊᑕᐅᓯᐊᖅ ᐃᒻᒪᖄ ᓄᓇᕗᒻᒥ, ᐃᓛ 
ᐅᖃᙱᓪᓚᕆᙱᑦᑐᖅ, ᑭᓯᐊᓂ ᐃᓄᐃᑦ ᐊᒥᓲᓂᖏᑦ ᐊᒥᓲᕙᓪᓕᐊᑐᐃᓐᓇᕐᓂᖏᑦ ᓄᓇᕗᒻᒥ, ᑭᓯᐊᓂ 
ᐊᒥᓲᓗᐊᕈᓐᓃᖅᑐᑦ ᑯᐱᒃ ᐊᒻᒪ ᓛᐸᑐᐊᒥ. ᐃᒫᒃ ᐱᓪᓚᕆᐅᔪᑦ ᖃᐅᔨᓴᖅᓯᒪᔪᑦ ᑕᒪᒃᑭᒃ ᓄᓇᒋᔭᑦ ᐊᒻᒪ 
ᐊᐱᕆᓇᔭᖅᑐᖓ ᒐᕙᒪᒃᑯᑦ ᑐᓂᓯᓗᑎᒃ ᐅᕙᑦᑎᓐᓄᑦ ᒪᕐᕉᓐᓂᒃ ᓇᓚᐅᑦᑖᖅᓯᒪᔪᓂᒃ ᓈᓴᐅᑎᑦ, 
ᓇᓚᐅᑦᑖᖅᑕᐅᓯᒪᔪᑦ ᐃᓄᐃᑦ ᐊᒥᓲᓂᖏᑦ ᑯᐱᒃᒥ ᐊᒻᒪ ᓂᐅᐸᐅᓐᓛᓐ ᐊᒻᒪ ᓱᓇᐅᕙ ᐊᓯᙳᖅᓯᒪᔪᑦ 2005 
ᐊᒻᒪ 2018 ᐊᑯᓐᓂᐊᓂ, ᐊᒻᒪ ᐃᓱᒪᔪᖓ ᑎᑎᕋᖅᓯᒪᔪᖃᖅᑐᑦ ᐅᕝᕙᓘᓐᓃᑦ ᐱᔪᓐᓇᑐᑦ ᖃᐅᔨᔭᐅᓯᒪᔪᑦ 
ᑎᑎᕋᖅᓯᒪᔪ ᑭᐅᓂᐊᕐᓗᒋᑦ ᐊᐱᖅᑯᑕᐅᔪᖅ. 

• ᖃᕋᓴᐅᔭᒃᑯᑦ ᐊᐅᓪᓚᑎᑦᑎᕕᒋᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᓇᓐᓄᑦᑕᐅᖃᑦᑕᖅᑐᓄᑦᑦ ᐊᐅᓚᑦᑎᓂᕐᒧᑦ 
ᐊᐱᖅᑯᑎᓄᑦ. 

ᐱᓕᕆᕕᐅᔪᖅ ᕿᒥᕐᕈᓂᖃᖅᑐᑦ ᐊᐱᖅᑯᑎᓂᑦ ᐊᒻᒪ ᐃᓱᒫᓘᑕᐅᔪᓂᑦ ᓴᖅᑭᑕᐅᔪᑦ ᑖᒃᑯᓇᓂ ᑲᑎᒪᖃᑎᖃᕐᓂᐅᔪᓂᑦ 
ᐊᒻᒪ ᐃᖅᑲᓇᐃᔭᖅᑐᑦ ᐋᖅᑭᑦᑕᐅᓗᑎ. 

 



ᕿᑭᖅᑖᓘᑉ ᐃᑭᕋᓴᖓᓂ ᐅᓄᕐᓂᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ 2023 16 
  

ᐊᑯᓂᐅᔪᒧᑦ ᖃᓄᐃᓕᓯᒋᐊᕈᑏᑦ (ᐅᑯᓇᓂᐅᓂᐊᖅᑐᖅ 2-3 ᑕᖅᑮᑦ): 
• ᐱᑕᖃᖖᒋᑦᑐᖅ 

 

ᑲᑎᒪᓂᕐᒥ ᐃᖃᒪᔪᑎᑦ:  
ᐊᐱᖅᑯᑎ ᑲᑎᓐᖓᔪᓄᑦ ᓇᓗᓇᐃᓚᐅᖅᓐᑎᓪᓗᒋᑦ: 

ᑲᑎᒪᓂᖅ ᐱᒋᐊᓚᐅᖅᑐᖅ ᓇᓗᓇᐃᖅᑐᑎᑦ ᐃᓚᒋᔭᐅᖃᑕᐅᔪᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᕆᔭᐅᖄᓚᐅᖅᑐᑦ 
ᐅᖃᖅᑎ ᖃᐅᔨᓴᐅᑎ ᒪᓕᓪᓗᒍ ᓯᕗᓂᐊᓃᓐᓂᖅᓴᐅᓚᐅᕐᒪᑦ ᕿᑭᖅᑖᓗᑉ ᖃᐅᔨᓴᐅᑎ ᒪᓕᓪᓗᒍ. ᒪᑎᐅᓪᑕ ᑑᒪᓯᓕ 
ᐅᖃᐅᓯᖃᓚᐅᖅᑐᖅ ᑕᑯᓐᓇᖅᑎᑦᑎᓗᓂ ᓇᐃᑦᑐᓂᒃ ᐅᓂᒃᑳᖅᑐᓂ ᐊᒻᒪ ᖃᐅᔨᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᖃᐅᔨᓴᖅᑕᐅᔪᓄᑦ. ᑖᒃᑯᐊ ᐊᔾᔨᓐᖑᐊᑦ ᕿᒥᕐᕈᔭᐅᓚᐅᑦᑐᑦ ᓯᕗᓂᐊᒍᑦ, ᑭᓯᐊᓂ ᐃᓛᒃᑰᖓᑎᑕᐅᓯᒪᔪᑦ, ᐱᖃᓯᐅᑎᓯᒪᔪᑦ 
ᐃᓚᖓ. ᑕᒪᓃᒃ ᕼᐃᐊᓐᓄᕆ (ᐃᑲᔪᖅᑎᒥᓂᖅ−ᑎᑎᕋᖅᑎ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᓕᐊᓄᑦ) 
ᑲᑎᖃᑎᖃᕐᓂᓗᓚᐅᖅᑐᖅ ᐊᖑᓇᓱᒃᑎᑦ ᑲᑎᒪᔨᖏᓐᓄᑦ ᒪᔨ 2022−ᒥ ᑭᓯᐊᓂ ᓯᓚ ᐱᔾᔪᑎᒋᓚᐅᖅᑕᖓ ᐅᐸᓂᕐᒧᑦ. 
ᐊᓯᐊᒍᑦ, ᐊᐅᓚᐃᑎᑦᑎᓚᐅᖅᑐᖅ ᖃᕋᓴᐅᔭᒃᑯᑦ ᐊᔾᔨᖏᓪᓕᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᓕᐊᑦ ᐊᖑᓇᓱᒃᑎᓄᑦ ᐊᒻᒪ 
ᒪᑎᐅᓪᑕ ᐅᖃᐅᓯᖃᓚᐅᖅᑐᖅ ᐃᓗᓕᖏᑦ ᐅᓂᒃᑳᑦ ᐊᑦᑐᐊᓂᖃᖅᑐᑦ ᑭᒻᒥᕈᒻᒧᑦ, ᑖᒥᓂᒃ ᐅᖃᐅᓯᖃᕋᓱᐊᖅᑎᓪᓗᒍ ᒪᔨ, 
ᑖᔅᓱᒪ ᑲᑎᒪᑎᓪᓗᒋᑦ. ᒪᑎᐅᓪᑕ ᐅᖃᐅᓯᖃᓚᐅᖅᑐᖅ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ ᐅᓂᒃᑳᓕᐊᖏᓐᓂᑦ. 
 
ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᖅ: ᕿᒥᕐᕈᓂᖅ, ᐊᐱᖅᑯᑎᔅᓴᑦᑕᖃᖏᑦᑐᖅ 
 

• ᓵᓐᑎ: ᖃᐅᔨᒪᓇᔭᖅᐱᑦ ᐅᕝᕙᓘᓐᓃᑦ ᑕᐃᒪᐅᔪᖃᖅᐸ ᓇᓕᐊᑐᐃᓐᓇᐃᑦ ᐅᓂᒃᑳᑦ ᖃᓄᐃᓕᐅᕈᑕᐅᓯᒪᔪᓄᑦ 
ᐅᕝᕙᓘᓐᓃᑦ ᓱᒻᒪ ᐊᒥᕐᓂᑦ ᓄᖑᕙᓪᓕᐊᓂᖏᓐᓄᑦ? 

• ᒪᑎᐅᓪᑕ: ᖁᔭᓐᓇᒦᒃ ᐊᐱᖅᓱᕋᕕᑦ, ᐊᐱᕆᓚᐅᖅᑕᕗᑦ ᐊᒻᒪ ᐃᓄᐃᑦ ᐅᓂᒃᑳᓚᐅᖅᑐᑦ ᐃᓚᒋᑐᐃᓐᓇᕆᐊᖃᕐᓂᖓ 
ᓯᑯᒧᑦ ᐋᓐᓂᖅᑐᑦ ᐊᒻᒪ ᐊᒥᓱᑦ ᐊᔾᔨᒌᙱᑦᑐᑦ ᐱᔾᔪᑎᖃᑐᐃᓐᓇᕆᐊᖃᖅᑐᑦ, ᑭᓯᐊᓂ ᖃᐅᔨᒪᓪᓚᕆᓐᓂᖅ 
ᐊᔪᖅᑐᒍᑦ. 

• ᓵᓐᑎ: ᐊᐱᕆᔪᖓ ᐊᓯᖏᑦ ᑲᑎᒪᔨᑦ ᑐᑭᓯᐊᔪᓐᓇᕐᓂᐊᕐᒪᑕ ᓱᓇᒧᑦ ᐱᔾᔪᑎᖃᕐᒪᖔᑦ ᐊᒥᕐᓂᒃ 
ᓄᖑᕙᓪᓕᐊᓂᖏᓐᓄᑦ. ᐄ, ᑐᑭᓯᐊᔪᖓ ᓯᑯᒧᑦ ᐱᓕᔪᑎᖃᑐᐃᓐᓇᕆᐊᖃᖅᑐᑦ ᓯᑯᑉ ᐊᕙᑎᐊᓃᓐᓂᖓᓄᑦ 
ᐊᑯᓂᐅᔪᒥᑦ. ᐃᓛᓐᓂᒃᑯᑦ ᐳᔾᔪᕌᖅᑎᓪᓗᒋᑦ ᐊᑯᓂ ᐊᒻᒪ ᓵᑦᑐᒃᑰᕆᐊᖃᖅᐸᑕ ᓯᑯᒃᑯᑦ ᐃᓯᖅᐸᓪᓕᐊᔪᓂᒃ ᐊᒻᒪ 
ᐊᓂᕙᓪᓕᐊᔪᓂᑦ ᓄᖑᕙᓪᓕᐊᑐᐃᓐᓇᕆᐊᖃᖅᑐᑦ ᐊᒥᖏᑦ. 

• ᒪᑎᐅᓪᑕ: ᐄ, ᓂᐱᓕᐅᖅᓯᒪᔭᕗᑦ ᐊᐱᖅᓱᖅᑕᐅᔪᑦ ᐊᒻᒪ ᐃᓚᒋᔭᖅ ᐊᑕᖏᖅᓯᒪᔪᑦ ᐅᓂᒃᑳᓕᐊᓂ. ᖁᔭᓐᓇᒦᒃ 
ᑲᑐᔾᔨᖃᑎᒌᒐᕕᒋᑦ ᐅᕙᑦᑎᓐᓄᑦ. 

 
19:58-20:16 ᓄᖅᑲᖓᓚᐅᑲᕐᓂᖅ 
 
ᐊᓕᓴ ᐳᕼᐊᑦ ᑕᑯᔅᓴᐅᑎᑦᑎᓚᐅᖅᑐᖅ ᐊᔾᔨᓐᖑᐊᓂᑦ ᑐᑭᓯᒋᐊᕈᑎᖃᑦᖅᑐᑎᑦ ᐊᓯᔾᔨᕐᓂᖏᓐᓄ ᓄᓇᕗᑦ ᒐᕙᒪᒃᑯᓐᓂ 
ᓇᓄᕐᓂᑦ ᖃᐅᔨᓴᓂᕐᒧᑦ ᑲᑎᓐᖓᔪᑦ ᐃᓅᔪᓐᓃᕐᓂᕆᓚᐅᖅᑕᖓᓄᑦ ᐆᒪᔪᓂᑦ ᖃᐅᔨᓴᖅᑎ ᒪᑲᔅ ᑕᐃᒃ. ᑐᓂᓯᓚᐅᖅᑐᖅ 
ᓇᓗᓇᐃᔭᖅᓯᒪᔪᓂᑦ ᓇᓄᕐᓂ ᖃᐅᔨᓴᓂᕐᒧᑦ ᐱᕙᓪᓕᐊᓂᖓᓄᑦ ᐱᖃᓯᐅᑎᓪᓗᑎ ᐸᕐᓴᐃᓂᕐᒧᑦ ᑐᑭᓯᒪᔪᓄᑦ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑎᑕᐅᔪᓄᑦ ᐊᐅᓚᑦᑎᓂᕐᒧᑦ ᐃᓱᒪᓕᐅᕐᓂᐅᓂᕐᒧᑦ ᐊᖏᖅᑕᐅᓯᒪᔪᖅ ᒥᓂᔅᑕᒧᑦ ᐊᒻᒪ ᓇᓐᓄᑦᑕᐅᔪᓄᑦ 
ᓂᕕᖓᑖᑦ ᑐᓂᐅᖅᑲᖅᑕᐅᔪᑦ ᓄᓇᓕᓐᓄᑦ. ᓇᓗᓇᐃᖅᓐᓯᓚᐅᖅᓐᑐᖅ ᐱᔾᔪᑎᒋᔭᖓ ᑖᔅᓱᒧᖓ ᑲᑎᒪᓂᕐᒧᑦ 
ᓇᓗᓇᐃᔭᐃᓂᖃᖅᑎᑦᑎᓗᑎ ᖃᓄᐃᓐᓂᕆᔭᖏᓐᓂ ᐊᒥᓲᓂᖏᓐᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᓂᕐᒧᑦ ᐊᒻᒪ 
ᑐᓴᕐᕕᒋᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐅᖃᐅᓯᔅᓴᖏᓐᓂ.  
 
ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ ᑐᑭᓯᒋᐊᕈᑎᖏᓐᓄᑦ ᐊᔾᔨᓐᖑᐊᑦ: ᕿᒥᕐᕈᓂᖅ, ᐊᐱᖅᑯᑎᔅᓴᑦᑕᖃᖏᑦᑐᖅ. 

 
 
ᐊᒥᓲᓂᖏᓐᓄᑦ ᖃᐅᓕᔨᓴᓂᕐᒧᑦ ᐊᑐᖅᑕᐅᓂᖏᑦ/ᖃᐅᔨᓴᕐᕕᐅᔪᒥ ᐃᖅᑲᓇᐃᔮᖑᔪᖅ: ᕿᒥᕐᕈᓂᖅ 

• ᑭᓕᒃᑎ: ᖃᓄᖅ ᑐᑭᖃᖅᐱᑦ ᑎᑎᖅᑐᒥᑦ? ᐊᐅᓚᔪᒃᑯᑦ ᑎᑎᖅᑐᐱᐅᒃ? 
• ᐊᓕᓴ: ᐊᐃᑉᐸᖓ ᑕᑯᔭᐅᓂᐊᖅᑐᑦ ᐅᖃᐅᓯᕆᓂᐊᖅᑕᒃᑲ, ᑖᓐᓇ ᐱᐅᔪᖅ ᐊᐱᖅᑯᑎ. 

• ᒪᐃᒃ: ᑐᑭᓕᐊᑦ ᖃᐅᔨᓴᖅᑕᐅᔪᑦ ᓇᔪᕐᕕᖓ, ᐃᓚᖃᙱᑦᑐᑦ ᑲᓛᖦᖠᐅᑉ ᓄᓇᖓ, ᑭᓯᐊᓂ ᓄᓇᙳᐊᖅ 
[ᐃᓪᓗᕈᓯᒥ] ᑲᓛᖦᖡᑦ ᓄᓇᖓ ᐊᕕᒃᓯᒪᔪᖅ ᕿᑭᖅᑖᓘᑉ ᐃᑭᕋᓴᖓᓄᑦ. ᑕᒪᓐᓇ ᐊᓯᙳᖅᓯᒪᕙ? ᑲᓛᖦᖠᐅᑉ 
ᓄᓇᖓ ᐃᓚᒋᓐᓂᖅᐸᒍ, ᑲᒪᔪᖃᓚᐅᖅᐸ ᐊᔾᔨᑲᓯᐊᑐᑦ ᖃᐅᔨᓴᖅᑕᐅᔪᓂᒃ ᑲᓛᖦᖠᐅᑉ ᓄᓇᖓᓂ 
2017-2018-ᖑᑎᓪᓗᒍ? 

• ᐊᓕᓴ: ᖃᐅᔨᒪᔪᖓ ᐱᓕᕆᐊᕆᔭᕆᐊᖃᖅᑕᕗᑦ ᑲᓛᖦᖠᐅᑉ ᓄᓇᖓᓗ ᑖᔅᓱᒪ ᐃᓚᖓ ᐊᒥᓲᑎᒋᔭᐅᔪᓄᑦ, 
ᑭᓯᐊᓂ ᖃᐅᔨᒪᓗᐊᙱᑦᑐᖓ ᖃᐅᔨᓴᕈᑎᒃᓴᓕᕆᓚᐅᕐᒪᖔᑕ ᓄᓇᓕᖏᓐᓂ. ᑖᔅᓱᒪ ᐅᓂᒃᑳᓕᐊᒥ, 
ᐅᖃᐅᓯᖃᑐᐃᓐᓇᖅᑐᒍᑦ ᑲᓇᑕᐅᑉ ᖃᐅᔨᔭᐅᓯᒪᔪᓄᑦ. ᖃᐅᔨᒋᐊᒃᑲᓐᓂᕋᔭᖅᐳᖓ ᐱᔾᔪᑎᒋᓪᓗᑎᑦ. 

• ᓄᖅᑲᖓᓚᐅᐱᓪᓚᒃᑎᓪᓗᒋᑦ ᐊᓕᓴ: ᖃᐅᔨᒋᐊᖅᓯᒪᔪᖓ ᑲᓛᖦᖠᐅᑉ ᓄᓇᖓ ᐊᖑᓇᓱᓗᐊᙱᑦᑐᑦ ᕿᑭᖅᑖᓘᑉ 
ᐃᑭᕋᓴᖓᓂ ᐊᒻᒪ ᐃᓱᒫᓘᑎᒋᒋᐊᖃᙱᑕᕗᑦ ᐊᖑᓇᓱᖃᑦᑕᕐᓂᖏᓐᓄᑦ ᐊᒻᒪ ᑕᐃᒫᒃ ᖃᐅᔨᓴᙱᓪᓗᒍ 
ᓇᔪᕐᕕᖓ ᐊᐅᓚᑦᓂᕐᒧᑦ ᐱᔾᔪᑎᒋᔭᐅᔪᓄᑦ. ᐱᓕᕆᖃᑎᒋᒋᐊᖃᖅᑕᕗᑦ ᑲᓛᖦᖠᐅᑉ ᓄᓇᖓ ᐱᓕᕆᐊᕆᓕᕈᑦᑎᒍ 
ᑮᓐ ᐃᒪᖓ ᐊᒻᒪ ᓴᓐᓂᕈᑎᐅᑉ ᐃᒪᖓᓂ. 

 
ᐊᓕᓴ: ᐅᖃᐅᓯᖃᓚᐅᖅᑐᖅ ᐱᒻᒪᕆᐅᓂᖅᐹᑦ ᐊᒻᒪ ᖃᓄᖅ ᖃᐅᔨᔭᐅᔪᑦ ᐊᒥᓲᓂᖏᓐᓂᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 
ᖃᐅᔨᓴᕐᓂᖅ ᑲᑎᙵᑦᑎᐊᕈᑎᒋᔭᖓ ᑐᓂᓯᓂᐊᕐᓗᓂ ᐱᐊᓂᖅᓯᒪᔪᑦ ᐊᔾᔨᙳᐊᑦ ᕿᑭᖅᑖᓘᑉ ᐃᑭᕋᓴᖓᓄᑦ ᓇᓄᐃᑦ. 
 
ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ ᖃᓄᐃᓐᓂᖏᑦ ᐊᒻᒪ ᓇᓐᓄᑦᑕᐅᔪᑦ: ᕿᒥᕐᕈᓂᖅ, ᐊᐱᖅᑯᑎᔅᓴᑦᑕᖃᖏᑦᑐᖅ. 
 
21:03-21:15 ᓄᖅᑲᖓᓚᐅᑲᕐᓂᖅ 
 
ᐊᒥᓲᓂᖏᑦ ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ & ᐊᖑᓇᓱᓐᓂᖅ ᑲᔪᓯᔪᑦ: ᕿᒥᕐᕈᓂᖅ 

• ᒪᐃᒃ: ᐆᑦᑑᑎᑐᐃᓐᓇᖅ, ᕿᑭᖅᑖᓗᒃ ᖃᐅᔨᓴᖅᑕᐅᓯᒪᔪᖅ ᐊᕐᕌᒍᐃᑦ ᑭᖑᓂᐊᓂ ᐊᒻᒪ ᐅᖃᖅᓯᒪᔪᑦ ᐊᒥᓲᓂᖏᑦ 
ᓄᖑᕙᓪᓕᐊᓪᓚᕆᒃᓯᒪᔪᑦ ᐊᒻᒪ ᐊᒥᓲᙱᓕᓚᐅᖅᑕᖏᑦ ᑭᒡᓕᖃᖅᑎᑕᐅᔪᓄᑦ. ᐊᒻᒪ ᐱᐊᓂᒻᒪᑦ, ᐃᓄᐃᑦ 
ᓇᔪᕐᕕᒋᔭᒥ ᑎᓕᓯᒪᔪᑦ ᓇᓄᐃᑦ ᐊᒥᓲᕙᓪᓕᐊᓂᖏᑦ ᓄᖑᕙᓪᓕᐊᙱᖔᖅᑐᑦ. ᐆᒪᔪᓕᕆᒻᒪᕆᒃ 
ᖃᐅᔨᓴᒃᑲᓐᓂᓚᐅᖅᑐᑦ ᑎᑎᕋᖅᑕᐅᓯᒪᔪᒥᓂᕐᓂᑦ ᓄᑖᒃᑯᑦ ᐊᓯᐊᒍᑦ ᐊᒻᒪ ᐆᒪᔪᓕᕆᒻᒪᕆᒃ ᖃᐅᔨᓚᐅᖅᑐᖅ 
ᐊᒥᓲᓂᖏᑦ ᐊᒥᓱᙳᕐᓂᖏᑦ, ᑕᐃᒫᒃ ᑭᒡᒋᔭᐅᔪᑦ ᖁᕝᕙᕆᐊᖅᓯᒪᔪᑦ. ᐃᓄᐃᑦ ᓇᓚᐅᙱᓐᓇᖃᑦᑕᖅᑐᑦ. 

 
• ᓵᓐᑎ: ᖃᐅᔨᒪᔭᒃᑯᑦ, ᐊᒥᓲᕙᓪᓕᐊᔪᑦ ᓇᓄᐃᑦ ᐊᒥᓲᓂᖅᓴᐅᓕᖅᑐᑦ ᐅᓪᓗᒥ. ᖃᐅᔨᓴᖅᐸᓪᓕᐊᓕᓵᖅᑎᓪᓗᒋᑦ 

1970-ᒥ, 1965, ᐅᓪᓗᒥᒧᑦ ᐊᒥᓲᔪᑦ ᓇᓄᐃᑦ. ᐅᑭᐅᑭᓐᓂᖅᓴᐅᑎᓪᓗᖓ, ᓄᑲᑉᐱᐊᖑᓪᓗᖓ, ᑐᓴᓚᐅᙱᑦᑐᖓ 
ᐅᕝᕙᓘᓐᓃᑦ ᖃᐅᔨᒪᙱᑦᑐᖓ ᓇᓄᕐᓂᑦ ᑕᒫᓂ. ᖃᖓᑐᖃᖅ ᐊᒥᓲᓚᐅᖅᑐᑦ ᓇᓄᐃᑦ, ᑭᓯᐊᓂ ᑕᐃᔅᓱᒪᓂ 
ᐃᓅᑎᓪᓗᖓ, ᓄᓇᖃᓚᐅᙱᑦᑐᖅ. ᐱᔪᒪᙱᑦᑐᖓ, ᑭᓯᐊᓂ ᐃᓱᒪᔪᖓ ᓇᓄᐃᑦ ᓄᖑᕙᓪᓕᐊᓂᐊᕐᓂᖏᓐᓄᑦ.  

• ᐃᓱᒪᔪᖓ, ᑕᐃᒪᓐᓇ ᑕᒫᓂ ᐱᖃᓗᐊᙱᓐᓂᖅᓴᐅᓕᖅᑐᑦ ᓇᑦᑏᑦ ᐊᓯᕙᖅᑎᓪᓗᑕ, ᓇᑦᑎᖅᑐᕈᒪᔪᖓ, ᑭᓯᐊᓂ 
ᐱᔪᓐᓇᙱᑕᕗᑦ ᐱᑕᖃᙱᓐᓂᖓᓄᑦ. ᐊᔪᕐᓇᖅᑐᖅ, ᐊᖏᕐᕋᓲᖑᔪᒍᑦ ᐱᑕᙱᑦᑐᑕ. ᒫᓐᓇ, ᓇᑦᑏᑦ ᓂᕿᒋᔭᐅᔪᑦ 
ᓇᓄᕐᓄᑦ. ᖃᐅᔨᒪᓗᒍ, ᓇᑦᑎᖃᓗᐊᙱᑦᑐᖅ ᑕᒫᓂ ᓇᔪᕐᕕᒋᔭᒥ, ᓇᓄᐃᑦ ᓅᑐᐃᓐᓇᕆᐊᖃᖅᑐᑦ 
ᓇᔪᕐᕕᒋᔭᑦᑎᓐᓂ ᐅᕝᕙᓘᓐᓃᑦ ᓄᖑᕙᓪᓕᐊᑐᐃᓐᓇᕆᐊᖃᖅᑐᑦ. ᑕᐃᒪᓐᓇᐃᓕᐅᖅᓯᒪᔪᑦ ᐊᓯᖏᑦ ᐆᒪᔪᓄᑦ, 
ᐆᑦᑑᑎᒋᓗᒍ ᑐᒃᑐᐃᑦ ᓄᖑᕙᓪᓕᐊᓯᒪᔪᑦ ᓱᒃᑲᓂᖅᓴᒃᑯᑦ ᖃᖓᓕᒫᖅ ᑭᖑᓂᐊᓂ. ᒫᓐᓇ ᑐᒃᑐᖃᓗᐊᕈᓐᓃᖅᑐᖅ, 
ᑭᓯᐊᓂ ᖃᐅᔨᒪᔪᖓ ᐊᒥᓲᓂᐊᖅᑐᑦ ᖃᑯᒍ.  

• ᐆᒪᔪᓕᕆᐅᓗᑎᑦ ᐃᑲᔪᖅᑕᐅᓗᐊᙱᑦᑐᑎᑦ ᓄᓇᓕᒥᐅᑕᓂᑦ, ᑐᑭᓯᐊᔾᔪᑎᒃᓴᓂᒃ ᑐᓂᓯᓗᐊᙱᑦᑐᑦ ᐃᓕᓐᓄᑦ 
ᓇᓄᕐᓂᑦ. ᐃᑲᔪᕈᓐᓇᖅᑐᑦ ᑮᓇᐅᔭᓂᒃ ᓄᓇᓕᒥ ᐊᖑᓇᓱᒃᑎᓄᕐ ᓄᓇᒥ ᖃᐅᔨᓴᕐᓗᑎᒃ. ᓄᓇᓕᒥᐅᑕᐃᑦ 
ᐊᓯᕙᖅᑎᑦ ᐊᓯᕙᕆᐊᕈᓐᓇᖅᑐᑦ ᐊᒻᒪ ᑲᑎᖅᓱᐃᓗᑎᒃ. ᑕᐃᒪᐃᑉᐸᑦ ᑮᓇᐅᔭᑦ ᐃᑲᔫᓯᐊᑦ ᐊᑐᐃᓐᓇᐅᔪᓐᓇᖅᑐᓂᑦ, 
ᓄᓇᓕᒥᐅᑕᐃᑦ ᐃᑲᔪᕈᓐᓇᖅᑐᑦ ᖃᐅᔨᓴᕐᓂᕐᒧᑦ ᐱᓕᕆᐊᕆᔭᖃᑦᑕᕐᓄᑦ. ᐃᑲᔪᖅᑎᐅᕙᐅᔪᓐᓇᖅᑐᒍᑦ 
ᑐᓂᔭᐅᔪᓐᓇᕈᑦᑕ ᑮᓇᐅᔭᑦ ᐃᑲᔫᓯᐊᓂᒃ ᓄᓇᒥ ᖃᐅᔨᓴᕐᓂᕐᒧᑦ ᓇᓄᕐᓂᑦ. ᓄᓇᓕᒥᐅᑕᐃᑦ 
ᐃᖏᕐᕋᕙᓪᓕᐊᔪᓐᓇᖅᑐᑦ ᓂᒡᒋᐊᓄᑦ ᐊᓯᑭᑑᒃᑯᑦ ᐊᒻᒪ ᐅᐊᓐᓇᓕᐊᕈᓐᓇᖅᑐᑦ. ᑕᒪᓐᓇ ᐱᐅᑦᑎᐊᕋᔭᖅᑐᖅ 
ᐃᑲᔫᑎᒋᓗᒍ ᐃᓕᓐᓄᑦ, ᓇᓗᓇᙱᑦᑐᖅ. ᑕᐃᔅᓱᒪᓂ ᐱᕙᓪᓕᐊᖃᑦᑕᓚᐅᖅᑐᑎᒃ ᓄᓇᒥ ᖃᐅᔨᓴᕐᓂᖅ, 
ᑮᓇᐅᔭᓂᒃ ᐃᑲᔪᖅᑕᐅᓯᒪᔪᑦ ᒐᕙᒪᒃᑯᓐᓂᑦ ᓇᒃᓴᕐᓂᐊᓗᒍ ᐆᒪᔪᓕᕆᔨᒻᒪᕆᒃ. ᖃᐅᔨᒪᙱᑦᑐᖓ, ᖃᓄᑭᐊᖅ 
ᓄᖅᑲᑐᐃᓐᓇᖅᓯᒪᔪᑦ. ᖃᐅᔨᒪᔪᖓ ᐱᓪᓚᕆᒃᑯᑦ ᐊᖏᔪᒥᑦ ᐃᑲᔫᑎᒋᔪᓐᓇᖅᑕᑎᑦ ᐆᒪᔪᓕᕆᔨᐅᓗᑎᑦ 
ᐱᒋᐊᖅᓯᒪᓐᓂᕈᑦᑕ ᐃᒻᒥᒍᑦ ᓄᓇᓕᒥᐅᑕᐅᔪᓂᑦ. ᐃᒻᒪᖃ ᐊᑭᓕᓕᐊᙱᓐᓇᔭᖅᑐᑦ ᓄᓇᒃᑯᑦ ᖃᐅᔨᓴᕐᓂᑦᒧᑦ. 

• ᐊᓕᓴ: ᖁᔭᓐᓇᒦᒃ ᐊᒻᒪ ᐅᑎᕐᓂᐊᖅᑐᒍᑦ ᑕᓯᐅᔭᒧᑦ ᖃᐅᔨᓴᕐᓂᕐᒧᑦ, ᑕᐃᒫᒃ ᑕᒪᓐᓇ ᐃᓱᒪᒋᔪᓐᓇᖅᑕᕗᑦ 
ᖃᐅᔨᓴᕈᑕᐅᓂᕐᒧᑦ. 

• ᓵᓐᑎ: ᖃᐅᔨᒪᔪᖓ ᐊᓂᒍᖅᓯᒪᔪᖅ ᑕᒪᓐᓇ ᓄᓇᒃᑯᑦ ᖃᐅᔨᓴᖅᑎᓪᓗᑕ. 

• ᑎᐊᓃᔅ: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᑮᓇᐅᔭᑦ ᐃᑲᔫᓯᐊᑦ ᓄᓇᓕᒥᐅᑕᓄᑦ ᐅᕝᕙᓘᓐᓃᑦ 
ᐊᖑᓇᓱᒃᑎᑦ ᐃᓚᖏᑦ ᐱᓕᕆᐊᕆᓗᒋᑦ ᓴᓐᑎ ᐅᖃᐅᓯᕆᔭᖅ. ᐊᑭᑐᓗᐊᙱᑦᑐᖅ $50,000 ᑮᓇᐅᔭᓄᑦ 
ᐃᑲᔪᕐᓗᒋᑦ ᐆᒪᔪᓄᑦ ᖃᔨᐅᓴᕐᓂᖅ ᐅᕝᕙᓘᓐᓃᑦ $50,000 ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᓕᓐᓂᐊᕐᓂᖅ. 

 
 

ᐊᓕᓴ ᐳᕼᐊᑦ ᑕᑯᔅᓴᐅᑎᑦᑎᓚᐅᖅᑐᖅ ᐊᔾᔨᓐᖑᐊᓂᑦ ᓄᓇᕗᑦ ᒐᕙᒪᒃᑯᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᓂᑦ 
ᐊᑐᓕᖁᔭᐅᔪᓂᑦ. ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᓐᓂ ᑲᑎᒪᔨᖏᓐᓂ ᓇᓖᕌᕋᔅᓴᖃᖅᑎᑦᑎᓚᐅᖅᑐᖅ 
ᑭᐅᓗᑎᐅᖃᖃᑎᒌᓐᓂᐅᔪᓄᑦ ᐊᐱᖅᑯᑎᓄᑦ ᖃᕋᓴᐅᔭᒃᑯᑦ ᐅᐊᑦᑎᐊᕈᒃᑲᓐᓂᖅ ᐅᓪᓗᖓᓂ, ᑭᓯᐊᓂ ᑲᑎᒪᔩᑦ 
ᑐᓂᓯᔪᓐᓇᕐᒥᔪᑦ ᐃᓱᒪᒋᒋᐊᓐᖓᖅᑕᖏᓐᓂ ᐃᓗᐊᓂ ᒫᓐᓇᐅᔪᒥᑦ ᑲᑎᒪᓂᐅᔪᒥᑦ. 
 
ᐊᐱᖅᑯᑏᑦ ᑐᓂᔭᐅᔪᓂᑦ: 

• ᐊᖏᖅᑮᑦ ᑖᒃᑯᐊ ᓇᓄᐃᑦ ᐊᒥᓲᓂᖏᑦ ᑕᐃᒫᔅᓴᐃᓐᓈᖏᓐᓇᐸᓗᑦᑐᑎ ᐊᑯᓂᐅᔪᒧᑦ? 
• ᓇᓄᐃᑦ ᓈᒻᒪᑉᐹᑦ ᐊᖑᓇᓱᑦᑕᐅᓗᑎ? ᖃᑦᑏᓐᓇᐅᓗᐊᖅᑳᑦ? ᐊᒥᓲᓗᐊᖅᑳᑦ? 
• ᑭᓱᓂᑦ ᑕᑯᖃᑦᑕᖅᑭᑦ ᖃᐅᔨᖃᑦᑕᖅᑭᑦ ᓇᓄᐃᑦ ᑎᒥᖏᓐᓂ ᖃᓄᐃᓐᓂᖏᓐᓄᑦ ᐊᑯᓂᐅᔪᒧᑦ? 
• ᑭᓱᑐᐃᓐᓇᕐᒥᑦ ᐊᔾᔨᐅᖏᑦᑐᒥᑦ ᖃᐅᔨᓯᒪᕕᑦ ᐊᒻᒪ ᐅᕙᑦᑎᓐᓄᑦ ᑐᓂᔪᒪᓪᓗᒍ? 
• ᓇᐅᒃᑯᑦ ᐊᖏᖅᑭᑦ/ᐋᒡᒑᖅᑭᑦ ᐅᕙᒍᑦ ᖃᐅᔨᔭᖏᓐᓂ? 
• ᐃᓱᒪᒋᓗᒍ ᖃᓄᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᐅᓚᑦᑎᔪᒪᒻᒪᖔᑕ ᕿᑭᖅᑖᓘᑉ ᐃᑭᕋᓴᖓᓂ 

ᓇᓄᖏᓐᓂ? 
  
ᐊᓕᓴ ᐅᖃᐅᓯᖃᓚᐅᖅᑐᖅ ᖃᓄᖅ ᖃᐅᔨᔭᐅᔪᑦ ᐊᒥᓲᓂᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᒪᕐᓂᖅ ᑐᓂᓗᒋᑦ 
ᐊᑕᖏᖅᓯᒪᔪᑦ ᐊᔾᔨᙳᐊᑦ ᕿᑭᖅᑖᓘᑉ ᐃᑭᕋᓴᖓᓂ. 
 
 
ᓇᓐᓄᑦᑕᐅᔪᓂᑦ ᐊᐅᓚᑦᑎᓂᕐᒧᑦ ᐊᒻᒪ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᐊᑐᓕᖁᔭᐅᔪᑦ: ᕿᒥᕐᕈᓂᖅ 

 
• ᓵᓐᑎ: ᐊᓯᕙᙱᑕᕗᑦ ᓇᓄᐃᑦ ᒫᓐᓇᐅᔪᖅ ᓂᐅᕕᖅᑐᖃᓗᐊᙱᓕᕐᒪᑕ ᐊᒥᖓᓂᒃ. ᐊᐅᓪᓚᖅᑎᒍᓐᓇᕈᑦᑎᒍ 

ᐱᑕᓕᓵᖅᑎᓪᓗᒋᑦ, ᐸᓂᙱᑦᑐᑦ, ᑕᐃᒪᐃᓕᐅᕈᓐᓇᖅᑐᒍᑦ. ᐊᓯᕙᓗᐊᕈᓐᓃᖅᑕᕗᑦ ᓇᓄᐃᑦ ᐊᒥᓲᓗᐊᙱᒻᒪᑕ 
ᐊᕐᓇᐃᑦ ᐅᐊᓴᕐᓂᐊᕐᓗᒍ ᐊᒥᖏᑦ ᐊᒻᒪ ᐅᐊᓴᖅᑐᖅ ᐊᑭᑐᓈᖅᑐᒥᒃ ᑮᓇᐅᔭᓂᒃ ᐱᔪᒪᓲᓂᖏᑦ ᐅᐊᓴᕐᓂᐊᕐᓗᒍ. 
ᐊᒥᓱᖅ ᐊᓯᕙᖅᑎᑦ ᑕᑯᓲᑦ ᓇᓄᕐᓂᑦ, ᑭᓯᐊᓂ ᐱᒋᐊᒍᓐᓃᖅᑕᖏᑦ. ᑕᐃᔅᓱᒪᓂᔨ, ᓱᓇᓗᒃᑖᓂᒃ ᑕᑯᔭᖏᓐᓂᒃ 
ᐱᑕᖅᓯᒪᖃᑦᑕᖅᑐᑦ, ᑭᓯᐊᓂ ᒫᓐᓇᐅᙱᑦᑐᖅ. 

 
• ᑎᐊᓃᔅ: ᐅᖃᐅᓯᑐᐃᓐᓇᖅ ᖃᓄᖅ ᐊᖑᓇᓱᒃᑎᑦ ᐋᖅᑭᒃᓯᒪᓂᖏᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

(NWMB) 8-ᓂᒃ ᑲᑎᒪᔨᖃᖅᑐᑦ. ᐊᓯᐊᓂᙶᖅᑐᑦ ᓄᓇᓕᒥᐅᑕᐃᑦ ᐊᒻᒪ ᐃᑲᔪᖅᑐᑦ ᐃᓱᒪᒃᓴᖅᓯᐅᕐᓂᕐᒧᑦ. 
ᑐᑭᓯᐊᔾᔪᑎᒃᓴᐃᑦ ᒐᕙᒪᒃᑯᓐᓂᙶᕐᓂᐊᖅᑐᑦ, ᑐᒃᓯᕋᖅᑐᑦ ᐃᓱᒪᒃᓴᖅᓯᐅᕐᓂᕐᒥᑦ. ᐃᖅᑲᓇᐃᔭᖅᑐᖓ ᑲᑎᒪᔨᓄᑦ, 
ᑲᑎᒪᔨᐅᙱᑦᑐᖓ. ᑐᓂᓯᔪᓐᓇᖅᑐᑎᑦ ᒐᕙᒪᒃᑯᓐᓄᑦ ᐊᐅᓪᓚᐃᑎᑦᑎᓂᐊᖅᑐᑦ ᑐᓂᔭᐅᔪᑦ ᐅᕙᑦᑎᓐᓄᑦ, 
ᐅᕝᕙᓘᓐᓃᑦ ᐊᐅᓪᓚᐃᑎᑦᑎᔪᓐᓇᖅᑐᑎᑦ ᐅᕙᑦᑎᓐᓄᑦ. ᑲᑎᒪᔨ ᐃᓱᒪᒃᓴᖅᓯᐅᕐᓂᐊᖅᑐᑦ ᖃᐅᔨᓴᕐᓂᕐᒧᑦ ᐊᒻᒪ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

 
• ᒪᐃᒃ: ᐱᖓᓱᑦ ᐱᔾᔪᑎᑦ ᐅᖃᐅᓯᕆᔪᒪᔭᒃᑲ. ᐊᓕᓴ ᖃᓄᑭᐊᖅ ᐅᖃᖅᓯᒪᔪᖅ, ᓈᓴᐅᑎᖏᑦ ᑖᒃᑯᐊ 

ᖃᐅᔨᓴᖅᑕᐅᔪᓄᑦ ᓇᓚᐅᑦᑎᐊᙱᑦᑐᑦ. ᐊᒥᓱᖅ ᐊᔾᔨᒌᙱᑦᑐᖅ ᐊᑐᖅᑕᐅᔪᑦ ᐊᒻᒪ, ᑕᐃᒫᒃ 
ᐅᖃᐅᓯᕆᔭᐅᔪᓐᓇᖅᑐᑦ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐊᓯᐊᓂᒃ ᐃᓱᒪᒃᓴᖅᓯᐅᕐᓗᑎᒃ. ᑭᖑᓪᓕᖅ 
ᐃᓱᒪᒃᓴᖅᓯᐅᖅᑕᑦ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᔪᑦ ᐊᒥᓲᓂᖏᑦ ᐊᒥᓲᓂᖅᓴᐅᓕᖅᑐᑦ ᓇᔪᕐᕕᒋᔭᕐᓂ 
ᐊᒻᒪ ᑕᒪᕐᒥᒃ ᐱᖓᓱᑦ ᓄᓇᓕᒥᐅᑕᐃᑦ ᐅᖃᖅᓯᒪᔪᑦ.  

• ᐊᓯᐊᒍᑦ, ᑐᒃᓯᕋᕐᓗᖓ ᐊᓕᓴᒧᑦ, ᐅᖃᐅᓯᕆᔭᐅᓯᒪᕙ ᐊᑕᐅᓯᐊᖅ ᐃᒻᒪᖄ ᓄᓇᕗᒻᒥ, ᐃᓛ 
ᐅᖃᙱᓪᓚᕆᙱᑦᑐᖅ, ᑭᓯᐊᓂ ᐃᓄᐃᑦ ᐊᒥᓲᓂᖏᑦ ᐊᒥᓲᕙᓪᓕᐊᑐᐃᓐᓇᕐᓂᖏᑦ ᓄᓇᕗᒻᒥ, ᑭᓯᐊᓂ 
ᐊᒥᓲᓗᐊᕈᓐᓃᖅᑐᑦ ᑯᐱᒃ ᐊᒻᒪ ᓛᐸᑐᐊᒥ. ᐃᒫᒃ ᐱᓪᓚᕆᐅᔪᑦ ᖃᐅᔨᓴᖅᓯᒪᔪᑦ ᑕᒪᒃᑭᒃ ᓄᓇᒋᔭᑦ ᐊᒻᒪ 
ᐊᐱᕆᓇᔭᖅᑐᖓ ᒐᕙᒪᒃᑯᑦ ᑐᓂᓯᓗᑎᒃ ᐅᕙᑦᑎᓐᓄᑦ ᒪᕐᕉᓐᓂᒃ ᓇᓚᐅᑦᑖᖅᓯᒪᔪᓂᒃ ᓈᓴᐅᑎᑦ, 
ᓇᓚᐅᑦᑖᖅᑕᐅᓯᒪᔪᑦ ᐃᓄᐃᑦ ᐊᒥᓲᓂᖏᑦ ᑯᐱᒃᒥ ᐊᒻᒪ ᓂᐅᐸᐅᓐᓛᓐ ᐊᒻᒪ ᓱᓇᐅᕙ ᐊᓯᙳᖅᓯᒪᔪᑦ 2005 

ᐊᒻᒪ 2018 ᐊᑯᓐᓂᐊᓂ, ᐊᒻᒪ ᐃᓱᒪᔪᖓ ᑎᑎᕋᖅᓯᒪᔪᖃᖅᑐᑦ ᐅᕝᕙᓘᓐᓃᑦ ᐱᔪᓐᓇᑐᑦ ᖃᐅᔨᔭᐅᓯᒪᔪᑦ 
ᑎᑎᕋᖅᓯᒪᔪ ᑭᐅᓂᐊᕐᓗᒋᑦ ᐊᐱᖅᑯᑕᐅᔪᖅ. 

• ᑭᖑᓪᓕᖅ ᐅᖃᐅᓯᕆᔪᒪᔭᕋ ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ ᐊᒻᒪ ᓄᓇᓕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᐃᓚᒋᓗᒋᑦ ᑭᕙᓪᓕᖅ ᐊᒻᒪ ᕿᑎᕐᒥᐅᑦ, ᐱᓕᕆᐊᖏᑦ ᑲᑎᓪᓗᒋᑦ ᐃᓱᒪᒋᔭᖏᓐᓂᒃ ᐊᖑᓇᓱᒃᑎᑦ ᐊᑕᐅᓯᖅ 
ᐅᖓᑖᓃᑉᐸᑕ ᐃᓚᒋᔭᐅᔪᑦ, ᑕᒪᓐᓇ ᐱᔾᔪᑎᒋᔭᖓ ᐊᖑᓇᓱᒃᑎᑦ ᐃᓚᒋᔭᖏᑦ. ᑕᐃᒫᒃ ᐱᓕᕆᖃᑎᒌᓪᓗᑕ ᐊᒻᒪ 
ᒐᕙᒪᑦ ᑕᐅᑦᑐᒋᓗᒋᑦ. ᑕᐃᒫᒃ, ᑕᐃᒃᑯᐊ ᐊᐱᖅᑯᑎᑦ ᓄᓇᕗᑦ ᒐᕙᒪᑦ ᐊᐱᕆᔪᑦ ᑭᐅᓗᑎᒃ, ᐆᑦᑑᑎᒋᓗᒍ, 
ᖃᐅᔨᒪᙱᑦᑐᖓ ᐊᐱᖅᓲᑎ ᑕᐃᑲᓃᑉᐸᑦ, ᑭᓯᐊᓂ ᐃᓱᒪᕕᑦ ᐊᖑᓇᓱᒃᑎᑦ ᐃᓚᒋᐊᖅᑕᐅᓇᖅᐸ? ᐃᒫᒃ, ᑕᒪᓐᓇ 
ᐅᖃᐅᓯᕆᔪᓐᓇᖅᑕᕗᑦ ᐊᖑᓇᓱᒃᑎᓪᓗ ᐊᒻᒪ ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ (QWB) ᐊᒻᒪ QWB 
ᑭᐅᓂᐊᕐᓗᑎᒃ. ᐅᑉᐱᕈᓱᒃᑐᖓ ᐊᐱᖅᓲᑎ ᑭᐅᔭᐅᓗᓂ QWB−ᑯᓐᓂᑦ ᐃᓚᒋᓗᒍ ᐊᖑᓇᓱᒃᑎᑦ 
ᐱᓕᕆᐊᕆᒐᑦᑎᒍ. ᑭᐅᔪᓐᓇᙱᓐᓇᕕᑦ ᐱᔾᔪᑎᒋᙱᑕᖓ ᓄᓇᕗᑦ ᒐᕙᒪᒃᑯᓄᑦ, ᐃᕝᕕᑦ, ᑭᓯᐊᓂ ᐱᐅᓂᖅᓴᒥᒃ 
ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᐊᖑᓇᓱᒃᑎᓄᑦ ᐊᒻᒪ ᓴᙱᔪᒥᒃ ᑕᑯᓐᓇᒐᖃᕐᓗᑎᑦ. ᑕᐃᒪᑐᐊᖅ.  

 
• ᓵᓐᑎ: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᑭᖑᓪᓕᒥᑦ ᐅᖃᐅᓯᖃᖅᑐᑦ ᐊᖑᓇᓱᒃᑎᓄᑦ? 
• ᑎᐊᓃᔅ: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᐃᓱᒪᒃᓴᖅᒥᐅᕈᑎᖃᖅᑐᑦ ᐊᒻᒪ ᑐᓂᓄᒋᑦ 

ᒐᕙᒪᒃᑯᓐᓄᑦ. ᒐᕙᒪᒃᑯᑦ ᐱᒻᒪᕆᐅᔪᑦ ᑲᒪᒋᔭᖃᖅᑐᑦ. ᐊᓯᙳᕈᓐᓇᖅᑕᑎ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ (NWMB) ᐃᓱᒪᒃᓴᖅᓯᐅᕈᑎᒋᔭᖏᑦ, ᑭᓯᐊᓂ ᓱᒻᒪᖔᑦ ᐅᖃᐅᓯᕆᔭᕆᐊᖃᕐᓂᐊᖅᑕᖏᑦ. 

• ᐊᓕᓴ: ᐊᒻᒪ ᐆᖅᑑᑎᒋᓗᒍ, ᒫᓐᓇᓵᖅ ᐃᓱᒪᒃᓴᖅᓯᐅᕈᑕᐅᔪᑦ ᓇᓄᕐᓄᑦ ᐊᐅᓚᓂᕐᒧᑦ, ᒥᓂᔅᑕ ᐊᖏᖅᓯᒪᔪᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᑐᒃᓯᕋᖅᑕᖓᓄᑦ. ᑕᐃᒫᒃ ᑕᒪᓐᓇ ᐊᔾᔨᒌᒍᑕᐅᙱᑦᑐᑦ. 

 
• ᒪᐃᒃ: ᐊᓯᐊᑕ ᐆᑦᑐᕋᐅᑎ ᖃᓄᖅ ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ ᐃᑲᔪᑐᐃᓐᓇᕈᓐᓇᖅᑐᑦ ᑕᒪᒃᑭᓐᓄᑦ 

ᐊᑲᐅᙱᓕᐅᕈᑕᐅᔪᓄᑦ, ᖃᓄᐃᓕᐅᖅᑕᐅᓯᒪᔪᑦ ᒫᓐᓇᓵᑦ ᕿᑭᖅᑖᓘᒃ ᑐᒃᑐᖏᓐᓄᑦ. ᕿᑭᖅᑖᓗᒃ 
ᐆᓚᔪᓕᕆᓂᕐᒧᑦ ᑲᑎᒪᔨᑦ (QWB) ᐊᐅᓚᓯᒪᐃᓐᓇᖅᑐᑦ 10 ᐊᖑᓇᓱᒃᑎᓄᑦ ᕿᑭᖅᑖᓗᒻᒥ ᐊᒥᓲᓕᖁᓪᓗᒋᑦ 
ᑐᒃᑐᐃᑦ ᐊᖑᓇᓱᒃᑎᒃᑯᓐᓂᑦ ᕿᑭᖅᑖᓗᒻᒥ.  
 

• ᓵᓐᑎ: ᐊᐱᖅᑯᑎᒋᓚᐅᖅᑕᕋ ᑭᐅᔭᐅᓯᒪᔪᑦ ᒫᓐᓇᓵᖅ. ᐊᖑᓱᒃᑎᑦ ᐱᓕᕆᖃᑎᖃᖅᑐᑦ QWB−ᑯᓪᓗ, 
ᑐᑭᓯᒥᐊᓕᖅᑐᖓ ᐱᓕᕆᖃᑎᒋᔪᓐᓇᕋᑦᑎᒍ QWB-ᑯᑦ ᐊᒻᒪ ᑲᒪᒋᔭᐅᔪᓐᓇᖅᑐᑦ ᑕᐃᒪᓐᓇ ᑭᒡᓕᒋᔭᐅᓂᐊᖅᑐᓄᑦ 
ᐃᓱᒪᒃᓴᖅᓯᐅᓕᖅᑎᓪᓗᒋᑦ.  

• ᑭᓕᒃᑎ: QWB−ᒥᑦ, ᑐᓂᔭᐅᔪᑦ NWMB−ᑯᓐᓄᑦ? 
• ᒪᐃᒃ: ᐃᒫ, QWB ᐊᐅᓚᐃᑎᓐᓂᐊᖅᑕᖏᑦ NWMB−ᑯᓐᓄᑦ. 
• ᐊᓕᓴ: ᐊᒻᒪ ᑐᑭᓯᐊᔾᔪᑎᒃᓴᐃᑦ ᑐᓂᔭᓯ ᐅᕙᑦᑎᓐᓄᑦ, ᑭᐅᔭᐅᔪᑦ ᐊᐱᖅᓲᑎᓂᑦ, ᐃᓚᓕᐅᑎᓂᐊᖅᑕᕗᑦ 

ᐅᖃᖃᑎᒌᒃᑐᑕ ᐅᓂᒃᑳᓕᐊᑦ NWMB−ᑯᓐᓄᐊᓲᑦ. ᑕᐃᒫᑦ, ᑐᑭᓯᐊᔾᔪᑎᖃᖃᑕᐅᓂᐊᖅᑐᑦ ᐅᕙᑦᑎᓐᓂᑦ. 
 

• ᑎᐊᓃᔅ: ᐊᐱᖅᓲᑎ ᐊᓕᓴᒧᑦ, ᖃᐅᔨᒪᕕᑦ ᖃᑯᒍ ᒐᕙᒪᒃᑯᑦ ᐅᖃᐅᔾᔪᐃᙳᐊᕐᓂᕐᓂᖏᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᑲᑎᓪᓗᒋᑦ ᐱᔪᓐᓇᐅᑎᑦ ᐊᖑᓇᓱᕐᓂᕐᒧᑦ? 

• ᐊᓕᓴ: ᑎᑎᕋᕈᓐᓇᖅᑐᖓ ᐅᓂᒃᑳᒥᒃ ᐊᒻᒪᓗ ᖃᖓᒃᑰᓂᖓ ᒪᓕᓐᓂᐊᖅᑐᒃᓴᐅᔪᖅ ᑐᓴᖅᑎᑕᐅᒍᑦᑕ 
ᐆᒪᔪᕐᓂᐊᑎᒃᑯᓐᓂᒃ ᐱᖃᓯᐅᔾᔭᐅᓗᑎᒃ ᐅᓂᒃᑳᒥ. ᖃᖓ ᐃᓱᓕᕝᕕᒃᓴᖃᖅᐸ, ᑎᐊᓃᔅ, ᑭᖑᓪᓕᕐᒧᑦ 
ᑐᓐᓂᖅᑯᑕᐅᔪᒧᑦ? 

• ᑎᐊᓃᔅ: ᐋᒡᒌᓯ ᐱᒋᐊᓕᓵᕐᓂᖓᓂ, ᐋᒌᓯᐅᑉ ᐱᓇᓱᐊᕈᓯᖓᓂ. 
 

• ᔮᓕ: ᐊᒻᒪᓗ ᐅᑭᐅᖅᑕᖅᑐᒥ, ᖃᓄᕐᓕ ᑕᐃᒃᑯᐊ ᓯᑯᓯᓛᕐᒥᐅᑦ ᑕᕆᐅᖓᓂ ᐱᓕᕆᕙᑉᐸᑦ? ᖃᑦᑎᓂᒃ 
ᐊᖑᓇᓱᑉᐸᑉᐸᑦ? ᓂᕕᖓᑖᓕᒫᓂᒃ ᑕᑉᐹᓃᑉᐹᑦ?  

• ᐊᓕᓴ: ᐱᓯᒪᔭᕋ ᐆᒪᔪᖅᑕᐅᕙᑦᑐᑦ ᓵᖓ ᐅᕙᖓ ᖃᕋᓴᐅᔭᖓᓂ ᐊᒻᒪᓗ ᐊᒧᔪᓐᓇᖅᑐᒍ. 
• ᑎᐊᓃᔅ: ᐃᒪᐃᒐᔪᒃᑐᖅ, ᓇᓐᓄᒐᓱᖕᓂᖅ ᓄᓇᕗᒻᒥ ᐅᓄᙱᓐᓂᖅᓴᐅᕗᖅ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂᑦ, 

ᐱᓗᐊᖅᑐᒥᑦ.  
• ᔮᓕ: ᑕᒪᓐᓇ ᐊᐱᖅᑯᑎᒋᓗᐊᖅᑕᕋ ᐅᐱᓐᓇᕋᓂ ᐃᓚᖏᑦ ᓄᓇᓕᐅᔪᑦ ᑐᒃᓯᕋᖃᑦᑕᕐᒪᑕ ᖃᐅᔨᓇᓱᐊᖅᑐᑎᒃ 

ᑭᒻᒥᕈᒻᒥ ᐅᑎᕐᕕᐅᔪᓐᓇᕐᒪᖔᑕ.  
• ᐊᓕᓴ ᑕᑯᒃᓴᐅᑎᑦᑎᔪᖅ ᐊᖑᔭᐅᔪᓐᓇᖅᑐᓄᑦ ᑭᐳᒥᒃ: ᑖᒃᑯᐊ ᑲᑎᑦᑐᒋᑦ, 123-ᖑᔪᑦ ᓯᑯᓯᓛᕐᒥᐅᑦ ᑕᕆᐅᖓᓄᑦ. 

ᐊᕐᕌᓂ, 109-ᑐᐃᓐᓇᐃᑦ 123-ᓂᒃ ᓇᓐᓄᓚᐅᖅᑐᑦ. ᐊᒻᒪᓗ ᑭᒻᒥᕈᑦ, 12-ᖑᔪᓂᑦ, 6-ᖏᓐᓇᐃᑦ 
ᓇᓐᓄᑦᑕᐅᓚᐅᖅᑐᑦ.  

• ᑭᓕᒃᑎ: ᐊᓯᖏᑦ ᓄᓇᓖᑦ ᐊᐱᕆᓂᐊᖅᐳᑦ ᓂᕕᖓᑖᓂᒃ.  
• ᒪᐃᒃ: ᐅᖃᐅᔾᔭᐅᓯᒪᔪᖓ ᐃᓚᖏᑦ ᓄᓇᓖᑦ ᐊᑭᓕᒃᓴᖃᐅᑎᖏᑦ ᑭᐳᒃᑎᖅᑕᐅᕙᙱᒻᒪᑕ. ᐃᓚᖏᑦ ᓄᓇᓖᑦ, 

ᑭᕙᓪᓕᕐᒥ ᓈᓴᐅᑎᑖᕈᓐᓇᖏᒻᒪᑕ ᐱᔾᔪᑎᒋᓪᓗᒍ ᐊᒥᓱᓂᒃ ᑐᖁᑦᑎᓯᒪᒻᒪᑕ ᐊᒻᒪᓗ ᑕᐃᒪᐃᒻᒪᑦ 
ᓂᕕᖓᑖᖅᑖᖁᔨᕗᑦ, ᐱᔾᔪᑎᒋᓪᓗᒍ ᖁᕝᕙᕆᐊᕈᑎᖃᕋᔅᓯ.  

• ᓄᓇᓕᓯ ᐊᓯᔾᔨᕈᒪᑉᐸᑕ ᐅᕝᕙᓘᓐᓃᑦ ᑐᓂᓯᑐᐃᓐᓇᕈᒪᑉᐸᑕ ᐊᓯᖏᓐᓄᑦ ᓄᓇᓕᓐᓄᑦ, ᐅᕝᕙᓘᓐᓃᑦ 
ᓂᕕᖓᑖᓂᒃ, ᑕᐃᒪᐃᖃᑦᑕᖅᑐᓯ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑎᒍᑦ, ᑕᒪᓐᓇ ᐱᓕᕆᐊᕆᒐᑦᑎᒍ. 
ᓂᕕᖓᑖᓂᒃ ᑐᓂᓯᔪᒪᒍᕕᑦ ᓄᓇᓕᖕᓄᑦ, ᐅᖃᖃᑎᒋᕙᒡᓗᒋᑦ ᖃᓄᕐᓗ ᐱᓕᕆᐊᕆᓂᐊᕐᒪᖔᖅᐱᐅᒃ ᖃᖓᓗ 
ᑐᒃᓯᕋᕐᓗᑎᑦ ᐃᓚᓕᐅᑎᓯᒪᔪᒥᒃ ᐱᖁᔨᕗᖔᕈᑎᒧᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐊᒻᒪ ᐊᖑᓇᓱᒃᑐᓕᕆᔨᒃᑯᓐᓂᑦ 
ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᙵᐅᓗᑎᑦ. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᓇᓗᓇᐃᖅᓯᓂᐊᖅᐳᑦ ᑕᐃᒪᐃᑦᑐᓐᓇᕐᒪᖔᑦ ᐋᒃᑲᓘᓐᓃᑦ, ᑕᐃᒪᓕ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᓇᒃᓯᐅᔾᔨᓂᐊᖅᐳᑦ ᒐᕙᒪᒃᑯᓐᓄᑦ ᐊᐱᕆᓗᒋᓪᓗ ᐊᓯᔾᔨᖅᓯᖁᓗᒋᑦ ᑎᑎᖅᑲᖁᑎᒥᓂᒃ. ᐊᒥᓱᐊᖅᑎᖅ, ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓅᕆᐊᖃᖅᐸᙱᓚᑦ.  

• ᑯᓗᓚ: ᐱᔪᒪᒍᕕᑦ, ᐅᖃᐅᑎᔪᓐᓇᕆᓐᖓ ᐊᒻᒪᓗ ᐊᐅᓪᓚᖅᑎᒍᓐᓇᖅᑕᕋ ᑐᑭᓯᒋᐊᕈᑎᑎᑦ ᐱᓕᕆᕕᒻᒧᑦ. 
• ᑭᓕᒃᑎ: ᐄ, ᑐᒃᓯᕋᕐᕕᐅᕙᒃᑐᒍᑦ ᐊᒻᒪᓗ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᒃᑯᑎᒎᕆᐊᖃᖅᑐᑎᒃ, ᑯᓗᓚ 

ᑕᒫᓃᓚᐅᖅᑎᓐᓇᒍ. 
• ᒪᐃᒃ: ᐄ, ᐱᓕᕆᖃᑎᖃᖅᓯᒪᕗᖓ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ 2017-ᖑᓚᐅᕐᓂᖓᓂᑦ 

ᑕᑯᓚᐅᖅᐳᖓᓗ ᐊᑕᐅᓯᕐᒥᒃ ᐱᔪᒪᔾᔪᑕᐅᔪᒥᒃ ᑭᕙᓪᓕᕐᒥᐅᓂᑦ ᓄᓇᓕᖕᓂ ᐱᔪᒪᔪᓂᒃ ᐱᔭᐅᔪᓐᓇᖅᑐᓂᒃ 
ᑕᕝᕙᙵᑦ, ᑭᓯᐊᓂ ᑐᑭᓯᓇᑦᑎᐊᓚᐅᙱᖦᖢᓂ ᑭᓱᓂᒃ ᐱᔪᒪᖕᒪᖔᑕ. ᑕᐃᒪᓕ, ᐊᐱᕆᓕᓚᐅᖅᑕᒃᑲ 
ᖃᓄᐃᓕᐅᓪᓚᕆᒍᒪᒻᒪᖔᑕ ᐊᒻᒪᓗ ᑭᐅᔭᐅᓚᐅᖅᓯᒪᓇᖓ.  

 
ᐃᓚᒋᔭᐅᖃᑕᐅᔪᑦ ᖁᔭᓐᓇᒦᖅᑕᐅᓚᐅᖅᑐᑦ ᐅᐸᖃᑕᐅᓂᖏᓐᓄᑦ, ᐊᒻᒪ ᑐᓴᖅᑎᑦᑎᒍᑎᖏᓐᓄᑦ.  
 
22:14 ᑲᑎᒫᓂᒃᑐᑦ 

